
Inngangur 
Síðustu ár hafa sífellt oftar komið fram áhyggjur um að vistkerfi jarðar sé að kikna 

vegna umhverfisspjalla og ágangs mannsins í auðlindir. Hreint vatn er að verða 

dýrmætasta auðlind jarðarinnar og skortur á því stendur lífi fyrir þrifum í hinum 

fátækari hluta heims. Svifryk og mengun eykst sífellt með aukinni fjölgun bíla í 

hinum vestræna heimi og margskonar mengun eykur magn gróðurhúsalofttegunda 

sem veldur hækkun hita á jörðinni. Það veldur svo öfgum í veðurfari, meiri kulda, 

hita, þurrkum og regni sem aftur veldur svo breytingu á gróðurfari og vaxtarskilyrði 

plantna breytist. Svæði sem í dag eru frjósöm og gefa af sér mikla uppskeru gætu 

breyst í eyðimerkur eða fenjasvæði ef úrkoma minnkar eða eykst úr hófi. Ekki er 

heldur lengur sjálfgefið í góðu veðri hér á landi að loftið sé hreint og tært.  

Maðurinn hefur hingað til verið meira metinn en náttúran og ekki verið talinn hluti 

vistkerfisins heldur hafi það þjónað honum. En hugarfarsbreyting í þessum málum er 

hafin. 

     Árið 1983 settu Sameinuðu þjóðirnar á laggirnar nefnd um umhverfi og þróun 

World Commission on Environment and Develoment-WCED.1 Þessi nefnd hefur oftast 

verið kölluð Brundtland-nefndin í höfuðið á Gro Harlem Brundtland, fyrrverandi 

forsætisráðherra Noregs og þáverandi formanni nefndarinnar. Árið 1987 skilaði 

nefndin skýrslu um ástand og horfur í umhverfismálum, svonefndri 

Brundtlandskýrslu; Our Common Future – Sameiginleg framtíð vor. Í skýrslunni er 

varað við því að nútíma lifnaðarhættir geti haft í för með sér óviðunandi mannlegar 

þjáningar og umhverfisskaða. Þar er hugtakið sjálfbær þróun skilgreint: 

,Sjálfbær þróun er þróun sem gerir okkur kleift að uppfylla þarfir okkar án þess að 

stefna í voða möguleikum komandi kynslóða til að uppfylla sínar þarfir 

Í þessu samhengi stendur sjálfbær þróun fyrir samstöðu milli kynslóða og meðal 

kynslóða. Hugtakið felur í sér samverkun milli vistfræðilegra, efnahagslegra og 

samfélagslegra þátta og byggir á hugmyndum um jafnræði og réttlæti milli kynslóða 

og milli þeirra sem lifa í dag.  

Ólafur Páll Jónsson, dósent í heimspeki við Menntavísindasvið Háskóla Íslands, segir 

um sjálfbæra þróun:  

	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  
1	  Losun gróðurhúsalofttegunda frá samgöngum, starfshópur samgönguráðuneytis og Vegagerðar: 
Hreinn Haraldsson, Jóhann Guðmundsson og Rúnar Guðjónsson, Samgönguráðuneytið og Vegagerðin, 
2001, bls. 6	  

,Meginhugmyndin að baki sjálfbærri þróun, eða sjálfbærri nýtingu náttúruauðlinda, er 

einföld og alls ekki ný af nálinni. Hún er tvíþætt, í fyrsta lagi að ganga ekki óhóflega 

á forða náttúrunnar heldur nýta auðlindir hennar á hófsaman hátt og þá helst þannig 

að þær nái að endurnýja sig. Þannig miðast sjálfbært skógarhögg við að planta nýjum 

trjám jafnharðan og höggvið er. Í öðru lagi felst í sjálfbærri nýtingu náttúruauðlinda 

að þær skuli ekki nýttar á þann hátt að af hljótist mengun eða að umhverfinu sé spillt 

á annan hátt.[…] Það sem er hins vegar nýtt í umræðunni og gerir sjálfbæra þróun að 

knýjandi máli á alþjóðavettvangi er að nú á dögum er mengun og auðlindanýting ekki 

lengur einkamál einstakra þjóða eða þjóðflokka vegna þess hve iðnaður og neysla 

manna er orðin orku- og auðlindafrek; það sem ein þjóð aðhefst getur haft veruleg 

áhrif á allar hinar.’2  
 

Íslenska þjóðkirkjan er aðili að Alkirkjuráði, sem hvetur kirkjur um allan heim til að 

marka sér stefnu í umhverfismálum og 2009 var samþykkt á Kirkjuþingi 

umhverfisstefna þjóðkirkjunnar sem fjallar um hvernig kirkjan skuli takast á við 

,grænu málin´  í sínum ranni. 3 Í henni segir  meðal annars hvernig stefna skuli að því 

að leggja sig fram við að hlynna að lífi og náttúru og stuðla að sjálfbærri nýtingu 

jarðargæða, nýtni, orkusparnaði og endurvinnslu. Einnig má nefna Landgræðsluskóla 

Sameinuðu þjóðanna sem er samstarfsverkefni utanríkisráðuneytisins, 

Landbúnaðarháskóla Íslands og Landgræðslu ríkisins en markmið hans er að þjálfa 

sérfræðinga frá þróunarlöndum, sem glíma við jarðvegseyðingu, eyðimerkurmyndun 

og neikvæð áhrif loftslagsbreytinga, í landgræðslu og sjálfbærri nýtingu lands.4 

     Fyrir rúmum 40 árum kom fram hörð gagnrýni á guðfræði þá sem stunduð hefur 

verið frá siðbreytingunni á 16. öld og var hún sökuð um að miða allt við manninn og 

að  náttúran hefði gleymst. Guðfræðingar tóku margir undir gagnrýnina, ekki síst 

femínistar sem voru sammála um að sterk tengsl væru á milli vistkreppu og kúgunar 

kvenna. Konur hafi alla tíð verið álitnar nær náttúrunni en karlar því þær ala af sér 

börn og litið er á jörðina sem móður sem gefur öllu líf. Feðraveldishugsjón hafi náð 

yfir til náttúrunnar og eins og konur voru settar skör lægra en karlar í öllum 

	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  
2 Ólafur Páll Jónsson, http://visindavefur.hi.is/svar.asp?id=1840, sótt 23. apríl 2013.  
3 Umhverfisstefna þjóðkirkjunnar og áætlun um umhverfisstarf í söfnuðum 2009 
http://www2.kirkjan.is/sites/default/files/Umhverfisstefna, sótt 2. mars 2013 
4	  http://www.utanrikisraduneyti.is/verkefni/throunarsvid/haskolar-sth/landgraedsluskoli-sth/ , sótt 29. 
júlí 2013.  

samfélögum um allan heim, þannig hafi náttúran verið sett skör lægra en menningin.5 

Til að ráða bót á þessu þurfi að breyta viðhorfi til kvenna og þeim hlutverkum sem 

hafa fallið þeim í skaut. 

     Markmið þessarar ritgerðar er að rannsaka námskrá og námsefni í æskulýðs- og 

fermingarstarfi þjóðkirkjunnar og einnig í hluta námskrár og námsefnis 

grunnskólanna,  til að varpa ljósi á hvernig guðsmynd, mannskilningur og heimsmynd 

birtist í ákveðnu efni ætluðu börnum,  hvaða viðhorf eru ríkjandi í námsefninu 

gagnvart náttúrunni og hvort umhverfisstefna þjóðkirkjunnar hefur haft áhrif á 

námskrá og námsefni í æskulýðs- og fermingarstarfi.6  
 

Heimildir og rannsóknarvinna  

Í upphafi rannsaka ég það sem þegar hefur verið gert hér á landi í þesum efnum og 

nota það til að undirbúa greiningu á meginrannsóknarefni ritgerðarinnar. Þó nokkrir 

íslenskir guðfræðingar hafa fjallað um og kallað eftir afstöðu og aðgerðum vegna 

umhverfisvandamála og skrifað pistla og greinar sem og erlendir guðfræðingar og 

mannfræðingar. 

     Námskrá og námsefni kirkjunnar fyrir barnastarf og fermingarfræðslu er til 

rannsóknar, sem og barnasöngvar og –sálmar og einnig barnasöngvar KFUM og 

greining verður gerð á mannskilningi, guðsmynd og náttúrusýn. 

Valdir þættir úr Aðalnámskrá og námsefni grunnskólanna eru einnig til rannsóknar, 

almennur hluti,  kristinfræði, trúarbragðafræði, siðfræði, náttúrufræði og 

umhverfismennt og sem fyrr segir greining á mannskilningi og náttúrusýn. Spurningar 

þær  sem ég legg upp með í rannsókninni eru eftirfarandi: 

a) Hvað einkennir nýja guðsmynd, heimsmynd og náttúrusýn í vistguðfræði     

samtímans?  

b) Hvaða guðsmynd, mannskilning og náttúrusýn birtist og er boðuð í 

barnasöngvum kirkjunnar og námsefni í barnastarfi og fermingarfræðslu og 

er námsefnið, sálmar og söngvar í samræmi við umhverfisstefnu 

þjóðkirkjunnar? 

	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  
5	  Elizabeth A. Johnson, ,,Glötun og endurheimt sköpunarverksins í kristinni hefð.” Þýðing eftir 
Sólveigu Önnu Bóasdóttur, Ritið 2/2012, bls. 199-221, hér bls. 218-219.	  
6	  Í aðalnámskrá grunnskóla 2007 segir um kristin fræði að þau séu fræðsla um kristna trú og menningu 
og sögu kirkjunnar. Lögð er áhersla á þau atriði sem eru sameiginleg kristnum mönnum og teljast 
grundvöllur kristinnar trúar og eðlilegt sé að taka mið af evangelísk-lútherskri trúarhefð og gera grein 
fyrir helstu sérkennum annarra kristinna kirkjudeilda. 

c) Hvaða mannskilningur og náttúrusýn birtist í námsefni trúarbragðafræði, 

náttúrufræði, umhverfismennt og siðfræði grunnskólanna? 

d) Hvaða guðsmynd, mannskilning og náttúrusýn er að finna í  söngvum 

KFUM/KFUK hér á landi? 

 
Staða þekkingar hér á landi 

Rannsóknir íslenskra fræðimanna á menntun hafa öðru fremur beinst að sögu 

menntunar í ljósi menningar og samfélagsþróunar.7  Ekki hafa áður verið rannsökuð 

tengsl vistguðfræði við fræðsluefni kirkjunnar ætlað börnum en til eru ritgerðir sem 

fjalla um umhverfismennt og umhverfissiðfræði. Árið 2006 var skilað til 

lokaverkefnis í B.Ed. ritgerð Bjarkar Hrafnsdóttur og Hrafnhildar Jóhannesdóttur; 

Betur má ef duga skal: umhverfismennt í grunnskólum.8  2008 kom út doktorsritgerð 

Sigurðar Pálssonar, Kirkja og skóli: staða og þróun kennslu í kristnum fræðum og 

trúarbragðafræðum á Íslandi með samanburði við Danmörku, Noreg og Svíþjóð.9  

2009 kom út B.Ed. ritgerðin Leitum ekki langt yfir skammt: umhverfismennt og 

grenndarkennsla eftir Líneyju Sigurðardóttur10. Torfi K. Hjaltalín skrifaði ritgerðina 

Fermingarstörf þjóðkirkjunnar: Námsefnis- og námskrárgerð 2009.11 2010 skrifaði 

Jóhanna Guðrún Ólafsdóttir meistaraprófsritgerð á Menntavísindasviði Háskóla 

Íslands, Lífsleikni og trúarbragðafræði í grunnskólum: hvað sameinar og hvað skilur 

	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  
7	  Pétur Pétursson hefur rannsakað og ritað um veraldarvæðingu/afhelgun íslensks samfélags sbr. 
doktorsritgerð hans Church and Social Change. A Study of the Secularization Process in Iceland 1830-
1930 (1983) og hann gerði ásamt Birni Björnssyni rannsókn á trúarlífi Íslendinga, þar sem meðal 
annars var spurt um afstöðu foreldra til kristinsdómsfræðslu í skólum og var birt í ritinu Trúarlíf 
Íslendinga (1990). Loftur Guttormsson hefur rannsakað og skrifað mikið um skóla- og uppeldissögu 
t.d. Frá kristindómslestri til móðurmáls. Hugmyndafræðileg hvörf í lestrarefni skólabarna um síðustu 
aldamót (1993)  og Hjalti Hugason hefur rannsakað áhrif upplýsingarinnar á guðfræði og trúarlíf á 
Íslandi í ritgerðinni Guðfræði og trúarlíf (1990).  Gunnar Finnbogason skrifaði doktorsritgerð um 
breytingar á íslenska skólakerfinu þar sem samstarf skóla og kirkju kemur við sögu, Från	  
utbildningsplanering till kursplaner. Den isländska grundskolereformen 1974 (1995) og Torfi K. 
Stefánsson Hjaltalín skrifaði um sögu fermingar á Íslandi eftir siðbót, Ferming í fjórar aldir: saga 
fermingar á Íslandi eftir siðbót (2007) 	  
8 Björk Jónsdóttir og Hrafnhildur Jóhannesdóttir 2006. Ritgerðin er læst en fjallar um mikilvægi 
umhverfisfræðslu og náttúrutúlkunar í átt að bættri umhverfisvitund og að nauðsynlegt sé að efla vitund 
nemenda um umhverfið vegna vaxandi umhverfisvandamála. http://hdl.handle.net/1946/549, sótt 14. 
apríl 2013.  
9 Sigurður Pálsson, 2008 Kirkja og skóli:  staða og þróun kennslu í kristnum fræðum og 
trúarbragðafræðum á Íslandi með samanburði við Danmörku, Noreg og Svíþjóð, 
http://hdl.handle.net/1946/1796, sótt 8. janúar 2013 
10 Líney Sigurðardóttir 2009, Leitum ekki langt yfir skammt, umhverfismennt og grenndarkennsla. 
Verkefnið er lokað en fjallar um umhverfismennt og grenndarkennslu. http://hdl.handle.net/1946/3627, 
sótt 14. apríl 2013.  
11 http://kirkjan.is/efnisveita/node/389 sótt 29. maí 2013 

að siðfræðilegan grundvöll þessara greina.12   2011 skrifaði Jóhanna Gísladóttir B.A. 

ritgerðina Guð Faðir og Móðir Jörð. Tengsl vistfræðilegs femínisma við guðfræði í 

verkum Rosemary Radford Ruether.13 2012 kom út önnur meistaraprófsritgerð á 

Menntavísindasviði eftir Karen Elizabeth Jordan: Education for sustainability: 

investigating pro-environmental orientation in 10-12 year olds in UK schools.14  

Sama ár kom einnig út B.A. ritgerð í heimspeki um umhverfissiðfræði eftir Ottó 

Davíð Tynes.15 Árið 2013 kom út meistararitgerð Báru Huldar Sigfúsdóttur í 

umhverfis- og náttúrusiðfræði Streymi og stíflur: Vangaveltur um siðfræði og 

heilagleika vatns.16 

     Ritgerðir Ottós og Jóhönnu Gísladóttur tengjast rannsókn minni og mun ég hafa 

þær til hliðsjónar en aðrar ritgerðir falla utan þessa sviðs. Ekki hafa verið skrifaðar 

lokaritgerðir í guðfræðideild um umhverfismál en Jóhanna kemur aðeins inn á þau í 

sinni ritgerð. 

 

Skilgreiningar á helstu hugtökum 
Guðsmynd 

Guðsmyndin varpar ljósi á hvers konar hugmyndir maðurinn gerir sér um Guð og 

samband hans við heiminn. Guðfræðingar hafa um aldir reynt að skilgreina Guð og 

ein skilgreiningin er meðal annara að Guð hafi opinberað sig þegar hann gerðist 

maður í Jesú. Guð er líka skilgreindur sem þríeinn, það er Guð er faðir, sonur og 

heilagur andi.  

	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  
12 Jóhanna Guðrún Ólafsdóttir ,  Lífsleikni og trúarbragðafræði í grunnskólum : hvað sameinar og 
hvað skilur að siðfræðilegan grundvöll þessara greina, 2010, http://hdl.handle.net/1946/6932, sótt 6. 
apríl 2013  
13	  Jóhanna	  Gísladóttir	  Guð Faðir og Móðir Jörð. Tengsl vistfræðilegs femínisma við ugðfræði í 
verkum Rosemary Radford Ruether 2011, sótt 25. júní 2013	  
14 Karen Elizabeth Jordan: Education for sustainability: investigating pro-environmental orientation in 
10-12 year olds in UK schools, http://hdl.handle.net/1946/10924, sótt 14. apríl 2013.Niðurstöður 
rannsóknarinnar benda til að í skólum sem vinni markvisst með innri gildi hafi nemendur jákvæðari 
umhverfisvitund.   
15 Otto Davíð Tynes, Er maðurinn ónáttúrulegur? Um tvíhyggju manns og náttúru í umhverfis- og 
náttúrusiðfræði, 2012, http://hdl.handle.net/1946/11669, sótt 17. apríl 2013 
16 Bára Huld Sigfúsdóttir 2013 Streymi og stíflur um siðfræði og heilagleika vatns, 
http://hdl.handle.net/1946/13769,  sótt 25. júní 2013.  

Mannskilningur 

Mannskilningur lýsir eðli mannsins, hvort hann er góður eða illur, skynsamur eða 

óskynsamur og af hvers kyns öflum hann stjórnast fyrst og fremst og hvert hans 

náttúrulega hlutverk og staða er í samfélaginu og í heiminum.   

 

Heimsmynd 

Heimsskilningur sýnir hvernig heimurinn er skilinn og skynjaður á hverjum stað og 

tíma.  Til dæmis er  heimsmynd 21. aldar allt önnur en  heimsmynd 16. aldar með 

öllum uppgötvunum og tækninýjungum sem eru tilkomnar síðan þá.  Hægt er að sjá 

heimsmyndir í sögum, myndlist, tónlist og kvikmyndum svo fátt eitt sé nefnt.  

 

Náttúrusýn 

Náttúruskilningur eða náttúrusýn vísar til þess hvaða viðhorf til náttúrunnar koma 

fram og  hvernig henni er lýst á hverjum stað og tíma. Sem dæmi má nefna að 

náttúrusýn umhverfisverndarsinna er á annan veg en virkjunarsinna og myndum af 

landi sem brugðið er upp í bókum, myndum eða tónlist getur til dæmis bent til 

notagildis eða fegurðar. 

Hluti I 
	  

Hlutverk siðfræði  í umræðu um stöðu mannsins í heiminum 

Í þessum kafla verður fjallað um siðfræðikenningar sem fjalla um stöðu mannsins í 

heiminum. Heimspekingar hafa alla tíð reynt að átta sig á hvernig maðurinn getur 

helst notið hamingju og hafa margar kenningar komið fram um réttu leiðina til þess. 

Siðfræðikenningar sem hér verður reynt að varpa ljósi á eru kristin siðfræði, 

mannmiðlæg hefðbundin siðfræði og vistsiðfræðin sem komið hefur fram á síðustu 

áratugum og beinir sjónum að heiminum öllum, vistkerfinu í heild og hver staða 

mannsins er í því. Umhverfissiðfræði er einn angi vistsiðfræðinnar og verður hún því 

til umfjöllunar og einnig verður tæpt á guðmiðlægri siðfræði. Siðfræðinni tengjast 

guðshugmyndir um hvers konar samband Guð á við heiminn en þær hafa einnig verið 

til endurskoðunar vegna breyttrar heimsmyndar. Þar hefur kvennaguðfræðin komið 

með mikilvægt sjónarhorn og verður leitast við að gera grein fyrir því hér. 

     Mikil gagnrýni hefur komið fram á síðustu árum og áratugum á mannmiðlæga 

siðfræði og guðfræði þar sem mannmiðlægnin er talin mikill áhrifavaldur að 

umhverfisspjöllum og eyðingu lífríkis sem hefur orðið í þeirri viðleitni að veita fólki 

betra líf. Á síðustu öld kom fram alls kyns ný guðfræði, frelsunarguðfræði, svört 

guðfræði, afrísk guðfræði, kvennaguðfræði og síðast en ekki síst vistguðfræði. 

Breyttur skilningur á stöðu mannsins í heiminum í kjölfar umhverfisógnar er meðal 

annars það sem einkennir nýjar guðfræðiframsetningar. Hugmyndir af Guði sem er 

hátt upp hafinn, tímalaus og óbreytanleg vera utan veruleika mannsins og heimsins og 

guðsmyndin þar sem áherslan er á persónulegt samband milli Guðs og manns hafa 

verið gagnrýndar og bent á að samfélagið og menningin hafi orðið út undan.17  

Hugmyndir um samband Guðs við heiminn hafa þannig verið endurskoðaðar og 

umræða um umhverfið, náttúruna og hlýnun jarðar af manna völdum kallar á nýjan 

mannskilning og guðshugmyndir.  

     Árið 1967 kom fram hörð gagnrýni á kristin trúarbrögð og að mannskilningur 

þeirra einkenndist af mannmiðlægni  umfram önnur trúarbrögð. Gagnrýnin kom frá 

dr. Lynn White, bandarískum sagnfræðingi og sérfræðingi í tækniþróun á 

	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  
17	  Sólveig Anna Bóasdóttir, ,,Loftslagsbreytingar í guðfræði” Ritið 3/2011, bls. 99-118, hér bls. 100-
101	  

miðöldum.18 Hann lýsti miklum áhyggjum af harkalegri framgöngu mannsins í hinum 

vestræna heimi gagnvart náttúrunni og hélt því fram að hugmyndafræði fyrstu 

nútímavísinda hefði verið sú að meginköllun mannsins væri að sýna fram á vald sitt 

yfir öllum hinum náttúrulega heimi.19  Þannig hafi jörðin orðið að viðfangi sem hægt 

var að rannsaka og temja og nýta enn frekar. White hélt því fram að jafnvægi hefði 

áður ríkt milli manns og náttúru en með iðnbyltingu og framþróun með vaxandi tækni 

og vísindum hefði maðurinn tekið til við að eyðileggja og spilla náttúrunni og 

jafnvægið hefði horfið. White taldi að orð Biblíunnar í fyrstu Mósebók um sköpun 

mannsins hefðu  lyft tign mannsins gagnvart náttúrunni og öðrum lífverum og að þau 

lýstu fjandsamlegri afstöðu gagnvart jörðinni.20   

     Kristnir guðfræðingar samtímans hafi margir hverjir tekið undir orð White og 

staðhæfingar hans um að ranghugmyndir um manninn og stöðu hans í heiminum eigi 

að hluta til sök á umhverfisspjöllum. Guðfræðingarnir hafa leitað í vistfræði og 

þekkingu hennar um órofa tengsl allra lífvera og glíma við það verkefni að 

endurhugsa kristnar kenningar um heiminn og náttúruna, samband Guðs og veraldar 

og hvert markmið mannkyns sé í heiminum.21 Í framhaldi af því hefur komið fram 

vistguðfræði, þar sem guðfræðin er jarðmiðlæg og áherslan er á að jörðin og náttúran 

öll sé sköpunarverk Guðs og hann sé jörðin og viska hans og kraftur búi í náttúrunni. 

Sköpunarstefið birtist þarna aftur eftir langa fjarveru og tengist því að jörðin sé 

heimili manna, dýra og plantna. Þá hefur einnig orðið til nýtt hugtak, ecojustice, eða 

vistfræðilegt réttlæti, sem birtir meðvitund guðfræðinga um óréttláta skiptingu gæða 

heimsins.  

 

1.1 Kristin siðfræði 

Hlutverk kristinnar siðfræði er að fjalla um þær siðferðisreglur og gildi sem falla að 

Biblíunni, kristinni hefð og nútíma kristinni reynslu en ekki er til nein ein heilsteypt 

	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  
18	  Lynn White, “The Historical Roots of Our Ebologic Crisis”, This Sacred Earth: Religion, Nature, 
Environment, ritstj. Roger S. Gottlieb, New York/London: Routledge, 2004, [1967], bls. 192-201	  
19	  Þessi hugmyndafræði lifir að vissu marki enn og birtist í málfari hins daglega lífs. Ein 
birtingarmyndin er að fjallgöngumenn tala um að ,sigrast´ á fjallstindinum svo dæmi sé tekið.	  
20	  1M 1.26,,Þá sagði Guð: Vér viljum gera manninn eftir vorri mynd, líkan oss. Hann skal drottna yfir 
fiskum sjávarins, fuglum loftsins, búfénu, villidýrunum og allri jörðinni og öllum skriðdýrum sem 
skríða á jörðinni.”   
21	  Elizabeth A. Johnson, ,,Glötun og endurheimt sköpunarverksins í kristinni hefð.” Þýðing eftir 
Sólveigu Önnu Bóasdóttur, Ritið 2/2012, bls. 199-221, hér bls. 200-201.	  

siðfræðileg kenning í kristinni hefð.22  Flestir guðfræðingar nefna til fjórar ólíkar 

heimildir kristinnar siðfræði. Í fyrsta lagi er það Biblían sem geymir vissar 

siðfræðilegar ábendingar sem þarf að hafa að undirstöðu, í öðru lagi eru til 

siðfræðilegar hugleiðingar úr kristni liðinna alda. Í þriðja lagi telja menn að nútíma, 

kristin reynsla hafi þegar sett fram kristna siðfræði því Biblíuna og hefðina megi túlka 

samkvæmt nútíma viðhorfum og að síðustu telja guðfræðingar að 

siðferðisheimspekilegar kenningar hafi mikið gildi til að skýra og skerpa 

siðfræðilegar hugleiðingar sem fram koma í Biblíunni og kristinni hefð síðari tíma. 

     Þrjár ólíkar kenningar eða skoðanir má finna hjá guðfræðingum um kristna 

siðfræði og tengjast þær ólíkum skilningi á sambandi skynsemi og opinberunar. Ein 

kenningin er að siðfræði sé reist á skynsemisrökum og því sé innihald kristinnar 

siðfræði, reglur og gildi í samræmi við inntak annarrar siðfræði, mannlega reynslu og 

þekkingu.23   

     Önnur kenning tengist almennt þeirri siðfræði sem eignuð er opinberun, og hún 

boðar að kristin siðfræði sé einstök.24  Opinberunarsiðfræði boðar að öll rök 

siðfræðinnar grundvallist endanlega á opinberuninni í Kristi. Vegna hennar öðlumst 

við þekkingu á því hvað sé rétt og gott og að kristin guðstrú sé nauðsynleg forsenda 

siðferðisins. Að mati Karls Barth, áhrifamikils guðfræðings í röðum mótmælenda, er 

siðfræðin hluti af kenningunni um Guð. Það sem geri breytni rétta sé að hún 

samræmist vilja og kröfum Guðs. Þekkingu á Guði öðlist maður aðeins fyrir 

opinberunina í Kristi.25 Barth tefldi fram tveimur röksemdum máli sínu til stuðnings. 

Hin fyrri er að hann telur að Guð sé engum líkur og sé upphafinn yfir allt mannlegt. 

Guð sé í eðli sínu heilagur og ofar öllu, óskiljanlegur mannlegum vitsmunum. Síðari 

röksemdin snýr að manninum. Maðurinn sé syndugur; af því leiði að skynsemi hans 

sé takmörkuð og því geti hann aldrei náð til hins guðdómlega með eigin 

hugleiðingum. Þekkingu á Guði hljóti maðurinn einungis vegna þess að Guð stígi 

niður til hans og þekkingu á því hvað einkenni rétta breytni fái maðurinn einungis 

fyrir opinberunina í Kristi sem sé sá sem sýnir hvað er hið sann-mannlega líf og hvers 

Guð krefst af manninum. Kristur sé vilji Guðs holdi klæddur, bæði fagnaðarerindið og 

	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  
22	  Göran Bexell og Carl-Henric Grenholm Siðfræði af sjónarhóli guðfræði og heimspeki, Reykjavík, 
Skálholtsútgáfan, 1997, bls. 200	  
23	  	  Sama heimild	  , bls. 209	  
24	  Sama heimild,	    bls. 210	  
25	  Sama heimild,	    bls.  203-204	  

lögmálið. Með því að íhuga líf Jesú, dauða hans og upprisu, geti maðurinn uppgötvað 

hver krafa Guðs er og þannig öðlast þekkingu á því, hvað er gott og rétt.26  

     Þriðja kenningin boðar að inntak kristinnar siðfræði falli að nokkru leyti saman við 

þau siðferðisviðhorf sem komi fram í öðrum lífsskoðunum en hafi jafnframt inntak 

sem aðgreini.27  Krafan um fórnfúsan kærleik að dæmi Krists sé nokkuð sem sé 

einstakt fyrir kristnina en hins vegar sé skörun við réttlætishugsjónir sem finnast utan 

kristinnar hefðar.    

     Kristin siðfræði er alls ekki einsleit og með mismunandi túlkun á guðfræði getur 

hún verið mannmiðlæg, guðmiðlæg  og vistguðfræðileg. Mannmiðlægnin hefur verið 

ríkjandi lengi og boðið um að elska náungann eins og sjálfan sig hefur jafnan verið 

talið hið mikilvægasta. Náttúran hefur því orðið út undan í kristinni siðfræði en vegna 

hnattrænnar hlýnunar og umhverfisógnar hefur umræða um náttúru og umhverfi orðið 

sífellt stærri hluti guðfræðilegrar orðræðu á undanförnum áratugum. Þar hefur 

áherslunni verið beint að náttúrunni og vistkerfinu í heild í vistguðfræðilegri siðfræði.      

Femínískir vistguðfræðingar tengja spurningar um guðshugmyndir fólks við slæma 

þróun í loftslags- og umhverfismálum jarðar og telja að undirokun kvenna og náttúru 

sé af sama meiði og sé afleiðing af feðraveldishugmyndafræði.  Margir guðfræðingar 

seinni tíma benda á að hefðbundin guðsmynd kristindómsins um hátt upp hafinn, 

fjarlægan Guð eða Guð sem á í persónulegu sambandi við einstaklinginn sé úrelt og 

hugmyndir um sjálfsskilning og guðsskilning þurfi að hugsa upp á nýtt í þeirri von að 

takast megi að víkja af þeim hættulega stíg sem mannkyn fetar nú.28 Trúin hafi verið 

einkamál einstaklingsins en ekki varðað félagslegt eða pólitískt svið samfélagsins og 

tímabært sé að færa áhersluna frá einstaklingnum sem sköpun Guðs yfir á náttúruna 

sem öll þurfi á frelsun að halda. Kristin siðfræði hefur síðustu aldir eingöngu horft til 

manns og Guðs og sett velferð mannsins ofar náttúrunni og ekki mótmælt því að 

gengið hafi verið á náttúruna til að auðga líf mannsins.  Breytt heimsmynd með 

miklum umhverfisspjöllum, mengun og loftslagsbreytingum  hefur kallað á nýjan  

skilning á sambandi Guðs við manninn og heiminn og kristin siðfræði hefur tekið 

breytingum í kjölfar þeirrar þróunar. Siðfræðin beinir sjónum að sambandi Guðs við 

sköpun sína sem er allur heimurinn og allt sem í honum er á himni og jörðu. Staða 

mannsins (í heiminum) er sú að jafnframt því að vera hluti af heiminum, hefur hann 

	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  
26	  Sama heimild,	    bls. 204	  
27	  Sama heimild,	  	   bls. 211 	  	  	  	  	  
28	  Sólveig	  Anna	  Bóasdóttir,	  	  ,,Loftslagsbreytingar	  í	  guðfræði”,	  Ritið	  3/2011,	  s.	  99-‐118,	   bls. 100	  

skyldur og ábyrgð gagnvart honum, þar sem hvert smáblóm hefur eigið gildi og á rétt 

á að fá að blómstra við bestu aðstæður, sem Guðs góða sköpun. 

 

1.2 Mannmiðlæg siðfræði 

Mannmiðlæg siðfræði eða mannhyggjusiðfræði heldur fram jöfnuði allra manna og 

lítur á mannlegt eðli sem mælikvarða þess hvað sé gott og rétt.29  Fjórir þættir 

einkenna mannhyggjusiðfræði; í fyrsta lagi að maðurinn sé mælikvarði alls í 

siðferðinu og að hann móti eigin siðferðisreglur og gildi og ekkert æðra vald sé til yfir 

honum. Í annan stað er kenningin um jafnan rétt allra manna grundvallaratriði, því 

skynsemi mannsins og frelsi er sameiginleg öllum mönnum og sérkennandi fyrir 

tegundina manninn. Þess vegna hefur maðurinn einstakt gildi og svo sé jafnt um alla 

menn. Hið þriðja er að það sem er gott fyrir manninn er mælikvarði á það sem er gott 

og gott líf sé að nýta til fullnustu alla þá möguleika sem manninum eru áskapaðir. 

Fjórða atriðið er trú á skynsemi mannsins og að siðferði mótist af skynsamlegri 

ígrundun og með skynsamlegum rökstuðningi fyrir siðferðisskoðunum geti allir í 

aðalatriðum samþykkt þær.  

     Immanúel Kant heimspekingur er ágætur fulltrúi mannmiðlægrar siðfræði. Hann 

taldi að mennirnir hefðu algera sérstöðu í sköpunarverkinu.30 Samkvæmt honum hafa 

mennirnir ,,eigingildi”, það er að segja ,,reisn” sem gefur þeim ,,ómetanlegt” gildi. 

Önnur dýr hafi hins vegar einungis gildi að svo miklu leyti sem þau þjóna mannlegum 

markmiðum. Við getum þess vegna notað dýr eins og okkur þykir henta. Kant 

viðurkenndi að líklega væri rangt að kvelja dýr en einungis vegna þess að það gæti 

óbeint bitnað á manninum vegna þess að ,,sá sem er miskunnarlaus við dýr verður líka 

harðbrjósta í garð manna”.31 Kant taldi tvær staðreyndir styðja mál sitt; önnur er að 

þar eð mennirnir hafa langanir og markmið þá hafa aðrir hlutir gildi fyrir þá, í 

tengslum við áform þeirra. Einskærir ,,hlutir” (öll önnur dýr en maðurinn, en þau geta 

ekki haft meðvitaðar langanir og markmið að mati Kants) hafa einungis gildi sem tæki 

til að ná markmiðum og það eru mannleg markmið sem gefa þeim gildi. Hin 

staðreyndin að mati Kants, var að menn hefðu eigingildi vegna þess að þeir væru 

skynsemi gæddir gerendur, frjálsar verur sem geti tekið sínar eigin ákvarðanir, sett sér 

sín eigin markmið og breytt af skynsemi. Skynsemisverur hefðu algjöra sérstöðu 

	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  
29	  Göran Bexell og Carl-Henric Grenholm Siðfræði af sjónarhóli guðfræði og heimspeki,   bls. 31	  
30	  James Rachel, Stefnur og straumar í siðfræði, Siðfræðistofnun, Háskólaútgáfan, 1997, bls. 170 
31	  Sama heimild,	  	   bls. 171 

vegna þess að einskærir ,,hlutir” hafa gildi fyrir þær og þær skapa siðferðilegt gildi 

með því að breyta af skyldu. Niðurstaða Kants er sú að gildi þeirra hljóti að vera 

skilyrðislaust og ósambærilegt við gildi nokkurra annarra hluta.32   

     Mannmiðlæg siðfræði hefur aðeins manninn í sjónmáli en allt utan hans, náttúran 

og heimurinn sjálfur er eingöngu til að þjóna honum og löngunum hans. Náttúran er 

því einskis virði utan þjónustu við manninn. 

 

1.3 Visthyggja 

Visthyggja verður til vegna nýrrar þekkingar í líffræði, umhverfisfræðum, 

þróunarfræðum og vistfræði og hefur þróast í sambandi við aukinn skilning á 

umhverfisspjöllum. Heimsmynd visthyggjunnar er að vistkerfið sé ein heild og 

velferð allra lífvera er jafn mikilvæg. Mannskilningur er sá maðurinn sé liður í 

vistkerfi þar sem allar lifandi verur hafa sama gildi.33  

     Elizabeth A. Johnson verður hér valin sem fulltrúi vistguðfræðinnar. Hún telur að 

túlkun kristninnar á stöðu mannsins hafi oft verið mannmiðlæg en bendir á að  fyrstu 

1500 ár kristni hafi náttúran haft aðra stöðu í kristinni guðfræði en síðustu 500 ár.  

Jörðin var talin heilög sköpun og gjöf Guðs og kærleikur Guðs birtist í gæðum 

náttúrunnar. Johnson álítur tímabært að endurvekja sköpunarstefið og að það verði 

aftur hluti af kristinni guðfræðihefð því í því sé fólginn kraftur sem renni stoðum 

undir lifandi samfélög og lífvænlega tilveru.  Guðfræðin taki mið af þeirri sýn sem 

nútíma vistfræði birtir af því hvernig allt sé samtengt í vistkerfinu og hvað öðru háð. 

Maðurinn sé hluti af vistkerfi sem í flóknu samhengi tengir saman allt sem lifir, menn, 

dýr og plöntur. Hún telur að efla þurfi velferð dýra og lífríkisins í heild því lífríkið 

hafi sjálfstætt gildi. Allt líf sé skapað af Guði og sé gott í sjálfu sér.  Johnson álítur 

nauðsynlegt að öll siðfræði gangist vistfræðilegri heildarhugsun á hönd og berjist fyrir 

réttlátri samfélagsskipan með það markmið að stofnsetja og vernda heilbrigð lífkerfi 

þar sem allar lífverur geta blómstrað. 34 

 
1.4 Umhverfissiðfræði 

Umhverfissiðfræði fjallar um verðmætamat og hegðunarreglur í umhverfismálum og 

er nátengd visthyggjunni. Undir hana fellur meðal annars lífhyggjusiðfræði en frá 

	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  
32	  Sama heimild,	  	   bls. 173	  
33	  Göran Bexell og Carl-Henric Grenholm Siðfræði af sjónarhóli guðfræði og heimspeki,  bls. 36	  
34	  Elizabeth A. Johnson, ,,Glötun og endurheimt sköpunarverksins í kristinni hefð.”, bls. 207 - 218	  

sjónarhóli hennar hafa maður, dýr og náttúra öll sjálfstætt gildi og því er það ekki 

maðurinn einn og vellíðan hans sem hefur gildi heldur og vellíðan annarra lifandi vera 

sem hafi sjálfstætt gildi.35  Það þarf að efla vellíðan dýra og gróðurs að hennar mati, 

jafnvel þótt slíkt sé ekki til að bæta hag mannsins. Því megi segja að aðrar lifandi 

verur hafi vissan rétt á lífi og vellíðan og því er maðurinn skyldugur til að virða 

réttindi dýra þótt það skili ekki ávinningi fyrir hann sjálfan.36  

     Ottó Davíð Tynes nefnir í ritgerð sinni heimspekinginn Paul W. Taylor sem hefur 

skrifað bækur um lífhyggjusiðfræði og komið fram með kenningar í henni.37 Taylor 

telur að sérhver lífvera, dýrategund eða lífríkið í heild sinni búi yfir ákveðnum 

lífsgæðum og til að fullnægja þeim þurfi lífveran að ná fullum blóma samkvæmt 

líffræðilegum möguleikum og þar geti maðurinn ýmist hjálpað til eða skaðað auk þess 

að láta það afskiptalaust. Allt líf sé hluti af lífkerfi jarðar, því sé tilgangur sérhverrar 

lífveru vistfræðilega nauðsynlegur. Af því leiði að sérhver lífvera búi því yfir innra 

verðmæti sem beri að taka tillit til við siðferðilegar ákvarðanir. Taylor skýrir almennt 

lífmiðlægt viðhorf með greiningu í fjóra þætti. Í fyrsta lagi sé maðurinn eingöngu 

hluti af lífkeðjunni og í þeim skilningi jafn stór (eða jafnlítill) hluti og aðrar lífverur 

og alls ekki mikilvægari. Í öðru lagi að allt líf á jörðinni tengist á vistfræðilegan hátt í 

margslunginn og fjölþættan vef þar sem allar lífverur eru þátttakendur í samspili 

lífkerfisins. Þriðji þátturinn er að sérhver lífvera beri með sér sína markhyggjulegu 

lífsorku (e. teleological center of life) sem hún nýti til að viðhalda sjálfri sér á sínum 

eigin forsendum og að lokum er vísað í algera afneitun mannlegra yfirburða á 

jörðinni.38 Samkvæmt lífmiðlægu viðhorfi til náttúrunnar endurspeglast gildismat 

okkar eingöngu sem mannlegt viðhorf en setur sig ekki í spor annarra tegunda.39  

 
1.5 Guðmiðlæg siðfræði 

James Gustafsons, siðbótarguðfræðingur og siðfræðingur  er hér fulltrúi fyrir 

guðmiðlæga sýn á kristna siðfræði. Hann telur einkennandi fyrir hana að Guð er 

miðpunktur hennar.40  Maðurinn á að hlýða boðum Guðs og rétt breytni á að efla 

markmið Guðs með sköpunina og út frá þessu sjónarmiði er jafnvel öðrum lifandi 

	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  
35	  Göran Bexell og Carl-Henric Grenholm Siðfræði af sjónarhóli guðfræði og heimspeki, bls. 446	  
36	  Sama heimild,	   bls. 445	  
37	  Otto Davíð Tynes, Er maðurinn ónáttúrulegur? Bls. 17 	  
38	  Otto Davíð Tynes, Er maðurinn ónáttúrulegur? bls. 17 	  
39	   Sama heimild, bls. 18	  
40	  Göran Bexell og Carl-Henric Grenholm Siðfræði af sjónarhóli guðfræði og heimspeki,  bls. 211	  

verum en manninum eignað sjálfstætt gildi.  Með Guð sem mælistiku sé vellíðan 

mannsins ekki æðsta markmiðið heldur öll náttúran, þvi maðurinn sé hluti af 

vistfræðilegri heild og heildin hafi hið æðsta gildi.41 Hlutverk mannsins sé að bera 

umhyggju fyrir náttúrunni í heild sinni því hún er sköpun Guðs.  

     Það er óvenjulegt að Gustafson hefur skýrt mótaða náttúrusýn en tilhneiging hefur 

verið í guðmiðlægri siðfræði til að nefna náttúruna ekkert heldur aðeins fyrirætlanir 

Guðs með manninn í heiminum. Þar sé spurt hvað Guð vilji að maðurinn sé og geri og 

gagnvart almætti Guðs sé manninum afar ljóst hversu takmarkaðir eigin kraftar séu, 

Guð er hinn alvaldi og upphafni, fyrir vilja hans verði maðurinn að beygja sig.  

 
1.6 Kvennaguðfræði 

Framlag kvennaguðfræðinnar til vistsiðfræðinnar hefur verið að benda á tengsl milli 

kúgunar kvenna og rányrkju á jörðinni og að tvíhyggja sem feðraveldið hefur alið af 

sér sé skaðleg og að rétta leiðin til að takast á við umhverfisvandamálin sé það 

vistfræðilega réttlæti sem felst í að viðurkenna að maðurinn og náttúra eiga jafnan rétt 

til lífs. 

     Kristin guðfræði leggur áherslu á að sköpunin sé góð og að Guð hafi holdgast í 

líkama konu.42  Þó hefur konum lengstum verið haldið niðri í kristinni hefð og 

meinaður aðgangur að trúarlegum valdastöðum og útleggingu trúarleyndardóma. 

Einnig hefur nær einhliða karlkenning persóna þrenningarinnar  verið notuð sem 

réttlæting fyrir drottnun karla yfir konum, sem og gjörvallri sköpuninni. Rætur 

undirokunar megi rekja til valdaskipulags og gildismats feðraveldisins sem hafi verið 

allsráðandi í vestrænum heimi um aldir og komi fram í tvíhyggju. Tvíhyggjan skipti 

tilverunni í tvö andstæð svið, þar sem annað er æðra hinu. Þar eru karlar æðri konum, 

maðurinn æðri náttúrunni og Guð æðri sköpuninni. Johnson endurskoðar 

þrenningarlærdóminn og telur að viðvarandi undirokun kvenna geri kvenkenningu 

guðdómsins nauðsynlega að minnsta kosti tímabundið.43 Hún endurnefnir persónur 

þrenningarinnar með kvenlegum nöfnum sem hún tileinkar viskunni. Heilagur andi 

	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  
41	  Sama heimild, bls. 299 
42	  Sigríður Guðmarsdóttir  ,,Þrúgur reiðinnar og nauðgun náttúrunnar: Apókalýptískar andargiftir, 
konur og bókmenntir”, Ritröð Guðfræðistofnunar 28/2009, bls. 142-162,  bls. 143 
43	  Arnfríður Guðmundsdóttir, ,,Hin kúgaða þrenning: konan, móðir jörð og heilög önd,” Kirkjuritið 
sérrit 2/1997, bls. 7-11, hér bls. 8-11, 2M.3:14,,Guð svaraði Móse: ,,Ég er sá sem ég er.” […].” 

verður Spirit Sophia, Sonurinn verður Jesus-Sophia og Faðirinn Mother-Sophia og 

eining guðdómsins verður She Who Is  samanber aðra Mósebók 3:14.44  

     ,,Ecofemínismi” eða vistfræðileg kvennagagnrýni, er hreyfing meðal kvenna sem 

vilja tengja saman baráttu gegn kúgun kvenna og misnotkun náttúrunnar í 

guðfræðilegu samhengi. Jörðinni er gjarnan líkt við líkama í almennu máli og sá 

líkami er oftlega kenndur við konur og mæður. Þegar hugmyndir um heilagan líkama 

jarðar eru tengdar umræðu um verndun umhverfis þá er vistkreppa nútímans gjarnan 

túlkuð sem misbeiting, kúgun, nauðgun og dráp Móður Náttúru.45  Hugmyndir um 

táknfræðileg tengsl milli nauðgunar kvenlíkamans og nauðgunar náttúrunnar ganga 

eins og rauður þráður gegnum vistfræðilega umræðu frá fyrstu tíð. Sérleikur 

vistfemínismans liggur í því að leggja femínískar greiningar á kúgun feðraveldisins á 

konum og líkama þeirra til grundvallar greiningar á umhverfisvandanum. Sköpunar 

og holdgunarhugsun kristninnar sem gerir ráð fyrir að líkaminn sé sköpun Guðs og 

undir forsjón Guðs er grunnur kristins vistfemínisma.46  

     Rosemary Radford Ruether, vistfemínískur guðfræðingur, tók undir gagnrýni 

White í bók frá 1975;  New Woman, New Earth, Sexist Ideologies and Human 

Liberation.47  Hún var á sama máli og Johnson og sagði ekki aðeins mannmiðlægni 

heldur einnig karllægt sjónarhorn hafa einkennt kristni og hún benti á hvernig karllæg 

yfirrráð, kúgun og ofbeldi gagnvart konum annars vegar, hafi haldist í hendur við 

ofbeldisfullt framferði valdamikilla karla gagnvart náttúrunni hins vegar. Hún 

yfirfærði greininguna á náttúruna og vistkerfið og tvinnaði saman hina kúguðu hópa 

mannkyns og bætti náttúrunni við sem nýjum flokki sem valdið kúgi.48  

Ruether skrifar 1972: 

…[K]onur hafa alla tíð verið með táknum tengdar náttúrunni, jörðinni og likamanum 

í sinni niðurlægðu og afneituðu mynd. Ef við sláum fljótfærnislegu striki yfir þessi 

sögulegu, táknrænu tengsl, þá hefði slíkt yfirklór í för með sér að við vanræktum 

mikilvæga þætti í fari sjálfra okkar og tækjum þátt í þeim andstæðuleik sem hefur 

gert okkur öðrum fremur að fórnarlömbum. Ef við veljum þá leið að hlaupa eftir 

upphöfnum eiginleikum sem eignaðir eru hinu karllæga en hirðum ekki um þau 

	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  
44	  2M 3.14:  Guð svaraði Móse: „Ég er sá sem ég er.“ Og hann bætti við: „Svo skaltu segja við 
Ísraelsmenn: „Ég er“ sendi mig til ykkar.“   
45	  Sigríður Guðmarsdóttir, ,,Þrúgur reiðinnar og nauðgun náttúrunnar: Apókalýptískar andargiftir, 
konur og bókmenntir”, bls. 142-143 
46	  Sigríður Guðmarsdóttir, Sama heimild, bls. 142-162,  bls. 144 
47  Elizabeth A. Johnson, ,,Glötun og endurheimt sköpunarverksins í kristinni hefð.” bls.  104-105  
48 Sama heimild, bls. 105 

einkenni sem eru smáð og ætluð hinu kvenlæga, þá mun hreyfing okkar ekki hafa 

neina þýðingu. Konur verða að vera málsvarar fyrir nýtt mannkyn sem sprettur fram í 

sátt milli andans og líkamans.49         

 

Ef fyrstu vistfemínisturnar voru flestar ásáttar um að sterk tengsl fyndust milli 

vistkreppu og kúgunar kvenna, voru þær ekki allar sammála um hvort slík tengsl væru 

jákvæð eða neikvæð fyrir konur. Mannfræðingurinn Sherry B. Ortner kom fram með 

sömu efasemdir og Ruether hafði lýst, í grein 1974 ,,Er konan karlinum það sem 

náttúran er menningunni?”50 Heimspekingurinn og guðfræðingurinn Mary Daly 

notaði meðal annars notað orðið ,,rapism” eða nauðghyggja til að lýsa kúgun 

feðraveldisins og taldi að nauðghyggja væri hugmyndafræði, sem lægi líka að baki 

kynþáttahyggju.51   

     Ruether og Ortner sjá ólíkar leiðir til kvenfrelsis.52  Ortner hallast að Simone de 

Beauvoir sem sagði að það sem skilgreindi á einstakan hátt stöðu konunnar sé að þótt 

í henni búi sjálfstætt frelsi eins og öllum manneskjum, þá uppgötvi hún sig og velji að 

vera þar sem hún er, í heimi þar sem mennirnir neyði hana til að axla hlutverk Hins. 

Ortner telur að konur þurfi að hefja sig yfir hlutverk Hins til að njóta réttinda á við 

karlmenn, losa sig við hin táknrænu tengsl milli kynja, náttúru og menningar og öðlist 

sess samfélags, menningar og máls sem þær hafi ekki haft aðgang að áður. Ruether 

vill hins vegar næra þessi tengsl og hefja til vegs og virðingar.53 Hún leggur áherslu á 

sjálfbærni og framtíð komandi kynslóða og nauðsyn þess að gera sáttmála milli 

mannkyns og náttúru.54   

     Einnig Johnson telur rányrkju jarðar fara saman við kúgun kvenna innan 

alheimskerfis feðraveldisins. Hún álítur ranga afstöðu okkar til náttúrunnar valda að 

hinu alvarlega ástandi í umhverfismálum og óhjákvæmilegt að endurskoða samband 

manns og náttúru vegna þessa.  Johnson telur einu raunhæfu lausnina á 

umhverfisvandanum vera hugmynd sem gerir ráð fyrir skyldleika mannsins og 

náttúrunnar þar sem öll sköpunin myndar eitt samfélag. Frá trúarlegum sjónarhóli 

	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  
49 Sigríður Guðmarsdóttir  ,,Þrúgur reiðinnar og nauðgun náttúrunnar: Apókalýptískar andargiftir, 
konur og bókmenntir”, bls. 144 
50 Sama heimild, bls. 144-145 
51 Sigríður Guðmarsdóttir  ,,Þrúgur reiðinnar og nauðgun náttúrunnar: Apókalýptískar andargiftir, 
konur og bókmenntir”, bls. 153-154 
52 Sama heimild, bls 145 
53 Sama heimild, , bls 145 
54 Elizabeth A. Johnson, ,,Glötun og endurheimt sköpunarverksins í kristinni hefð.” bls. 105 

byggir þessi venslahugsun á því að fólk sé meðvitað um að það sé hluti af stærri heild 

sem er sífellt að mótast og myndast vegna starfs andans í sköpuninni.55 Í því 

kreppuástandi sem nú ríki sé þörf á breyttu hugarfari, sinnaskiptum sem felast í að 

lífmiðlægur hugsunarháttur taki við af mannmiðlægri hugsun. Virðing fyrir 

heilagleika náttúrunnar og hörð viðbrögð við öllu sem ógni lífi á jörðinni, það er 

réttlæti meðal allrar sköpunarinnar.  

     Sallie McFague  telur kristsfræði geta verið hjálplega í vistguðfræði.56  Hún notar 

formgerðarflokkun í kristsfræði til að lyfta fram vistfræðilegum verðmætum.  

Spámannleg kristsfræði beinir sjónum að þjónustu Jesú við hina undirokuðu. 

Vistfræðilegt gildi hennar er sú krafa að orð Jesú um réttlæti eigi einnig við um 

náttúruna, sem er þá hinn nýi undirokaði og tekur einnig hún þar undir orð Ruether og 

Johnson.  Kristsfræði viskunnar sér Jesú sem holdtekju viskunnar, krafts sköpunar og 

reglu Guðs í öllu sem er. Vistfræðilegt gildi hennar er að hún beinist að jörðinni allri. 

Endaloka kristsfræði boðar endurnýjun og von, sístæða sköpun til sáttagjörðar og 

friðar, samanber upprisu Jesú Krists, frumgróðans, og prósess kristsfræði hefur það 

vistfræðilega gildi að telja að allt lífsform hafi gildi í sjálfu sér.57  

 

1.7 Guðfræðileg vistsiðfræði 

Í þessum kafla verður gerð grein fyrir hugmyndum og gagnrýni tveggja fulltrúa 

vistsiðfræðinnar, Sallie McFague og Elizabeth A. Johnson. McFague  hefur skrifað 

um guðsmyndir í bók sinni Models of God frá 1987 og einnig í bókinni A New 

Climate for Theology.  God, the World, and Global Warming, frá 2008. Hugmyndir 

Johnson birtast meðal annars í greininni ,,Losing and Finding Creation in the 

Christian Tradition” sem Sólveig Anna Bóasdóttir hefur þýtt og nefnt ,,Glötun og 

endurheimt sköpunarverksins” og var birt í Ritinu 2012.58  

     McFague segir skipta miklu máli hvernig við tölum um Guð, hvaða myndir séu 

dregnar upp af Guði og við hvað honum er líkt.59  Í fyrri bókinni varpar hún fram 

spurningum um hvort hin gyðingkristna sigurímynd um sambandið milli Guðs og 

	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  
55 Arnfríður Guðmundsdóttir, ,,Hin kúgaða þrenning: konan, móðir jörð og heilög önd,” bls. 9 
56 Sallie McFague, ,,An Ecological Christology: Does Christianity Have It?” Christianity and Ecology, 
ritstj. Dieter T. Hessel og Rosemary Radford Ruether,  Harvard University Press, 2000, bls. 29- 45, hér 
bls. 29-33 
57 Sama heimild, bls.	  33	  
58	  Elizabeth A. Johnson, ,,Glötun og endurheimt sköpunarverksins í kristinni hefð.”  199-221 
59 Sallie McFague, Models of God. , bls. ix-xiii 

heims sé heppileg í lok 20. aldar með tilliti til kjarnorkuvár og hvort að sú mynd styðji 

við ábyrgð mannsins um afdrif jarðar, eða leggi aðeins ábyrgðina á Guð. Hún telur 

nauðsynlegt að endurnýja hugmyndina um samband Guðs og heims og dregur upp 

myndir af eldri guðslíkönum og varpar svo fram nýjum hugmyndum af sambandi 

Guðs við heiminn. Gömlu guðsmyndirnar sem McFague dregur upp eru af skapara 

heimsins og frelsara,  Guði sem er hátt upp hafinn, alvitur, algóður, almáttugur og 

sem hefur skapað heiminn úr engu í gæsku sinni.60 Guð er við stjórnvölinn, hans er 

mátturinn og dýrðin. Heimurinn fellur vegna synda mannsins og Guð frelsar hinn 

fallna heim og semur frið. Næsta mynd er fá 17. öld og lýsir Guði sem úrsmiði sem 

dregur upp úr heimsins með lögum og reglum og lætur heiminn síðan afskiptalausan 

nema hann grípur inn í þegar eitthvað bjátar á, hamfarir eða slys hafa orðið.61  

Samræðulíkan kallar McFague þriðju myndina og segir það með djúpar rætur í 

hebreskri og kristinni hefð.62  Guð tali og maðurinn svari. Fjórða líkanið er   

konungslíkanið sem er grunnur að hinni hefðbundnu sköpunar- og forsjónarsögu og er 

það elsta módelið.63  Það leggi áherslu á vald og dýrð Guðs sem stjórni undirsátum 

sínum og þeir lúta honum í hollustu og hlýðni. Það var lengi viðurkennt sem 

náttúrulegt eða eðlilegt samband milli Guðs og heimsins og þessi guðsmynd birtist 

meðal annars í Hallelúja kórnum í Messíasi Händels: ,,King of Kings and Lord of 

Lords,” ,,for the Lord God omnipotent reigneth.”64  Gerandalíkanið er fornt og á rætur 

í hebreskri og kristinni hefð.65  Guð er þar með áætlanir og markmið fyrir heiminn 

sem koma til framkvæmda í gegnum söguna. Guð er gerandi, skapari og frelsari 

heimsins og stjórnar með guðlegri forsjón. Hann hefur umsjón með heiminum á alla 

vegu, skapar hann úr engu, leiðir hann eins og faðir, elskhugi, konungur, verndari og 

kallar hann aftur til sín eins og faðir villuráfandi barn, með guðlegri fórn og samúð. 

Hann  hefur sömu mannlegu eiginleika og við, sérstaklega þegar kemur að hæfni 

okkar til að taka ákvarðanir, til að hafa áhrif, til að áætla og til athafna og til að draga 

ályktanir.  

     McFague telur líkönin hér að framan ekki gagnleg á okkar tíma, á tíma þegar blasa 

við umhverfisvandamál í heiminum, fátækt og ójöfnuður. Guðsmyndirnar séu 

	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  
60 Sallie Mc Fague, A New Climate for Theology, Fortress Press, 2008, bls. 64-65 
61 Sama heimild, bls. 66-67. 

63 Sama heimild, bls. 69 
64	  Sallie McFague, Models of God, Fortress Press, 1987, bls. 64	  
65	  Sallie Mc Fague, A New Climate for Theology, bls 70-71	  

guðmiðlægar með Guð í aðalhlutverki, eða mannmiðlægar og náttúran sé útundan.  Á 

tíma loftlagsbreytinga  telur hún þörf á nýrri guðsmynd sem tekur einnig til 

náttúrunnar og alls heimsins.66 Hún teflir fram nýjum guðsmyndum sem hún leggur út 

af holdtekju Guðs í heiminum.  Guð holdgerist eins og við þekkjum hann í Jesú Kristi 

og bjó í heiminum samanber Jóhannesarguðspjall 1.14.67  Samkvæmt því sé það eðli 

Guðs að holdgerast í heiminum og samband Guðs og heims í ljósi holdtekjunnar sé 

ein mikilvægasta kenning kristninnar. Bæði í sköpuninni og holdtekjunni er Guð 

uppspretta allrar tilvistar og þá einnig heimsins. Heimurinn er í Guði en Guð er svo 

miklu meira. McFague líkir þessu við manninn, sem er í líkama, en er ekki aðeins 

líkaminn,  heldur eitthvað meira. Þetta módel samsvarar hinni kristnu staðhæfingu að 

Guð sé með okkur í holdi í Jesú Kristi.68  Nærveran birtist einnig í 

altarissakramentinu, í brauði og víni. Það undirstriki kærleika Guðs til heimsins alls 

og hvetji okkur til að huga að þeim sama heimi og náttúrunni, huga að náunga okkar í 

sinni víðfeðmustu mynd. Okkur beri að lifa í sátt og samlyndi við alla sköpun í líkama 

Guðs.  Syndin væri að neita að takast á við þessa ábyrgð.69 Hún birtir einnig myndir 

af Guði sem móður, ástvini og vini heimsins með hliðsjón af þremur spurningum; 

hvers konar guðlega ást hvert þeirra standi fyrir, hvaða athafnir, vinna eða kenningar 

tengist hverri og hvað hver þeirra gefi í skyn varðandi atferli í tilveru mannsins, 

krafan um réttlæti handa öllum, hlutdeildina í að minnka aðgreiningu milli lifandi 

vera, og tilboð um samfylgd við aðra, sérstaklega þá sem eru utangarðs.  

     Rök McFague fyrir nauðsyn á breyttri guðsmynd grundvallast á þeirri skoðun að 

hefðbundin, kristin holdtekju- og sköpunarguðfræði geymi ákveðinn siðferðisboðskap 

um náttúruna og manneskjuna.70  Kristin sköpunarkenning tjái þá guðsmynd að Guð 

hafi ást á öllum heiminum, ekki aðeins mönnum. Allt hið skapaða sé skapað af ást og 

til að geta lifað verði sköpunin öll að elska og umfaðma allt hið skapaða. Hin kristna 

sköpunarkenning og holdtekjukenning snúist báðar um hvernig allt hið skapaða eigi 

og geti lifað saman, innan ramma líkama Guðs, sem er heimurinn og jörðin. Við 

finnum Guð í umhyggju okkar og ást á jörðinni. Loftslagsbreytingar séu því 

mikilvægt, trúarlegt verkefni og að vera kristinn á okkar tímum feli í sér að  bregðast 

	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  
66 Sallie McFague, Models of God, Fortress Press, 1987, bls. 70-75 
67	  ,,Og Orðið varð hold, hann bjó með oss, fullur náðar og sannleika og vér sáum dýrð hans, dýrð sem 
sonurinn eini á frá föðurnum.” 
68	  Sallie Mc Fague, A New Climate for Theology, bls. 73	  
69	  Sallie McFague, Models of God, bls 77	  
70	  Sólveig	  Anna	  Bóasdóttir,	  	  ,,Loftslagsbreytingar	  í	  guðfræði”,	   bls 113. 

við þeim. Þessi afstaða gerir það nauðsynlegt að viðhorfsbreyting verði í samtíma 

guðfræði.  Guðfræðin verði að vera heildræn, vistfræðileg og með hliðsjón af þróun. 

Þá verði hún að viðurkenna ábyrgð mannsins á kjarnorkuþekkingu.  Þar álítur hún að 

líkanið  af Guði sem móður, ástvini og vini sé trúverðug, ásættanleg og hjálpleg 

myndhverfing af sambandi Guðs og heims frá kristnu sjónarhorni á okkar tíma. Að 

segja að Guð sé nálægur í heiminum sem móðir, ástvinur og vinur í allri sköpun, sé  

að sjá hið kristna guðspjall sem grundvöll undursamlegs kærleika.71  Móðir, ástvinur 

og vinur myndi þrenningu sem sýni óhlutdrægan, sameinandi og gagnkvæman 

kærleika Guðs til heimsins. Þessi mynd sýni Guð sem skapara, sem láti sig lífið varða 

í öllum sínum myndum á náinn og óhlutdrægan hátt. Guð sem foreldri stendur með 

lífinu. Myndin af Guði sem ástvini sýni Guð sem frelsara hvers ástríðu er beint að 

lækningu og sameiningu allra hluta líkamans; líkama Guðs. Guð sem vinur táknar 

Guð sem með nærveru sinni er trúfastur félagi sem vinnur gagnkvæmt með okkur við 

að lækna alla hluta líkamans og þarfnast okkar sem samverkamanna í því 

sameiginlega verkefni að öll sköpun blómstri. 

     Seinni bókin kemur út 20 árum síðar og í henni er umræða um hnattræna hlýnun 

jarðar og hvaða hlutverki guðfræðin geti gegnt í að snúa frá þeirri þróun.72 McFague 

telur að guðfræði í ljósi loftslagsbreytinga verði að einblína á tvær lykilkenningar; 

hver við séum og hver Guð sé.73  Forgangshlutverk guðfræðinga sé að gæta og hvetja 

til réttrar hugsunar um Guð og okkur sjálf og þar liggi ræturnar að atferli okkar. 

Guðfræði þurfi að vinna innan heimsmyndar samtíma vísinda og verði að takast á við 

hnattræna hlýnun því eitt af grunnhlutverkum kirkjunnar sé vistfræðileg víðsýni, sem 

verði að lifa eftir í pólitísku samhengi. Það er að segja, kristin trú lætur sig varða 

réttláta og varanlega tilveru fyrir Guðs sköpun alla. Hnattræn hlýnun sé höfuð sönnun 

þess að við þurfum að líta okkur og Guð í nýju ljósi. Kristin guðfræði geri tilraun til 

að hugsa um Guð og heiminn í því ljósi sem hefðin hefur gert tilkall til í fortíðinni og 

hvað við verðum að segja í nútímanum. Sérhver kristinn maður sé guðfræðingur og 

hafi hugmyndir um hvernig sambandi Guðs og heims sé háttað og allt atferli manns 

og ákvarðanir mótist ómeðvitað af því. Guðfræðin hjálpi við að spyrja hvers vegna 

við afneitum og reynum að réttlæta okkur en veiti einnig tækifæri til að breyta 

atferlinu og það velti á hugmyndum um Guð og okkur sjálf. Tilvistarspurningar snúist 

72 Sallie McFague, A New Climate for Theology. 
73 Sama heimild, bls. 2-5 

flestar um af hverju við séum hér og hvernig heimurinn hafi orðið til en gætu verið 

um hvar við séum, hvernig heimurinn sé og hvar við pössum inn í hann og mikilvæg 

spurning sé hvernig við getum lifað í samhljómi við sköpunina. McFague bendir á að 

túlkun á sambandi Guðs við heiminn sem byggist á þeirri trú að guð sé holdtekinn í 

heiminum, hvetji til að hugsað sé upp á nýtt um málefni sköpunar og forsjónar í því 

ljósi að heimurinn sé innvortis tengdur Guði, heimurinn sé innan Guðs eða heimurinn 

sem líkami Guðs frekar enn samband eins og listamanns við verk sín.74 Þá er 

fullyrðingin sú að kenningar um sköpun og forsjón eru ályktanir sem dregnar eru af 

grundvallartrú um samband Guðs og heims og fyrir kristna er þetta samband 

holdtekja; Guð er með okkur, hér og nú, í þessum heimi. Þessi trú veitir því  sýn á  

sköpun og forsjón frá þeim sjónarhóli og gerir okkur ábyrg fyrir að bregðast við 

loftslagsbreytingum. Þannig erum við og Guð í sama rými og við deilum ábyrgðinni á 

heiminum. Það sé eðli Guðs að holdgerast, að verða það sem við erum í. Kristnir 

skilja samband Guðs við heiminn í ljósi holdtekju hans, sköpunin er holdtekjan, Jesús 

er sjónglerið, líkanið sem kristnir túlka Guð með, heiminn og sjálfa sig.  Guð sé 

uppspretta allrar tilveru, það sem við fæðumst og endurfæðumst í. Þannig er 

heimurinn líkami Guðs.  

     McFague telur þetta líkan heppilegt og viðeigandi á okkar tímum því það hvetji til 

að beina sjónum að umhverfinu. Sköpunarkenningin fjallar þar með um kærleika 

Guðs, hvernig allir geti lifað saman innan Guðs og fyrir Guð. Hvernig við mætum 

Guði hér og nú í heiminum, við að hjúkra veikum, fæða hungraða og við að minnka 

gróðurhúsalofttegundir. Holdtekjusköpunarkenning þýði að allt á rétt á að blómstra, 

ekkert í sköpuninni er of ómerkilegt til þess. Þannig verði loftslagsbreyting afar 

trúarlegt, kristilegt málefni. Að vera kristinn á okkar tíma, þýði að bregðast við 

afleiðingum hnattrænnar hlýnunar.75  

 

Greining og túlkun 

Guðsmyndin sem McFague setur fram í bókunum er af Guði sem skapara alls og 

uppspretta allrar tilveru, alltumvefjandi kærleikur í heiminum, sem elskar alla 

sköpunina, náttúru, dýr og menn.  Mannskilningurinn sýnir manninn í heimi sem allur 

er í Guði og með Guði, og maðurinn ber ábyrgð á heiminum með Guði. Heimsmyndin 

er af heimi sem er ein heild, lífrænt vistkerfi, sem ber að hlúa að á alla vegu svo það 

þrífist.  

 

Í grein Johnson, Glötun og endurheimt sköpunarverksins í kristinni hefð, kemur fram 

að hún álítur tímabært að guðfræðin taki mið af þeirri sýn sem nútíma vistfræði birtir 

vegna þess  hvernig allt er samtengt í vistkerfinu og hvert öðru háð, þar sem maðurinn 

er hlekkur í vistkerfinu en ekki einangruð lífvera.76  Johnson teflir fram kristinni 

sköpunartrú þar sem allt líf er skapað af Guði og er gott í sjálfu sér, ekki bara líf 

mannsins. Þess vegna hafi allt lífríkið sjálfstætt gildi og efla þurfi velferð alls 

vistkerfisins í heild. Hún bendir á að kristnin hafi ekki alla tíð verið mannmiðlæg, 

aðeins fáeinar síðustu aldir. Fram að siðbreytingu í Evrópu á 16. öld hafi náttúran og 

jörðin verið hluti af kristinni guðfræði en mótmælendur hafi horft inn á við og þannig 

varð einstaklingurinn sá eini sem Guð var í sambandi við. Persónuleg frelsun 

mannsins varð aðalatriði í guðfræði mótmælenda en áhersla á synd og sekt hafi einnig 

náð til heimsins og alls sem í honum var. Ekkert var gott nema Guð og Orð hans. Þar 

með hafi gleymst hinn kristni arfur sem taldi jörðina heilaga, dásamlega sköpun og 

gjöf Guðs og þannig hafi sköpunarstefið horfið úr guðfræðinni. Með hjálp tækni og 

vísinda hafi jörðin orðið þræll mannsins. Johnson telur lífsnauðsynlegt að 

sköpunarstefið verði aftur hluti af kristinni guðfræðihefð, í því sé fólginn sá kraftur 

sem renni stoðum undir lifandi samfélög og lífvænlega tilveru. Johnson vitnar í 

Gamla testamentið þar sem oft birtist sá skilningur að maður, dýr og land séu samofin 

og þurfi öll hvíld reglulega, land og fólk blómstri saman og leggist í auðn saman, 

heimurinn tilbiðji Guð, jörðin stynji og biðji Guð um miskunn. Þannig sé það 

greinilegt að jörðin tilheyri Guði og sé full af Guðs dýrð og óhugsandi að skilja hinn 

náttúrulega heim frá hinum trúarlega. Kristin rit leggi líka mikið upp úr stefjum eins 

og holdtekjunni, þar sem heimurinn verður hold, upprisu líkamans, sem tjái eilíft gildi 

hins holdlega og kvöldmáltíðinni, þar sem brauð og vín, búin til úr hveiti og þrúgum 

þjappi fólki saman í samfélag með hinu guðlega og von um að framtíðin muni færa 

hina náðarsamlegu endurlausn sem þegar hefur orðið í Kristi, sem er frumburður alls 

sköpunarverksins. Guðfræðingar í frumkristni og á miðöldum hafi álitið að þar sem 

aðeins einn Guð var til og hefði skapað allt, þá væru allir hlutir viðfangsefni 

guðfræðinnar. Guðfræðin fjalli um manninn og hinn náttúrulega heim, sem 

sköpunarverk í nánum tengslum við Guð. Johnson nefnir til Ágústínus, sem hafi talað 

um að Guð hafi gefið mannkyni tvær bækur, Heilaga ritningu og Bók náttúrunnar og 

ef manninum auðnaðist að lesa Bók náttúrunnar rétt, myndi hann heyra hið sanna orð 

Guðs og verða leiddur til þekkingar á speki, valdi og kærleika Guðs.  

     Johnson álítur að glötun sköpunarstefsins tengist þeim hættulegu lífsháttum sem nú 

tíðkast og hafa stefnt jörðinni í hættu.  Hún bendir á að víða megi sjá merki um að 

fólk sé að vakna til vitundar um að breyta verði stefnunni. Hún minnist á Heimsráð 

kirkna sem bendir á tengsl milli réttlætis, friðar og heilinda sköpunarverksins og 

einnig á Canberra-ráðstefnuna sem hafði að yfirskrift ,,Kom helgur andi og endurnýja 

allt sköpunarverkið”. Siðfræðilega sé til mikið innsæi sem varpi ljósi á rétt og rangt. 

Sé jörðin raunverulegt sköpunarverk, sakramenti dýrðar Guðs og með eigið gildi, leiði 

af því að hin mikla jarðareyðing er synd. Verið sé að eyðilegga viðfangsefni Bókar 

náttúrunnar sem kenni um Gjafara lífsins og málefnið verði að fá siðferðilegan 

forgang. Sé litið á náttúruna sem fátæklinga nútímans er þörf á réttlæti og samúð. 

Samstaða með fórnarlömbum, úrræði fyrir hina fátæku og aðgerðir í þágu réttlætis 

verði að umbreytast og umlykja heilu lífkerfin. Johnson tekur undir orð 

frelsunarguðfræðinga um að efnahagsleg fátækt fari saman við vistræna fátækt, hinir 

fátæku muni þjást meira en aðrir af völdum umhverfislegrar eyðileggingar. Í löndum 

þriðja heimsins hafi efnahagsleg þróun, sköpuð til að færa fyrirtækjum gróða, í för 

með sér eyðileggingu skóga, uppblástur jarðar og mengun vatns, sem leiði til þess að 

lífkeðja náttúrunnar rofnar og þar með glatist grundvöllur fæðuhagkerfa sem nánast 

allt fátækt fólk lifir samkvæmt. Það verði síðan til að það stundi landbúnað sem miðist 

við að ,,höggva og brenna” og eyðileggja þannig ósnortin vistkerfi, drepi sjaldgæf dýr 

og flæmi frumbyggja á brott. Verkefni sem bíði okkar kynslóðar sé að endurheimta 

jörðina. Það sem þurfi að gerast sé að veruleiki og velferð heimsins verði sjálft 

samhengið og sköpunarverkið verði raunverulegur lagsbróðir í guðfræðilegri túlkun 

og siðfræðilegt umfjöllunarefni. Endurmeta þurfi hvernig allur heimurinn er heilagur, 

fjörgaður af orku anda Skaparans, sem sé nálægur sem hreyfiafl allrar sköpunar. 

Eyðileggingu heimsins megi líkja við guðlast og leitin að sköpunarverkinu snúist um 

líf eða dauða.77  

	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  
77	  Sama heimild, bls. 221 

Greining og túlkun 

Guðsmynd sem lesa má úr grein Johnson sýnir Guð skapara alls og sköpunin er ekki 

aðeins góð, heldur og heilög. Mannskilningurinn er að maðurinn sem hluti 

sköpunarinnar, hafi siðferðilegar skyldur við allt sem lifir í náttúrunni, menn, dýr og 

gróður, til að koma á jafnvægi til að jörðin verði áfram lífvænleg. Heimsmyndin er af 

heimi með einu vistkerfi en á hraðri leið til eyðingar vegna yfirgangs mannsins. 

Framtíðarheimsmyndin er af heimi þar sem ríkir gróska og jöfnuður meðal manna og í 

sköpun Guðs. 

 

Niðurstöður  

Niðurstöður tengjast markmiði ritgerðarinnar og rannsóknarspurningu um hvað 

einkenni nýja guðsmynd, heimsmynd og náttúrusýn í vistguðfræði samtímans. Hér að 

framan hefur verið svarað spurningum um hvers konar guðsmyndir eru í boði um 

samband Guðs við heiminn og greint hefur verið frá siðfræðikenningum sem  fjalla 

um stöðu mannsins í heiminum og fjölbreytileika innan kristinnar siðfræði og virðist 

mér sífellt fleiri guðfræðingar hneigjast í átt að vistguðfræði með réttlæti og jöfnuð að 

markmiði fyrir heiminn allan, menn, dýr og náttúru. 

     McFague og Johnson leita svara við ákalli um nýjar hugmyndir um Guð og 

manninn og samband Guðs við heiminn í ljósi hnattrænnar hlýnunar og vandamála 

sem hún veldur á högum fólks um allan heim. Báðum finnst sjálfsagt og eðlilegt að 

guðfræðin takið mið af þeirri sýn sem nútíma vistfræði birtir af vistkerfi jarðar þar 

sem allt líf er hvert öðru háð, einnig maðurinn.   

     Hugmyndir McFague um holdtekju Guðs í heiminum, að heimurinn sé holdtekning 

Guðs og hugmyndir Johnson um hvers konar Guðs heimurinn þarfnast, falla vel 

saman. Það er Guð, sem er annt um alla sköpun sína og leggur manninum þær skyldur 

á herðar að hugsa heildstætt, á heimsvísu, um hvernig vistkerfinu öllu sé best 

viðhaldið svo það dafni,  og að alls staðar í heiminum mæti maður Guði.  Maðurinn 

verði að finna leiðir til að fella sig og sínar þarfir að vistkerfinu, sem er heilög sköpun 

Guðs, og auka þannig lífsgæði þeirra sem verst skilyrði búa við, og öðlast skilning á 

að heilagur andi er lífskrafturinn sem manninum beri að starfa með að vexti og 

viðgangi lífsins í heiminum.  

1.8 Vistguðfræði og íslenskir guðfræðingar 

Síðustu ár hafa æ fleiri íslenskir guðfræðingar tekið þátt í hinni nýju guðfræðistefnu 

sem hugar að heiminum í heild sinni. Prédikanir, pistlar,  greinar, fyrirlestrar og 

þýðingar vitna um að áhuginn er töluverður hér á landi og meðvitund um að þrátt fyrir 

landgæði á Íslandi og gjöfular auðlindir, til dæmis á heitu vatni og fersku köldu vatni  

þá beri okkur að hugsa út fyrir landsteinana því gjörðir okkar hér á landi hafi áhrif úti 

í heimi.  

     Í kaflanum er markmiðið að benda á nokkur stef sem koma fyrir í nýlegum skrifum 

guðfræðinganna  og bera vitni um mannskilning og guðsmynd sem þeir telja æskileg 

til að efla allt líf á jörðinni og telja má líklegt að sé boðuð í barnastarfi sem unnið er á 

þeirra vettvangi. 

     Sjálfbærni er eitt þeirra stefja sem hefur verið ritað um og kjarni hennar er talinn sá 

að manneskjur temji sér samfélagslega lífshætti sem geri áframhaldandi líf mögulegt á 

jörðinni.78  Þá birtist sú hugsun að kirkjan og kristnir menn beri ábyrgð á að sjálfbærni 

sé gætt í nýtingu og verndun náttúrunnar.79 Hvatt  er til lífrænnar ræktunar og að það 

hljóti að vera heilög skylda kristinna að lifa í sátt við náttúruna og nýta hana þannig 

að komandi kynslóðir megi einnig nýta og njóta.80 Talað er um að allir menn hvar 

sem er á hnettinum og einnig náttúran sé náunginn sem við eigum að láta okkur varða 

og það skipti máli hvernig við skilum henni af okkur til afkomenda. Einnig er sagt frá 

Fairtrade (sanngjörn viðskipti) sem fjallar um að framleiðendur og bændur fái 

sanngjörn laun fyrir vinnu sína og vörur og að lífræn ræktun nái frekari útbreiðslu.81 

Þá birtist nýtt sjónarhorn í umræðunni um sjálfbærni sem er að neytendur séu 

meðvitaðir og vilji fá að vita um uppruna vörunnar. 

     Heilagur andi er annað stefið sem kemur fram hjá íslenskum guðfræðingum. Það 

birtist í prédikun sem fjallar um heilagan anda á hvítasunnu og í henni er einnig sagt 

	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  
78  Sólveig Anna Bóasdóttir, formáli að þýðingu hennar á Johnson,  ,,Glötun og endurheimt 
sköpunarverksins í kristinni hefð”, Ritið 2/2012, bls. bls. 201. 
79	  Þórhallur Heimisson, Kristin trú og umhverfismál, 2009, http://tru.is/pistlar/2009/10/kristin-tru-og-
umhverfismal, sótt 17. nóvember 2011.  
80	  Óskar Hafsteinn Óskarsson, Sköpunarverkið á förnum vegi, 2006, 
http://tru.is/pistlar/2006/09/skopunarverkid-a-fornum-vegi/ , sótt 3. apríl 2013.  
81	  Fairtrde virkar þannig að smábændur og smáframleiðendur í fátækum löndum stofna með sér 
samvinnufélag. Verðið fyrir vöru þeirra er fyrirfram ákveðið og allt að 60% af áætlaðri uppskeru er 
greitt fyrirfram. Fairtrade-samningur gefur smábændum og smáframleiðendum beinan aðgang að 
vestrænum mörkuðum og útilokar milliliði sem hafa af þeim hagnaðinn. Öll samvinnufélögin sem í dag 
koma frá 58 löndum tilheyra Fairtrade Labelling Organization eða FLO sem er 
alþjóðaeftirlitsskrifstofa. Samvinnufélögin þurfa að greiða fyrir þá þjónustu sem alþjóðasamtökin veita 
þeim, t.d. að þróa viðskiptaáætlun og markaðasáætlun. Markmið Fairtrade er að framleiðendur og 
bændur eigi að vera sjálfbærir. http://www.help.is/page/fairtrade, sótt 5. maí 2013.  

frá þingi með yfirskriftinni ,,Kom Heilagur Andi og endurnýja sköpunina”. Um 

hlutverk heilags anda á þinginu segi að ,,vegna verkunar Andans Heilaga, hefur okkur 

gefist betur en áður að heyra það sem aðrir hafa til málanna að leggja.”82 Rætt er um 

að venslahugmynd um skyldleika manns og náttúru frá trúarlegum sjónarhóli byggi á 

að fólk sé meðvitað um að það sé hluti af stærri heild sem sé sífellt að mótast og 

myndast vegna starfs andans í sköpuninni. Heilagur andi er einnig kallaður til þegar 

samband kúgunar kvenna og arðráns náttúrunnar er skoðað og sagt að kristin hefð hafi 

tilhneigingu til að gera lítið úr starfi heilags anda sem minni á hefðbundin 

kvennastörf. Nauðsynlegt sé að muna eftir heilögum anda sem sífellt sé að starfi í 

heiminum.83 

     Sköpunarstef kemur víða fyrir í hinni íslensku, vistguðfræðilegu orðræðu.   

Sköpunarsagan er sögð leiðarvísir að umgengni við náttúruna t.d. í orðunum að yrkja 

og gæta jarðarinnar.84 Bent er á liljur vallarins og fugla himins meðal annars til að 

finna stöðu mannsins í náttúrunni og hvernig hann fái skynjað Guð í gegnum 

náttúruna. Manninum sé eðlislægt að leita Skapara síns og fram koma vangaveltur um 

hvort honum sé mögulegt að skynja Guð í ósnortnu lífi og landi, að sjá Skaparann af 

sköpun hans.85  Þá eru sköpunin og maðurinn tengd saman á þann veg að von 

sköpunarinnar og von mannsins sé hin sama, örlög þeirra séu samofin og leita þurfi 

leiða til að lifa í ljósi þess að veruleikinn sé einn og allar þjóðir, allt fólk og öll náttúra 

séu aðilar að honum.86 Í pistli þar sem sagt er frá Canberra þinginu kemur fram að þar 

hafi verið lögð áhersla á heilagleikann í sköpuninni, að allt land væri heilagt og að 

öllu landi, allri menningu og öllum kynþáttum bæri virðing, viðurkenning og 

umhyggja.87 

     Ráðsmannshlutverk mannsins og umhverfismál er síðasta stefið sem hér verður 

skoðað. Í vaxandi mæli sé trúað fólk farið að tengja náungakærleik, heildræna hugsun 

	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  
82	  Kristinn Jens Sigurþórsson, 2013, http://tru.is/postilla/2013/05/%E2%80%9Cnu-dregur-arnsug-ofar-
tindum%E2%80%9D, sótt 22. maí 2013.  
83	  Arnfríður Guðmundsdóttir, ,,Hin kúgaða þrenning: konan, móðir jörð og heilög önd.” Kirkjuritið 
sérrit 2/1997, bls. 7-11, hér, bls. 8-9. 
84	  Óskar Hafsteinn Óskarsson, Sköpunarverkið á förnum vegi, 2006, 
http://tru.is/pistlar/2006/09/skopunarverkid-a-fornum-vegi/ , sótt 3. apríl 2013. 
85	  María Ágústsdóttir, ,,Hyggið að liljum vallarins…” Náttúrusýn, Safn greina um siðfræði og náttúru, 
ritstj. Róbert H. Haraldsson og Þorvarður Árnason, Rannsóknastofnun í siðfrði, Háskóli Ílsnands, 1994, 
bls. 59-68.  
86	  Bjarni Karlsson, Kindakofinn og Alþingishúsið, 2013, http://tru.is/postilla/2013/05/kindakofinn-og-
al%C3%Beingishusi%C3%BO, sótt 5. maí 2013.   
87	  Kristinn Jens Sigurþórsson, 2013, http://tru.is/postilla/2013/05/%E2%80%9Cnu-dregur-arnsug-ofar-
tindum%E2%80%9D, sótt 22. maí 2013. 	  

og umhverfisvernd sem vettvang þjónustu og samhengi trúarinnar við Guð. Taki 

menn trúarlærdómana alvarlega hljóti það að vera trúarlegt viðfangsefni að fylgjast 

með skrefunum sem stigin séu í átt til sjálfbærrar þróunar vegna vistkreppu í 

heiminum og tengsla þeirrar kreppu við fátækt og misrétti barna jarðar. Bent er á 

hvatningu Jesú til manna um að líta til lilja vallarins og fugla himins og á  arf 

Jobsbókar sem hafi beðið fólk að láta skepnur og dýr merkurinnar kenna sér og læra 

af fiskum hafsins.88 Frá sjónarhóli kristinnar trúar er sagt skipta máli hvernig land og 

líf sé umgengist og að trúin á Jesú leggi pólitískar skyldur og kröfur  á kristna menn 

og leitist í sífellu við að dreifa valdi til fólks og náttúru svo lífið eigi leik á borði í 

veröldinni.89 Talað er um ábyrgð og skyldur mannsins til að uppfræða börn sín um 

ríkjandi ástand í heiminum og gagnvart eigin landi. Þar eigi að sjá gæði í því sem 

landið gefi, fræða eigi börnin og kenna þeim virðingu í umgengni, verndun og nýtingu 

auðæfanna og að vera meðvituð um bakgrunninn.90 Ábyrgðin í ráðsmannshlutverkinu 

kemur vel fram í þeim orðum að allt sé að láni frá Guði og á ábyrgð mannsins, fara 

verði vel með hvert annað, stofnanir samfélagsins, náttúruna og allt lífríkið.91 

     Einn guðfræðinganna nefnir fjögur hugtök sem hann telur ná yfir guðfræðilega 

siðfræðilega hugsun vistguðfræðinga en það eru sjálfbærnin sem fjallað er um hér að 

framan, samstaða, sem felist í að öll séum við félagar í samfélagi jarðar og okkur beri 

að auðsýna jörðinni og náttúrunni dýpstu virðingu, nægjusemi, sem þurfi að verða 

lögmál daglegs lífs,  og jöfnuður, sem varði réttláta þátttöku fjöldans í ákvörðunum 

um hvernig eigi að halda uppi góðu lífi fyrir alla.92 

 

Ályktanir. 

Guðsmyndin hjá íslenskum guðfræðingum er af skapara alls og að hann starfi í 

heiminum í heilögum anda. Mannskilningurinn er vistguðfræðilegur, maðurinn er 

hluti af sköpuninni og ber ábyrgð á henni, bæði meðbræðrum og náttúru og honum 

beri að stuðla að réttlæti, jöfnuði og kærleika til handa mönnum og náttúru. 

Heimsmyndin er af heimi þar sem allt er samtengt og samþættað hvert öðru og 

	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  
88	  Sigríður Guðmarsdóttir, Ríó + 20, 2012, http://sigridur.org/2012/07/01/rio20/ , sótt 17. mars 2013.  
89	  Bjarni Karlsson, Kindakofinn og Alþingishúsið, 2013, http://tru.is/postilla/2013/05/kindakofinn-og-
al%C3%Beingishusi%C3%BO, sótt 5. maí 2013.  	  
90	  G8 hópurinn, Ísland ögrum skorið. , http://tru.is/pistlar/2011/12/island-ogrum-skorid, sótt 20. apríl 
2013. 	  
91	  G8 hópurinn, Í álögum, http://tru.is/pistlar/2010/ur-alogum, sótt 20. apríl 2013.  
92	  Sólveig Anna Bóasdóttir, formáli að þýðingu hennar á Johnson,  ,,Glötun og endurheimt 
sköpunarverksins í kristinni hefð”, Ritið 2/2012, bls. bls. 201. 

vistkerfið lifir með herkjum vegna starfs heilags anda í heiminum þrátt fyrir 

umgengni mannsins.  Framtíðarheimsmyndin er af heimi í grósku, heimi sjálfbærni, 

jöfnuðar og réttlætis meðal manna og náttúru alls staðar í heiminum. 

Hluti II 
Seinni hluti ritgerðarinnar er tvískiptur. Í fyrri hlutanum verður gerð grein fyrir 

umhverfisstefnu þjóðkirkjunnar, námskrá og námsefni í starfi fyrir börn og ungmenni. 

Í síðari hlutanum verður gerð grein fyrir völdum köflum í aðalnámskrá grunnskólanna 

og námsefni sem birta mannskilning og náttúrusýn og einnig guðsmynd þar sem hún 

kemur fram.  Í lokin koma fram niðurstöður og lokaorð.  

 
2.1 Umhverfisstefna þjóðkirkjunnar 

Markmið þessa kafla er að draga fram mannskilning, heimsmynd og guðsmynd í 

umhverfisstefnu þjóðkirkjunnar sem Kirkjuþing staðfesti 2009 og spegla hana í 

siðferðiskenningum sem koma fyrir í fyrri hluta ritgerðarinnar. Greininguna ætla ég 

að bera saman við niðurstöður rannsókna á námskrám og námsefni fyrir barna- og 

fermingarstarf kirkjunnar. Kirkjuþing samþykkti einnig áætlun um umhverfisstarf í 

söfnuðum og stofnunum þjóðkirkjunnar og var kirkjuráði falið að fylgja eftir 

framkvæmd hennar. Mun ég leitast við að varpa ljósi á hvort umhverfisstefnunni sé 

sjáanlega fylgt eftir við gerð námskrár og námsefnis í æskulýðsstarfinu.93 

Umhverfisstefna þjóðkirkjunnar er svohljóðandi:  

,,Lífið og tilveran öll er sköpunarverk Guðs. Allt sem Guð skapar er gott og viðheldur 

lífinu, elur og nærir. Lífið er heilagt og hefur eigið gildi. Guð felur manninum að vera 

ráðsmaður sköpunarverksins og um leið er hann hluti þess. Þeirri köllun er honum 

ætlað að sinna af umhyggju og virðingu fyrir því sem lifir og grær. Lotning fyrir 

höfundi sköpunarverksins leiðir til ábyrgðar gagnvart því lífi og náttúru sem hann 

skapar. Frammi fyrir hinu sístæða sköpunarverki erum við hvött til að vera 

samverkamenn Guðs í að skapa betra líf og réttlátari heim.  

Lifnaðarhættir mannkyns á síðustu öldum hafa valdið röskun á náttúru jarðar. Þessar 

breytingar kalla á, að við endurskoðum þá lifnaðarhætti og gildismat, vinnum gegn 

ofneyslu og sóun og greiðum veg ráðdeildar og virðingar.  

Íslenska þjóðkirkjan er aðili að stefnumótun Alkirkjuráðsins og Lúterska heims- 

sambandsins er lýtur að umhyggju fyrir náttúrunni. Í því felst hvatning til þess að  

söfnuðir og stofnanir kirkjunnar leggi sitt að [af] mörkum í mótun samfélags og lífs- 

hátta sem stuðla að hófsamari og að réttlátari skiptingu jarðargæða, að vinna  

gegn fátækt og neyð.  

	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  
93	  Umhverfisstefna	  þjóðkirkjunnar	  og	  áætlun	  um	  umhverfisstarf	  í	  söfnuðum	  2009	  
http://www2.kirkjan.is/stjornsysla/stefnumal/umhverfisstefna ,	  sótt	  2.	  mars	  2013	  

Í samræmi við það vill þjóðkirkjan leggja sitt af mörkum með því að: 

1. boða hógværð og látleysi í lífsstíl og neyslu  

2. uppörva einstaklinga og samfélag í því að auðsýna ábyrgð í umgengni sinni  

um jarðargæði  

3. vinna gegn sóun og ofneyslu  

4. leggja sig fram um að hlynna að lífi og náttúru  

5. stuðla að sjálfbærri nýtingu jarðargæða, nýtni, orkusparnaði og 

endurvinnslu.”  

 

Með stefnunni er lýsing á hvernig fylgja skuli henni eftir og er það á ábyrgð 

Biskupsstofu sem leita skuli eftir samstarfi við við presta og söfnuði, stofnanir og 

félagasamtök. Einnig hefur verið gefinn út leiðbeiningabæklingur um orkunotkun, 

endurvinnslu og þess háttar, handbók kirkjunnar fyrir umhverfisstarf, yfirlýsing um  

umhverfisfræðslu í söfnuðum og kirkjumiðstöðvum, útbúið umhverfisdagatal, hvatt til 

notkunar Fairtrade vara,  sett  upp vefsvæði með upplýsingum, hjálparefni um 

umhverfismál og tenglum við erlendar samstarfsstofnanir. Þá er bent á 

Geirangursályktun sem er frá siglingamálþingi Norðursjávar 2005 og fjallar um 

verndun auðlinda Norðursjávar.94  Í ályktuninni er minnt á, að sú ábyrgð sem Guð 

hefur gefið okkur felist í því að bera umhyggju fyrir sköpuninni, deila henni og ekki 

hagnýta auðlindir hennar eingöngu (1M 2.15), og ítrekað að við séum ráðsmenn en 

ekki eigendur sköpunargjafa Guðs (Rm 8.19—20).  

 

Greining og túlkun 

Heimsmynd umhverfisstefnunnar birtir heim þar sem öll sköpun er dýrmæt og hefur 

eigið gildi, og það leggur manninum skyldur á herðar  bæði til að taka tillit til hennar 

og sjá til þess að hún dafni vegna hennar en ekki eingöngu að nýta hana vegna eigin 

hagsmuna. Sá guðsskilningur sem kemur fram í umhverfisstefnunni birtir mynd af 

Guði sem skapara alls og að sköpunin er góð og eigi sér alltaf stað, sé sístæð og 

mannskilningurinn að Guð hafi lagt manninum þá ábyrgð á herðar að starfa með sér í 

sköpuninni bæði gagnvart náttúrunni og mannfólkinu að lífi í jafnvægi.  

     Bæði sköpunarkenningin og mannskilningurinn sem hér birtist er algerlega í takt 

við mannskilning í guðslíkani McFague; að maðurinn sé hluti af heild með sérstöðu 

sem felst í ábyrgð mannsins gagnvart náttúrunni og álit hennar að kristin 

	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  
94	  http://www2.kirkjan.is/umhverfismal/geirangurs-alyktunin, sótt 22. maí 2013.	  

sköpunarkenning tjái þá guðsmynd að Guð hafi ást á öllum heiminum, ekki aðeins 

mönnum. Guðsmynd umhverfisstefnunnar birtir einingu og ábyrgð milli Guðs og 

sköpunar, manns og náttúru.  

     Umhverfisstefnan fylgir kenningum um guðfræðilega vistsiðfræði, þar sem 

maðurinn maðurinn er hluti af sköpunarverkinu sem allt er gott  en jafnframt með þá 

stöðu að vera treyst af Guði til að vera samverkamaður Guðs og honum ber að styðja 

við og efla sköpunarverkið og skapa réttlæti og jöfnuð. Sköpunarstefið sem Johnson 

áréttar í vistguðfræðinni og á í samtali við umhverfissiðfræðina, er dregið skýrt fram. 

Sköpunin er með eigið gildi,  er undirstaða lífsins og er heilög.  

 
2.2 Barna- og æskulýðsstarf Þjóðkirkjunnar 

Í þessum kafla verður fjallað um námskrá og fræðsluefni kirkjunnar fyrir börn og 

ungmenni og einnig verða teknar fyrir Sálmabók barnanna og Söngbók Vindáshlíðar, 

sem KFUM/KFUK gefur út. Greining verður gerð út frá mannskilningi, guðsmynd og 

heimsmynd og kenningum þeim sem koma fram í fyrri hluta ritgerðarinnar. Í 

ályktunum leitast ég við að varpa einnig ljósi á hvort umhverfisstefna þjóðkirkjunnar 

hafiverið höfð til hliðsjónar við gerð námskrár og námsefnis. 

     Árið 2008 samþykkti kirkjuþing að fela biskupi Íslands að gera áætlun um fræðslu 

um kristna trú og starf meðal barna og unglinga á grunni fræðslustefnu, sem hafði 

verið samþykkt á Kirkjuþingi 2004 og nefndist Fræðsla frá vöggu til grafar.95 

Fræðslustefnunni var ætlað að ná yfir fræðslu fyrir söfnuðinn á öllum aldri og einnig 

starfsmenn kirkjunnar og sjálfboðaliða. Trúfræðsluáætlunin skiptist í fimm kafla sem 

spanna æviskeiðið en hér verður eingöngu hugað að fræðslunni fyrir börn og 

ungmenni og að fermingarstarfinu. Áætlunin hefst með sunnudagaskólanum sem er 

fyrir 2-5 ára og svo tekur hvert skref við af öðru þangað til ungmennin ganga inn í 

safnaðarstarf fullorðinna. Metnaðarfull námskrá er til grundvallar fræðslu í barna- og 

æskulýðsstarfi að 17 ára aldri og fermingarfræðslu. 

     Fræðsluefni fyrir sunnudagaskólann spannar fjögur ár og skal efnið endurskoðað á 

fjögurra ára fresti og lagfært samkvæmt reynslu leiðtoga af notkun þess.  Í starfi fyrir 

6-9 ára  eru í boði sérhópar í sunnudagaskóla, klúbbar í kirkjunni á öðrum tímum og 

starf í samstarfi við frístundaheimili. 10-12 ára  býðst klúbbastarf vikulega og einnig 
	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  
95 http://www2.kirkjan.is/stjornsysla/stefnumal/fraedslustefna, sótt 20. maí 2013.  
Fræðslustefnuna skyldi að endurskoða á fjögurra ára fresti en það var fyrst í maí 2013 sem Þjóðkirkjan 
boðaði til fræðsluþings þar sem farið var yfir hvernig fræðslustefnan hefði reynst og komu fram 
hugmyndir um hverju þyrfti að breyta og hvað mætti betur fara. Endurskoðun stendur yfir. 

að sækja forskóla fermingarstarfanna. 13-16 ára ungmenni funda vikulega og þar er 

dagskrá með mismunandi verkefnum eða leikjum og helgistundum. Í boði eru 

unglingakórar og listahópar svo sem hljómsveitir, myndlistarhópar eða 

leiklistarhópar. Fyrir 15-17 ára ungmenni sem hafa hug á að verða leiðtogar innan 

kirkjunnar er boðið upp á farskóla leiðtogaefna sem felst í tveggja ára námskeiði með 

10 kennslustundum hvorn vetur. Þar er mikið  lagt upp úr því að styrkja sjálfstraust 

þátttakenda og skapa gott samfélag í hópnum. Fermingafræðslan er þrískipt og býður 

upp á fræðslu í skólastofurými sem byggir á fyrirlestri, umræðum og verkefnum fyrir 

einstaklinga og hópa, þá eru fermingarnámskeið að sumri til og fermingarbúðir þar 

sem farið er út fyrir bæinn.  

 
2.3 Námskrá í barna- og æskulýðsstarfi kirkjunnar 

Námskrá fyrir kirkjulegt barna- og æskulýðsstarf 0-17 ára barna og ungmenna og 

fermingarstörfin er hluti af námskrá fyrir fræðslu þjóðkirkjunnar sem nefnist Að vísa 

veginn - Fræðsla þjóðkirkjunnar frá vöggu til grafar, sem dr. Gunnar E. Finnbogason 

samdi og byggir á námskrá sem hann gerði árið 1995.96 Námskrá fyrir 

fermingarfræðslu þroskahamlaðra er ekki hluti af hinni almennu námskrá og fær  hún   

sérstaka umfjöllun hér á eftir. 

     Námskrá þjóðkirkjunnar var samþykkt á kirkjuþingi árið 2010 og er hugsuð fyrir 

fræðslustarf þjóðkirkjunnar og er henni ætlað að skapa umgjörð utan um 

fræðslustarfið í heild sinni. Námskráin er ætluð sem rammi og viðmið fyrir söfnuði 

sem vilja semja safnaðarnámskrá þar sem tekið er mið af aðstæðum og þeim áherslum 

sem söfnuðurinn vill hafa í fræðslustarfi sínu og til leiðbeiningar við námsefnisgerð. 

Við gerð hennar var gengið út frá þeim áherslum sem er að finna í Fræðslustefnu 

þjóðkirkjunnar sem tók gildi 1. júlí 2005. Þar segir, með vísun í samþykkt kirkjuþings 

2003: ,,Fræðsla kirkjunnar hafi það að markmiði að styrkja hvert og eitt okkar til þess 

að öðlast dýpri skilning á kristinni trú og þroskast sem manneskjur.” Ennfremur segir 

að vilji kirkjunnar sé að fræðslan sé heildstæð og nái til fólks á öllum æviskeiðum og 

að horft sé sérstaklega til þeirra sem ala upp komandi kynslóðir og styðja þau í því  

verki að koma börnunum til manns í trú, von og kærleika.  

	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  
96	  http://kirkjan.is/efnisveita/node/3619, sótt 15. maí 2013 



	   36	  

Námskrá 0-12 ára 

Í námskrá segir að megintilgangur  með barnastarfi kirkjunnar sé að fræða börnin um 

Guð, leiða þau inn í helgihald kirkjunnar og heim bænarinnar og fræðslan skuli höfða 

til  vitsmunalegra þátta og leikni- og viðhorfaþátta. Vitsmunalegi þátturinn tengist 

allri þeirri þekkingu sem vilji stendur til að börnin tileinki sér. Þeim er gert að þekkja  

helstu frásögur Biblíunnar, hugtök og hugmyndir og að draga lærdóm af þeim. 

Leikniþátturinn snýr meira að hinu trúarlega atferli, hlutum eins og að læra að biðja, 

taka þátt í guðsþjónustunni og kirkjulegum athöfnum. Öll umfjöllun um breytni og 

siðferði er sögð tengjast viðhorfasviðinu og er átt við í hversu ríkum mæli hið 

trúarlega hefur áhrif á breytni, samskipti við aðra og umgengni við sköpunarverkið. 

Tekið er fram í námskránni að söfnuður beri ábyrgð á því að þau börn sem skírð eru 

fái fræðslu við sitt hæfi. Skírnarfræðslan stendur öllum börnum til boða, skírðum og 

óskírðum,  og meginmarkmið fræðslunnar er að barnið læri að leita til Guðs og upplifi 

samfélag við hann eins og til var stofnað þegar það var skírt. Í þessu felst að barnið 

læri að þekkja Guð sem föður/móður, son og heilagan anda, barnið fái hjálp til að lifa 

í trú, tilbeiðslu og þjónustu og að barnið fái tilfinningu fyrir því að það sé guðsbarn og 

tilheyri kirkjunni, söfnuði Guðs. Þá kemur enn fremur fram að barnastarfið leggi fyrst 

og fremst áherslu á hið trúarlega og siðferðilega og með hinu siðferðilega sé átt við 

hvernig hið trúarlega hefur áhrif á breytni, samskipti við aðra og umgengni við 

sköpunarverkið. Við skipulag fræðslunnar skuli höfuðáhersla lögð á samband 

barnsins við Guð, tengsl við söfnuðinn og nánasta umhverfi.  

 
Námskrá 13-17 ára 
Meginmarkmið námskrárinnar er að starf þjóðkirkjunnar meðal ungs fólk miði að því 

að efla það og styðja og stuðli að jákvæðri lífssýn og sterkri sjálfsmynd sem 

grundvallist í trú á Guð. Nokkur undirmarkmið eru einnig til að draga betur fram þau 

gildi sem þjóðkirkjan vill miðla til ungmenna. Þar má nefna að ungt fólk læri að bera 

virðingu fyrir sköpun Guðs, sjálfu sér og öðrum, njóti samvista með öðrum án 

fordóma, eineltis eða vímuefna, rækti með sér náungakærleika, samkennd, samhygð, 

umburðarlyndi og ábyrgðarkennd. Ennfremur eigi ungmennin samfélag um trú og 

andlegt líf og fái tækifæri til vangaveltna og spurninga og til að hafa hlutverk innan 

kirkjunnar. Þá sé stuðlað að meðvitund um jafnrétti kynjanna, umhverfisvernd, 

þróunaraðstoð, neyðarhjálp og skyldu okkar sem kristinna einstaklinga. 97 

 

Greining og túlkun 

Í námskrá barna- og æskulýðsstarfsins er boðuð heilsteypt guðsmynd. Guð er sístæður 

skapari alls og á í persónulegu sambandi við hvert og eitt með samtali í  bæninni og  

elskar einstaklinginn skilyrðislaust. Mannskilningurinn lýsir mannmiðlægni sem 

kemur fram í að siðferðisboðskapurinn snýst um að hver og einn sé einstök sköpun 

Guðs og beri ábyrgð gagnvart öðrum en þó má greina visthyggju eða vistguðfræði í 

því að sköpunarstefið er dregið fram þegar talað er um umhverfisvernd og skyldu 

kristinna einstaklinga við að taka þátt í þróunaraðstoð og neyðarhjálp. Heimsmynd 

yngri barna er af fólki sem þau umgangast og af nánasta umhverfi sem þau eru hvött 

til að ganga vel um en heimsmynd eldri barna og ungmenna birtir  heim þar sem fólk 

býr við misjafnar aðstæður landfræðilega og samfélagslega og börnin eru hvött til 

umhugsunar um réttlæti og jöfnuð til handa manninum og til umhverfisverndar. 

	  

2.4 Námsefni í barna og æskulýðsstarfi kirkjunnar 

Hér verður gerð grein fyrir því námsefni sem stendur leiðtogum til boða í 

æskulýðsstarfinu og efnið greint út frá guðsmynd, mannskilningi og heimsmynd þeirri 

sem birtist í efninu. Námsefni fyrir allt barna- og fermingarstarf er að finna á 

efnisveitu Þjóðkirkjunnar en lykilorð þarf inn á veituna.  Efnið er uppfært á hverju ári 

og er bæði eldra og nýrra efni á veitunni.  

	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  
97	  Farskóli	  leiðtogaefna	  er	  einn	  angi	  æskulýðsstarfsins.	  Hann	  hefur	  verið	  starfræktur	  frá	  árinu	  
2004	  og er samstarf Æskulýðsnefndar Kjalarnessprófastsdæmis, Æskulýðssambands kirkjunnar í 
Reykjavíkurprófastsdæmum, Biskupsstofu og Æskulýðssambands Þjóðkirkjunnar hér á 
höfuðborgarsvæðinu, en farskólinn fer fram víðar um landið og hefur unnið sér fastan sess í 
leiðtogafræðslu þjóðkirkjunnar.97 Farskólanurm er ætlað að vera samfélag og jafningjafræðsla þar sem 
þátttakendum gefst kostur á að hlusta á hvert annað og deila reynslu sinni og hugmyndum udir stjórn 
reynslumikilla leiðbeinenda eða æskulýðsþjálfara. Námskeiðið er miðað við áhugasama unglinga á 
aldrinum 15-17 ára sem aðstoða í starfi og hafa hug á að verða leiðtogar og  starfa með börnum og/eða 
unglingum innan kirkjunnar.  
Markmið með farskóla leiðtogaefna er að styrkja faglegt starf og styrkja og efla þátttakendur í 
leiðtogastarfinu með hæfum og góðum leiðtogum í barna- og unglingastarfi kirkjunnar. Viðfangsefni 
námskeiðsins er m.a. fræðsla um kristna trú, kirkjuna, starf hennar og fleira. Um leið og áhersla er lögð 
á að sinna hverjum þátttakanda og uppbyggingu hvers og eins er mikið lagt upp úr því að skapa gott 
samfélag í hópnum, meðal annars með áherslu á helgistundir. Nemendur er valdir og sendir af 
söfnuðum sínum og farskólinn er ætlaður sem stuðningur við söfnuðina í því að byggja upp leiðtoga 
og því er mikilvægt að samhliða farskólanum sé leiðtogaefnunum sinnt af þeim sem bera ábyrgð á 
æskulýðsstarfi í söfnuðinum og að þeim séu falin verkefni við hæfi í starfinu svo þau fái þjálfun í 
sínum heimasöfnuði samhliða námskeiðinu.  

Barnastarf 

Efnið er flokkað og merkt hverjum þætti; sunnudagaskólinn, 6-9 ára starf, 10-12 ára 

starf, eftir Biblíusögum og svo er einn sem kallast leikritabankinn. Þá er einnig boðið 

upp á ítarefni sem raðast í söngvabanka, leikjabanka og föndurbanka, og sérstakir 

,pakkar´  fyrir páska, jól, æskulýðsdaginn, sumarstarf, krílasálma og foreldramorgna. 

Með öllu námsefni fylgir leiðtogahefti og námsefninu er raðað á samverustundir.  

     Námsefni sunnudagaskólans felur í sér  biblíusögu, leyniteikningu, lykilorð, 

teiknimynd, minnisvers, krakkagospel og hugmyndir um hvernig hægt er að hlutgera 

kristnifræðsluna og einnig hugmyndir að hlutverkaleikjum, sem tengjast fræðslunni. 

Fræðslan er byggð á sáningu fræja sem eru tákn fyrir þakklæti, vináttu Jesú og vináttu 

milli manna, fræ bæna og bænheyrslu, trúfesti og fyrirgefningar, jafnréttis, tillitsemi 

og kurteisi, gjafmildi, trú og heilagleika.  

     Fyrir 6-9 ára börnin fylgir hugmyndabanki fyrir þrettán samverur á önn og eru þar 

sögur, föndur, söngvar, leikir og leikrit. Unnið er með bók Kari Vinje Við Guð erum 

vinir sem tekur á tilvistarspurningum um lífið, Guð, Jesú og himininn. 

     10-12 ára börnum er boðið upp á þemavinnu en með henni er lögð áhersla á 

kærleiksboðskap kristinnar trúar: ,,Þú skalt elska Guð og þú skalt elska náunga þinn á 

sama hátt og þú elskar sjálfan þig.” Þemun eru: ,,Við sjálf”, ,,Vinátta”, ,,Stöðvum 

einelti”, ,,Veröld fullkomleikans”, ,,Fátækt og hjálparstarf”, ,,Fjölskyldan”, sem er 

jólaþema, og ,,Sorg og gleði”, sem er páskaþema. Hvert efni er hugsað fyrir þrjár til 

fjórar samverur og skipt í kafla samkvæmt því.   

 

Unglingastarf 

Unglingastarfið býður upp á fjölbreytt námsefni; Kompás, sem er handbók um 

mannréttindi fyrir ungt fólk og Sporin í sandinum og ótal fleiri sögur.98  Þar er 

inntakið trúariðkun ásamt siðferðisboðun. Kennslumyndbönd um töfrabrögð og önnur 

myndbönd eru talin heppileg í unglingastarfið bæði til skemmtunar en ekki síður sem 

grunnur fyrir hugleiðingar, hugmyndabankann ,,Ferskar hugmyndir”, sem hægt er að 

leggja inn í, þar er meðal annars talað um vinaviku á Vopnafirði og sjálfboðastarf í 

Glerárkirkju, leikjasafn, fræðsla til að miðla boðskapnum um Jesú Krist, 

	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  
98 http://kirkjan.is/efnisveita/node/3635, sótt 1. júní 2013. 	  	  
Bókin Kompás var samin innan ramma áætlunar æskulýðs- og íþróttadeildar Evrópuráðsins um 
mannréttindafræðslu fyrir ungt fólk, frá árinu 2000. Tilefnið var 50 ára afmæli mannréttindasáttmála 
Evrópu. Með henni er stefnt að því að mannréttindi verði veigamikill þáttur í æskulýsstarfi og 
mannréttindafræðslu og verði þar með liður í almennri menntun 

föndurhugmyndir, hugmyndir um kærleiksþjónustuverkefni og efni sem kallað er 

Strákar í kirkjunni og er til að styrkja sjálfsmynd drengja og brjóta upp staðalímyndir 

um karla. 

 

Greining og túlkun 

Námsefnið fyrir barna- og unglingastarfið beinir sjónum að sambandi Guðs og Jesú 

við manninn og að samskiptum milli manna. Guðsmyndin sýnir Guð sem skapar, er í 

persónulegu sambandi við hvert og eitt, nálægur og hlustar. Mannmiðlægni virðist 

ríkjandi þar sem áhersla er lögð á siðferðisboðskapinn um að hjálpa náunganum hvar 

sem er í heiminum því sérhver maður sé Guðs góða sköpun og mönnum beri að lifa í 

sátt og samlyndi. Náttúran kemur einungis við sögu sem sköpun Guðs og þegar 

minnst er á hvaða afleiðingar náttúruhamfarir geta haft fyrir fólk sem býr við erfið 

kjör. Náttúrusýn kemur fram í efnisþættinum Kompás sem er eina efnið sem fjallar 

gagngert um umhverfismál og þar eru nemendur hvattir til að taka ábyrga afstöðu 

gagnvart umhverfisvandamálum.  

 

Ályktanir 

Við samanburð á greiningu á guðsmynd, mannskilningi og heimsmynd milli námskrár 

og námsefnis æskulýðsstarfsins  kemur í ljós að gott samræmi er þar á milli.  

     Guðsmyndin sýnir Guð sem sístæðan skapara alls sem er í persónulegu sambandi 

við hvert og eitt gegnum bænina. Mannskilningurinn, sem segir til um hver staða 

mannsins er í heiminum, lýsir að mestu mannmiðlægni þar sem lögð er áhersla á 

siðferðisboðskapinn um að sérhver maður sé Guðs einstaka sköpun og beri ábyrgð á 

að hjálpa öðrum og góðum samskiptum við aðra. Vistguðfræði kemur fram þegar 

börnin eldast og talað er um umhverfisvernd og afleiðingar náttúruhamfara og skyldu 

kristinna einstaklinga að taka þátt í neyðaraðstoð en þar gengur námsefnið lengra en 

námskráin því nemendur eru hvattir til að taka ábyrga afstöðu gagnvart 

umhverfisvandamálum. Heimsmyndin tekur einnig breytingum og stækkar þegar 

börnin eldast. Myndin sem námskráin boðar er af heimi sem Guð skapaði og minnst 

er á góða umgengni við sköpunarverkið og námsefni yngri barna er í samræmi við 

hana. Eldri börnum og ungmennum er birt sú mynd í námsefninu að í öllum 

heiminum búi maðurinn við ólíkar aðstæður bæði samfélagslega og landfræðilega. 

Forskóli fermingarfræðslu 

Forskóli fermingarbarna er tilraunaverkefni Reykjavíkurprófastsdæmis eystra frá 

2010. Höfundar eru sr. Bryndís Malla Elídóttir og  Halla Jónsdóttir kennari. 

Forskólinn er ætlaður börnum í 5. til 7. bekk grunnskóla. Forskólinn er m.a. viðbrögð 

kirkjunnar við þverrandi biblíuþekkingu barna. Þar sem ákveðin biblíuþekking er 

forsenda trúfræðslu er m.a. unnið með valdar biblíusögur á fjölbreytilegan hátt. Reynt 

er að beita öðrum aðferðum í fræðslunni samanborið við hefðbundna 

fermingarfræðslu.99 

     Dagskrá fyrir fjórar  samverur má finna á efnisveitu kirkjunnar.100 Hver 

samverustund fjallar um ákveðið efni Biblíunnar sem er svo heimfært til dagsins í 

dag, til barnanna. Markmið fyrstu samveru er kynning á hvernig Guð kallar okkur til 

trúar. Til grundvallar eru Biblíusögurnar um köllun Abrahams og Móse og rætt um 

loforð Guðs. Markmið næsta skiptis er Jesús gefur líf og eru fjórar sögur úr Nýja 

testamentinu um kraftaverk Jesú innlegg í upphafi. Þriðja samveran er um að Jesús 

elskar og fyrirgefur og lagt út frá sögum Nýja testamentisins um týnda soninn, 

vínviðinn og greinarnar og talenturnar. Síðasta samveran er um að treysta blessun 

Guðs og lagt út frá sögunni um Sakkeus í Nýja testamentinu og barnasönginn um að 

byggja hús á bjargi eða sandi. Forskólanum lýkur með útskrift í messu þar sem börnin 

taka þátt í messunni og eru hvött til að bjóða foreldrum, systkinum og fjölskyldunni 

með sér. Þar eru einnig kynnt önnur tilboð kirkjunnar um tómstundastarf í kirkjunni. Í 

öllum samverum er útikennsla þar sem markmiðið er að börnin upplifi nánasta 

umhverfi sitt sem Guðs góðu sköpun.  

 

Námskrá fermingarstarfa 

Meginmarkmið fræðslunnar er að styrkja trú fermingarbarnsins á hinn þríeina Guð 

sem það var helgað í skírninni og styrkja trúarvitund þess og að það vaxi í kærleika til 

náungans og lifi í bæn og samfélagi safnaðarins.101 Leiðarljós námskrárinnar er að 

vekja, kenna og virkja. Eitt af markmiðum fræðslunnar er að hjálpa börnunum að leita 

svara við tilvistarspurningum og styðja þau í að vaxa sem kristnar manneskjur í 

samfélagi við aðra. Í fræðslu um sköpunina er lögð áhersla á að börnin læri að þekkja 

Guð sem föður og Skapara og að þau finni hversu sérstök þau eru sem manneskjur og  

	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  
99	  http://kirkjan.is/efnisveita/node/358, sótt 15. maí 2013	  
100	  http://kirkjan.is/efnisveita/node/4414, sótt 3. júní 2013	  
101	  http://kirkjan.is/efnisveita/node/358, sótt 15. maí 2013 

sem hluti af Guðs góðu sköpun og þau læri um ábyrgð mannsins á sköpunarverkinu, 

umhverfisvernd og einnig boðorðin. Þau kynnist þríeinum Guði, föður, syni og 

heilögum anda – sem starfar í kirkjunni gegnum orð og sakramenti, hjálpar, huggar og 

örvar til góðra hluta. Fermingarbörnin læri og upplifi að bænin og guðsþjónustan eru 

leiðir til að tala við Guð og finna fyrir nærveru hans. Áhersla er á að börnin læri að 

þekkja boðskap Biblíunnar og hún verði þeim handgengin. Að lokum geti 

fermingarbörnin lagt mat á fermingarstörfin  og tjáð sig um þýðingu fræðslunnar og 

mikilvægi fermingarathafnarinnar. 

 

Námskrá og fermingarfræðsluefni fyrir þroskahamlaða 

Námskrá og fræðsluefni kom út árið 2000 hjá Skálholtsútgáfunni í riti sem nefnist 

Jesús er vinur minn. Bæði námskrá og efni er eftir Guðnýju Hallgrímsdóttur, prest 

fatlaðra.102 Inntak fræðslunnar og þungamiðja er trúarjátningin, bæn Drottins og 

boðorðin tíu. Áherslan er alltaf á hið einfalda, myndræna og áþreifanlega. Guð er 

faðirinn, skaparinn sem skapað hefur allt og allar manneskjur eru börn Guðs, sköpuð 

af honum og elskuð eins og þau eru og umhverfið allt er sköpun Guðs og sköpunin er 

sístæð  og maðurinn er þátttakandi í henni. Rauður þráður í siðfræðikennslunni er 

vinátta Guðs, umhyggja og kærleikur sem birtist í Jesú Kristi sem er fyrirmynd 

kristinna manna. Bænir eru kenndar til að efla trúarlífið og skírnin er kennd með 

tengingu við ákveðnar frásagnir Biblíunnar. Altarisgangan er tengd daglegu lífi þar 

sem Guð býður að borði sínu til veislu og veisluborðið er altarið.  

     Fermingarkverið er fyrir fræðarann til leiðsagnar og er hugsað fyrir 24 samverur 

sem byggjast á að í upphafi er kveikt á kerti, svo er signing og bæn, söngur, farið í 

efni dagsins, söngur, bæn og loks slökkt á kerti til að ljúka stundinni. Tenging 

fermingarstarfanna við guðsþjónustur felst í að einfalda messuformið svo merking 

einstakra messuliða; tónlistin, prédikunin og atferli safnaðarins verði skilin rétt.  

     Námsefni í fræðslunni er Barnabiblían með myndum og stuttum frásögnum, 

hefðbundin Biblía, Nýja testamentið, sálmabækur og hljóðdiskar. Fermingarstörfin 

eru í samvinnu við sérskólana í Reykjavík og áhersla er lögð á að gott samstarf sé 

milli fermingarfræðara, kennara barnanna og foreldra.  

	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  
102	  http://kirkjan.is/efnisveita/node/331, sótt 8. júní 2013 

Greining og túlkun 

Samræmi er í námskránni um fermingarstörf frá forskólanum og að 

fermingarstörfunum sjálfum um hvaða guðsmynd skuli boðuð. Það á einnig við um 

fermingarfræðslu þroskaheftra. Guðsmyndin tjáir kærleiksríkan, sístæðan  skapara 

alls, sem elskar alla sköpun sína og er í sambandi við hvert og eitt í gegnum bænina 

og er þannig alltaf nálægur, í heilögum anda, kærleika og trúartrausti. Töluverðs 

ósamræmis gætir í mannskilningi því bæði visthyggja og mannmiðlægni  koma fram. 

Annars vegar er sagt að börnin /maðurinn sé einstök sköpun og hluti Guðs góðu 

sköpunar með þá sérstöðu að vera samverkamaður Guðs og beri því ábyrgð gagnvart 

sköpunarverkinu, hins vegar að Guð hafi gefið manninum jörðina og sett hann 

ráðsmann yfir henni. Vistguðfræði birtist alveg skýrt í markimiði með útikennslu í 

forskólanum en það er að börnin upplifi nánasta umhverfi sitt em Guðs góðu sköpun. 

Heimsmyndin er ein og hin sama í námskrá fyrir alla fermingarfræðslu. Heimurinn er 

ein heild, Guðs góða sköpun þar sem allt hefur eigið gildi og mannsins er að hlúa að 

sköpuninni. 

 
2.5 Námsefni fermingarfræðslu 

Fermingarfræðsla er einnig nefnd skírnarfræðsla og Heilög ritning er grundvöllur 

hennar. Gert er ráð fyrir að börnin hafi fengið Nýja testamentið að gjöf frá 

Gideonfélaginu og sums staðar er gerð sú krafa að börnin hafi Biblíuna alla undir 

höndum til notkunar í fermingarfræðslunni. Sálmabók þjóðkirkjunnar er notuð í 

fræðslu og helgihaldi ásamt öðru efni til tilbeiðslu og einnig Kirkjulykillinn  sem 

útskýrir atferli og ferli í guðsþjónustu og kirkjulífi. Kennsluefni miðast við þá 

grunnsýn og játningu sem Fræðin minni byggja á.103 

	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  
103	  Fræðin minni eru frá 1531 eftir Martein Lúther og innihalda boðorðin tíu, postullega trúarjátningu, 
Faðir vor, með skýringum, útskýringu á skírninni, leiðbeiningar um skriftir, útskýringu á heilagri 
kvöldmáltíð og morgun- og kvöldbænir, borðbænir og safn ritningarstaða. 

     Líf með Jesú kom út 1979 og var síðast endurútgefin 1997.104   Hún hefur verið 

kennd í fermingarfræðslu með öðru efni. Guðsmyndin er af sístæðum skapara alls lífs, 

sem sköpunarverkið vitni um og er nálægur í bæn og heilögum anda. Mannskilningur 

er miðlægur, maðurinn er æðstur lífvera með ráðsmannshlutverk og honum ber að 

nýta jörðina til að viðhalda og auka gæði hennar. Ábyrgð mannsins er á að auðlindir 

jarðar nægi og sé skipt réttlátlega og gagnvart Guði.  

     Í stuttu máli sagt kom út 2008 og er sett upp fyrir 17 samverustundir.105 Höfundar 

telja mikilvægt og hvetja til að fræðsla fermingarbarna tengist kærleiksþjónustu sem 

unnið er að í hverjum söfnuði fyrir sig. Eitt af kjarnaatriðum fræðslunnar sé að 

kynnast Biblíunni og kunna að nota hana og siðferðisboðskapurinn miðar 

náungakærleik og er ætlað að vekja börnin til umhugsunar um þá sem minna mega sín 

í samfélaginu. Trúarlegt inntak efnisins er að barnið skilji og upplifi umhyggju Guðs 

og fyrirgefningu og viti að trú á Guð felst í að taka afstöðu með kærleikanum og 

sköpuninni í baráttu við það illa. Fermingarbörnin eiga að upplifa að þau eru einstök 

sköpun Guðs og skilji að sköpunarverkið er engin tilviljun og að Guð hefur falið 

manneskjunni ábyrgð á öllu því sem er skapað. Sköpunarkraftur Guðs sé enn að verki 

og bent er á hvernig fræ spírar sé það sett í mold. Maðurinn hafi svolítið af 

sköpunargáfu Guðs  því hann er í Guðs mynd og þá er ítrekuð ábyrgð mannsins á 

jörðinni og öllu sem lifir. Jesús sé fyrirmynd og trúfastur vinur gegnum allt lífið og 

frelsari sem vilji gefa öllum sem á hann trúa eilíft líf. Þá er miðlað þekkingu á 

heilögum anda, sambandi hans og kirkjunnar, bæn um kraft, nálægð og leiðsögn 

andans og að heilagur andi hafi verið til staðar við sköpun heimsins samanber að andi 

Guðs sveif yfir vötnunum106. Frætt er um upprisu mannsins og eilíft líf, því miðlað að 

Jesús er sterkari en dauðinn og voninni um eilíft líf fyrir alla þá sem trúa á hann. 

Fræðsla er um skírnina og tengsl trúar og skírnar og frætt um kirkjuhúsið og 

guðsþjónustur.  Þá er talað um gildi bæna fyrir einstaklinga og samfélagið, um  

Biblíuna sem Guðs orð og sem trausta uppsprettu þekkingar á Guði. Boðorðin eru 

kennd og leitast við að börnin tileinki sér þau.  

     Con Dios er nýtt fræðsluefni sem kemur út í haust og er þýtt en einnig koma 

margir íslenskir höfundar að því. Efnið hefur verið notað og þróað á hinum 
	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  
104	  Jan Carlquist og Henrik Ivarsson, Líf með Jesú, þýð. Einar og Karl Sigurbjörnssynir, 1979, útg. 
Æskulýðsstarf Þjóðkirkjunnar. 
105	  Kristine Aksøy Alveng og Geir Hegerstrøm, Í stuttu máli sagt, þýð. Halla Jónsdóttir, 2008, 
Fræðslusvið Biskupsstofu og Skálholtsútgáfan. 
106	  1M 1.2	  

Norðurlöndunum og er nú sniðið að íslensku umhverfi. Ítarlegar tillögur um tilhögun 

kennslu fylgja og einnig markmiðslýsingar.  

     Markmið með fræðsluefninu eru að þátttakendur átti sig á víðtækri merkingu 

orðsins kirkja; bygging, stofnun og samfélag og viti af helstu kirkjudeildum sem 

starfa á Íslandi, að  fermingarbörnin kynnist Guði sem skapara heimsins og kynnist 

ábyrgð okkar gagnvart sköpunarverkinu öllu og öðlist vitund um nærveru Guðs. Að 

fermingarbörnin þekki helstu þætti í lífshlaupi og starfi Jesú, öðlist jákvætt viðhorf og 

áhuga á lífi Jesú og þjálfist í að fletta upp ritningarstöðum og tjá sig um persónu Jesú. 

Að börnin fái ,,aðgang” að hinu heilaga, þekki altarisgönguna og innihald hennar, viti 

hvernig hún fer fram og læri að taka þátt í henni. Að fermingarbörnin þekki 

skírnarathöfnina, viti hvernig hún fer fram, kunni skemmri skírn og rifji upp með 

foreldrum skírn sína. Að fermingarbörnin þekki boðorðin, tilkomu þeirra og 

útbreiðslu, skilji inntak þeirra og kunni tvöfalda kærleiksboðorðið. Að börnin átti sig 

á að trú og efi fylgjast oftast að og að það er pláss í kirkjunni fyrir fólk sem efast, spyr 

og andmælir og það er ekki í andstöðu við játningar kirkjunnar og þau þekki söguna 

um efasemdarmanninn Tómas. Um krossfestinguna læri börnin að krossinn vísar í 

margar áttir; kærleika, þjáningu, sigur, dauða, upprisu, synd, fyrirgefningu og eilíft líf 

og að dauði Jesú á krossinum var nauðsynlegur vegna syndanna og þau læri um 

dauðasyndirnar sjö. Það sé mikilvægt að koma því til skila til fermingarbarna að 

dauðinn sé eðlilegur hluti af lífinu. Sorgin sem fylgi missi ástvinar sé líka jafn eðlileg 

og gleðin yfir fæðingu nýs einstaklings. Guð sé með okkur í lífi og dauða, í gleði og 

sorg og kærleikur Guðs nái yfir dauða og gröf. 107 

 

Greining og túlkun 

Guðsmyndin sem er boðuð er á námsefni fermingarfræðslunnar er mjög einsleit í því 

efni sem hér hefur verið rannsakað. Myndin er af kærleiksríkum Guði sem á í 

persónulegu sambandi við hvert og eitt, er nálægur í heilögum anda, í lífi og dauða og 

er sístæður skapari alls. Mannskilningurinn tekur breytingum frá því að lýsa 

mannmiðlægni í elsta námsefninu og til visthyggju í nýjasta efninu Con Dios. Í eldra 

efninu er maðurinn æðri náttúrunni því hann er í Guðs mynd og í samfélagi við Guð 

og hefur hlutverk ráðsmanns á jörð en í yngsta efninu er hann hluti sköpunarverksins 
	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  
107Fleiri bækur eru í boði, svo sem  Bókin um Jesú þar sem æfi og starf Jesú sett í sögulegt samhengi, 
Fylgjum Jesú, sem tekur á helstu atriðum kristinnar trúar og Gildi manneskjunnar sem fjallar um gildi 
manneskjunnar og samskipti við aðra.  

með sérstöðu vegna ábyrgðar sinnar á því. Heimsmyndin breytist einnig með nýju 

námsefni. Í eldra efninu var heimurinn staður þar sem var háð barátta, með 

kærleikann að vopni, við hið illa vald og vilja, Satan, sem sendi náttúruhamfarir og 

sjúkdóma yfir heiminn og reyndi að eyðileggja hina góðu sköpun. Í nýjasta efninu er 

heimurinn staður þar sem Guð er að starfi og rúm er fyrir alla trúaða og þá sem efast 

og heimurinn hvílir í Guði.108   

 

Ályktun 

Námsefni fermingarfræðslunnar ber merki þróunar og breyttrar stefnu og er 

samhljóða námskrá um hvaða guðsmynd skuli boðuð í starfinu. Það er myndin af 

kærleiksríkum Guði, sístæðum skapara alls lífs, alltaf nálægum með samtali í bæninni 

og með heilögum anda, í lífi og dauða. Aðeins í nýjasta námsefni 

fermingarfræðslunnar og námsefni fyrir þroskahamlaða er mannskilningur í samræmi 

við námskrá og ber vitni um vistguðfræði, maðurinn er hluti af Guðs góðu sköpun og 

með þá sérstöðu að vera samverkamaður Guðs í heiminum.  

     Bókin Líf með Jesú  er barn síns tíma því í henni er meðal annars er talað um að 

nýta auðlindir, sem vitað er að eru ekki sjálfbærar, manninum til betra lífs og þar er 

mannmiðlægnin ríkjandi. Jörðin er fyrir manninn en ekki með eigið gildi. Í bókinni Í 

stuttu máli sagt frá 2008 er enn mannmiðlægnin ríkjandi þar sem sagt er að maðurinn 

hafi svolítið af sköpunargáfu Guðs  því hann sé í Guðs mynd.  Þetta tekur breytingum 

með nýrra efni þar sem kemur fram sú hugsun um að maðurinn sé hlekkur í 

sköpunarverkinu með sérstöðu vegna ábyrgðar sinnar gagnvart sköpunarverkinu og 

hefur þá mannmiðlægnin vikið fyrir vistguðfræði. Heimsmyndin sem boðuð er í 

námskránni og nýjasta námsefninu fer saman. Heimurinn og allt sem í honum er, er 

Guðs góða sköpun og þar er rúm fyrir alla trúaða og hina efagjörnu. Eldra námsefnið 

sýnir gamla heimsmynd, heiminn sem völl þar sem fer fram barátta góðs og ills, um 

yfirráð yfir sköpuninni.  

 

	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  
108	  Á efnisveitunni er  hugmyndabanki fermingarstarfanna sem nota má með öðru námsefni. 
Megininnihald eru hugmyndir og aðferðafræði til hjálpar fermingarfræðurum sem vilja þróa 
fermingarfræðsluna hjá sér. Talað er um foreldrasamstarf, viðtöl við fermingarbörnin, tenging milli 
fermingarstarfa og kærleiksþjónustu og tengsl fermingarstarfa við guðsþjónustu og útikennslu. Nýtt 
myndbandsefni með trúðunum Barböru og Úlfari var kynnt í júní 2013. Trúðarnir fjalla um boðorðin 
tíu sem og annan fróðleik á ,,sinn” hátt en í fullu samræmi við boðun kirkjunnar. Þættirnir opna víða 
sýn á kristna trú og mannskilning.	  

2.6 Barnasálmar 

Sálmabók barnanna kom út árið 2000 og var endurútgefin 2008 og hafði þá verið 

bætt við fleiri sálmum.109 Sálmar og söngvar í bókinni eru 183 og eru þeir flokkaðir 

eftir efni í 24 þætti eftir kirkjuárinu og í bænasálma, lofgjörðarsálma, vináttusálma og 

svo framvegis. Sálmarnir eru af ýmsum toga, til dæmis sálmar sem segja sögur, 

hvatningarsálmar og sálmar með siðferðisboðskap. Nokkrir sálmar sem hægt er að 

greina að einhverju leyti verða teknir hér fyrir.  

 

Ástarfaðir himinhæða er bænasálmur.  

   Ástarfaðir himinhæða,    Náð þín sólin er mér eina, 
   heyr þú barna þinna kvak,   orð þín döggin himni frá, 
   enn í dag og alla daga,    er mig hressir, elur, nærir, 
   í þinn náðarfaðm mig tak.   eins og foldarblómin smá. 
 
   Einn þú hefur allt í höndum   Anda þinn lát æ mér stjórna 
   Öll þér kunn er þörfin mín,   auðsveipan gjör huga minn, 
   Ó, svo veit í alnægð þinni    og á þinnar elsku vegum 
   Einnig mér af ljósi þín.   Inn mig leið í himin þinn. 
       Steingrímur Thorsteinsson 
   

Daginn í dag er lofgjörðar- og þakkarsálmur. 
   Daginn í dag, daginn í dag 
   gerði Drottinn Guð, gerði Drottinn Guð. 
   gleðjast ég vil, gleðjast ég vil  
   og fagna þennan dag, fagna þennan dag. 
   Daginn í dag gerði Drottinn Guð, 
   gleðjast ég vil og fagna þennan dag. 
   Daginn í dag, daginn í dag 
   gerði Drottinn Guð. 
  Slm 118. 24 

	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  
109 Sálmabók barnanna, Ritstj. Kristín Þ. Tómasdóttir og fleiri,  Skálholtsútgáfan 2008, 

Hver hefur skapað blómin björt fellur undir sköpunarsálma. 
   Hver hefur skapað blómin björt?  Hver hefur skapað fuglana?  
   Hver hefur skapað blómin björt?  Hver hefur skapað fuglana? 
   Guð á himninum.    Guð á himninum. 
 
   Hver hefur skapað stjörnurnar?   Hver hefur skapað þig og mig?  
   Hver hefur skapað stjörnurnar?  Hver hefur skapað þig og mig? 
   Guð á himninum.    Guð á himninum. 
 
   Hver hefur skapað blómin björt, 
   fuglana, stjörnurnar? 
   Hver hefur skapað þig og mig? 
   Guð á himninum. 
  Höf. ók. 
 

Nú skrúða grænum er lofgjörðar- og þakkarsálmur. 
   Nú skrúða grænum skrýðist fold  Í laufi fuglinn, lamb í hjörð 
   og skæru augun ljóma    og lóa frjáls í heiði 
   er fagna blómin frelsi úr mold   þá lofgjörða inna  lífs sem jörð 
   og frosts og vetrardróma.   á löngum vetri þreyði. 
   Nú barnaraddir blíðar tjá   Af gleði óma götur, torg 
   að birtan sigrað hefur    og gleði birtir sanna 
   og allt í náð umvefur.    öll önn og iðja manna. 
 
   Þú Guð, sem sumar gefur jörð 
   og gleði barna þinna,  
   gef allri þinni eignarhjörð 
   þá elsku og gleði að finna 
   og lúta þér í lotning, trú, 
   að lífi öllu hlúa, 
   sem systkin saman búa. 
  Karl Sigurbjörnsson 
 
 
Áfram Kristsmenn, krossmenn er flokkaður undir eftirfylgd og þjónustu.   
   Áfram Kristsmenn, krossmenn ,  Gjörvöll Kristi kirkja kveður oss með sér, 
   kóngsmenn erum vér.     fjendur ótal eru, ei þó hræðast ber. 
   Fram í stríðið stefnið, sterki æskuher  Konugsstólar steypast, stendur kirkjan föst, 
   Kristur er hinn krýndi, kóngur vor á leið. bifast ei, á bjargi byggð, þótt dynji röst. 
   Sjáið fagra fánann frelsis blakta á meið Áfram, Kristsmenn, krossmenn,… 
   Áfram, Kristsmenn, krossmenn, 
   kóngsmenn erum vér.    Komið, allar álfur, allra þjóða menn. 
   Fram í stríðið stefnið, sterki æskuher.  Veitið oss að vígi, vinna munum senn. 
      Allar englatungur undir taki í söng: 
      Dýrð og lof sé Drottni, dýrð í sæld og þröng. 
      Áfram, Kristsmenn, krossmenn,… 

       Friðrik Friðriksson 

Ég er ekki fótgönguliði. 
   Ég er ekki fótgönguliði 
   riddaraliði, stórskotaliði, 
   ég er ekki í flughernaði 
   ég er hermaður Krists. 
  Höf. ók. 
 

Hvernig læri ég að lifa er sálmur í flokknum eftirfylgd og þjónusta. 
   Hvernig læri ég að lifa svo Guði líki það? 
   Drottinn Jesús hann kennir okkur það.   
 
   Hvernig læri ég að elska meir náungann en mig? 
   Drottinn Jesús hann kennir okkur það.  
 
   Hvernig læri ég að trúa og breiða Orð Guðs úr? 
   Drottinn Jesús hann kennir okkur það.  
 
   Hvernig læri ég að þjóna og líkjast Jesú meir? 
   Drottinn Jesús kennir okkur það.  
   Kristján Valur Ingólfsson 
 
 
Er ég leitaði vinar er sálmur trúartrausts. 
   Er ég leitaði vinar varstu þar,   Ég var svangur og þyrstur, varstu þar, 
   varstu þar?     varstu þar? 
   Er ég leitaði vinar varstu þar?   Ég var svangur og þyrstur, varstu þar? 
   Og þitt nafn eða litur eða þjóð   Og þitt nafn eða litur eða þjóð 
   skiptir engu, varstu þar?    skiptir engu, varstu þar?  
 
   Ég var kaldur og klæðlaus, varstu þar  Er ég þarfnaðist hjálpar, varstu þar 
   varstu þar?     varstu þar? 
   Ég var kaldur og klæðlaus, varstu þar?  Er ég þarfnaðist hjálpar, varstu þar? 
   Og þitt nafn eða litur eða þjóð   Og þitt nafn eða litur eða þjóð  
   skiptir engu, varstu þar   skiptir engu, varstu þar 
 
   Hvar sem ferðu um heiminn, ég er þar, 
   ég er þar. 
   Hvar sem ferðu um heiminn, ég er þar, 
   Og þitt nafn eða litur eða þjóð 
   skiptir engu: Ég er þar. 
  Kristján Valur Ingólfsson 
 

Greining og túlkun   

Sálmabók barnanna  birtir mismunandi guðsmyndir.  Mynd af almáttugum og 

algóðum Guði sem á í persónulegu sambandi við sérhvern og þekkir allar hans þarfir 

er boðuð í sálminum Ástarfaðir himinhæða. Guð skapari alls á himni og jörð, tíma og 

rúms, sem enn  er að starfi birtist í sálmunum Daginn í dag og Hver hefur skapað 

blómin björt? Guð skapari er líka lofsunginn af öllum sköpuðum og manngerðum 

hlutum í sálminum Nú skrúða grænum.  Í sálminum Áfram Kristsmenn, krossmenn er 

Guð og Kristur í mynd konungs og sú guðsmynd kemur einnig fram í söngnum Ég er 

hermaður Krists. Guðsmyndin í Hvernig læri ég að lifa er  af Jesú sem er fyrirmynd 

allra sem vilja ganga á Guðs vegum. Síðast en ekki síst er myndin af Guði sem góðum 

vini sem hægt er að reiða sig á við allar aðstæður í lífinu, í sálminum Er ég leitaði 

vinar. Mannskilningurinn í sálmunum er á fleiri vegu en einn. Guðmiðlægni gætir í 

tveimur sálmum hér að ofan þar sem maðurinn er þegn eða í hirð Guðs í ríki hans 

samanber ,,kóngsmenn erum vér”  og  ,,ég er hermaður Krists”. Staða mannsins í 

heiminum er að hann er hermaður á jörðu og berst í stríði við ill öfl í þeirri fullvissu 

að Guð hefur sigur að lokum.  Guðmiðlægni gætir líka í sálminum Ástarfaðir 

himinhæða þar sem staða mannsins er að hann hefur þegið allt sem hann hefur, af 

hendi Guðs skapara eins og fram kemur í orðunum ,,er mig hressir, elur, nærir,” og 

hefur sömu stöðu og náttúran gagnvart Guði. Sköpunar- og lofgjörðarsálmarnir  

Daginn í dag, Hver hefur skapað blómin björt  og Nú skrúða grænum birta 

vistguðfræði er þeir sýna manninn sem hluta sköpunarverksins sem allt lofar Guð 

skapara. Mannmiðlægni kemur fram í tveimur síðustu sálmnum Hvernig læri ég að 

lifa og Er ég leitaði vinar  þar sem staða mannsins á jörðinni er að hann er meðal 

manna  og hefur skyldur gagnvart þeim. Sálmarnir innihalda siðferðisboðskap um 

framkomu og samskipti við aðra samanber setninguna ,,Hvernig læri ég að lifa svo 

Guði líki það” og ,,Er ég þarfnaðist hjálpar, varstu þar.” Heimsmynd sálmanna er af 

heimi sem almáttugur Guð hefur skapað og hefur í hendi sér. Í tveimur sálmum virðist 

heimurinn einkum vera orrustuvöllur þar sem fer fram barátta milli Guðs og hins illa. 

Í hinum sálmunum er hann Guðs góða sköpun sem býr saman í sátt og samlyndi og 

lofar Guð. 

 

Sú Söngbók Vindáshlíðar sem ég hef undir höndum og er hér til rannsóknar, kom 

fyrst út 1998 og var endurútgefin 2008.110  Söngvarnir eru 93 og er skipt í fimm kafla 

og  innan þeirra er þeim raðað í stafrófsröð. Kaflarnir eru ,Söngvar´, ,Kórar´, 

,Kvöldsöngvar´, ,Hlíðarsöngvar´ og ,Ættjarðarsöngvar´. Söngvarnir eru sálmar 

trúartrausts, vinasálmar, lofsöngvar, sköpunarsálmar, sögusálmar og eins og nafnið 

gefur til kynna, söngvar um Vindáshlíð, starfsemina þar og umhverfi. Söngvarnir bera 

ekki nöfn í bókinni og útvaldir söngvar birtast þannig hér. 
	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  
110Söngbók Vindáshlíðar, sumarstarf KFUM/KFUK, ritstj. Guðrún Kristjánsdóttir, Ástríður 
Haraldsdóttir, Dagný Bjarnhéðinsdóttir og Sigrún Hjartardóttir,  1998, Reykjavík. 

   Ég lofa Drottin 
   Drottinn er minn Guð. 
   Voldugur hann er,  
   hátign og dýrð hann hefur íklætt sig. 
   Og ég vil vegsama Drottinn, 
   á meðan ég lifi 
   vil ég syngja um minn Guð, 
   á meðan ég er til. 
  Slm 104.1 og 146.1-2 
 
 
   Góði guð, er ég bið    Herra, hjálpa þú mér 
   viltu gefa rósemd og frið.   svo ég helgi lífið mitt þér. 
   Tak burt óró sem kringum mig er,  Bæði tíminn og allt sem ég á 
   allan efa og kvíða frá mér.   eru auðæfi komin þér frá. 
   Láttu kærleik þinn vinna sitt verk  Veit mér kærleik svo af þessum auð 
   sSvo vonin og trúin sé sterk   gefi eg allslausum, hungruðum brauð. 
   Gerðu börn þín að biðjandi hjörð  Send mér, himneski faðir, þinn frið 
   og að blessun alls mannkyns á jörð.  er við fætur þér krýp ég og bið. 
 
   Guð, ég þakka vil þér 
   að í þinni hendi ég er. 
   Þökk að ætíð þú leggur mér lið 
   er í lausnarans nafni ég bið. 
   Gef mér fúsleik svo fagnandi ég  
   dag hvern feti þinn hjálpræðisveg, 
   uns þú opnar mér himinsins hlið 
   og mitt hjarta á um eilífð þinn frið. 
   Lilja s. Kristjánsdóttir 
 
 
   Á hljóðu og kyrru kvöldi   Er hljóðlega laugaði landið 
   oft kemur í hugarþel mér   í litskrúði kvöldsól blíð 
   mörg hugljúf og heiðrík minning  of kom einhver fróandi friður 
   í hjarta sem grópuð er.    og faðmaði Vindáshlíð. 
 
   Og oft fannst mér ekkert lengur  Af sælu og gleði grætur 
   þar aðskilja himin og láð   hvert grasstrá döggum í svörð. 
   en himinsins heilagi friður   Ég get aldrei gleymt þeim kvöldum. 
   þar hefði til jarðar náð.   Ég gekk þar á helgri jörð. 
        Bjarni Eyjólfsson 

   Himnanna ríki er hjá oss.   Herra minn, hvert get ég farið? 
   Himnana ríki oss gefst í trú.   Hvar get ég verið á jörð án þín? 
   Himnanna ríki er hjá oss nú.   Þú hefur bætt fyrir brotin mín. 
   Kristur kemur brátt.    Kristur, komdu brátt. 
 
   Ef vér hér erum í Kristi   Drottinn vor Kristur oss kenndi: 
   Erum vér sannlega vinir hans   Komið til mín og þér eignist frið. 
   Leystir með krossdauða frelsarans  Komið og hvíld finnið krossinn við. 
   Kristur kemur brátt.    Kristur kemur brátt. 
 
Viðlag: Ó, hallelúja (3x) 
 Kristur kemur brátt. 

Jónas Gíslason 
 

Greining og túlkun. 

Guðsmyndir í söngbókinni tjá myndir af Guði allt frá því að vera hátt upp hafinn, 

voldugur og dýrlegur Guð, samanber fyrsta sálminn hér að ofan, til þess að vera Guð 

frelsari mannkyns, samanber síðasta sálminn. Guð er einnig  kærleiksríkur Guð  friðar 

og heilagleika eins og hann birtist í sálmunum Góði guð, er ég bið og Á hljóðu og 

kyrru kvöldi. Guðsmyndin sem birtist þar er tjáning þess að Guð hafi ást á öllum 

heiminum og að allt hið skapaða sé skapað af ást og lifi saman innan líkama Guðs, 

sem er heimurinn og jörðin. Mannskilningur er misjafn í sálmunum og birtist 

guðmiðlægni í fyrsta og síðasta sálminum því hlutverk mannsins á jörðinni er að 

tilbiðja Guð og líf mannsins veltur á frelsun Guðs. Mannmiðlægni kemur fram í 

öðrum sálminum þar sem maðurinn byggir jörðina og biður mannkyni blessunar en 

náttúrusýn er ekki að finna. Mannskilningur þriðja sálmsins lýsir vistguðfræði því að 

maðurinn er eitt með jörðinni sem friður Guðs umlykur. Heimsmyndin er af heimi 

mannkyns sem býr við misjafnar aðstæður samanber Góði guð, er ég bið en í honum 

kemur fram að í heiminum er óró og kvíði sem Guð einn fær huggað. Sköpunarstefið 

birtist í sálminum Á hljóðu og kyrru kvöldi þar sem jörðin er helg, og maður, jörð og 

himin eru umlukin heilagleika himins. Önnur heimsmynd birtist í síðasta sálminum af 

heimi sem er himnaríki og þar  býr syndugur og frelsaður maðurinn með Kristi.  

     Siðferðisboðskapur birtist í sálmunum Góði Guð er ég bið en þar segir ,,gefi eg 

allslausum, hungruðum brauð” og er hvatning til eftirbreytni. 

Tilbeiðsla og lofgjörð til Guðs er rauður þráður gegnum söngbókina. 

Ályktun 

Þegar leitast er við að draga fram hvaða guðsmynd, mannskilningur og heimsmynd 

eða náttúrusýn eru boðuð í barnasöngvum kirkjunnar og KFUM/KFUK er ljóst að 

ekki hægt að draga eina ákveðna mynd upp. Niðurstaðan verður líkari myndaþraut þar 

sem hægt er að velja um guðsmynd, mannskilning og heimsmynd og hægt að raða 

saman á ólíka vegu. Söngvarnir birta þverstæðukenndar myndir af Guði eins og sést 

þegar Guði er lýst sem stríðsherra í Ég er hermaður Krists og hins vegar hefur hann 

stóran faðm í söngnum Þú er þýðingarmikill: ,,því þú passar svo vel í faðm Guðs” en 

báðir eru sungnir í sunnudagaskólanum.  Mannskilningurinn er á sama veg. Ýmist 

gætir mannmiðlægni, guðmiðlægni eða vistguðfræði. Staða mannsins í heiminum 

sveiflast frá því að eiga eingöngu að tilbiðja Guð og lofa, og til að vera hluti af 

sköpunarverkinu og bera ábyrgð gagnvart því og gagnvart samferðafólki sínu og 

koma því til hjálpar. Heimsmyndin er ekki alveg eins fjölbreytileg því að öllu jöfnu er 

heimurinn skapaður af  Guði, og menn og sköpun lifa  í sátt og samlyndi, þótt í 

örfáum söngvum sé heimurinn orrustuvöllur  eins og áður hefur komið fram.   

 
2.7 Lokaályktanir 

Ég hef í þessum kafla leitast við að greina áhersluatriði í boðun guðsmyndar, 

mannskilnings og heimsmyndar í æskulýðs- og fermingarstarfi þjóðkirkjunnar og 

sálmum og söngvum sem eru í Sálmabók barnanna og Söngbók Vindáshlíðar. 

Umhverfisstefnu þjóðkirkjunnar hef ég einnig haft til hliðsjónar við greininguna. 

     Umhverfisstefnan var samþykkt 2009 og námskrá fyrir barna-, æskulýðs- og 

fermingarstarf ári seinna. Umhverfisstefnan ber sterklega vitni um vistguðfræði  eins 

og kemur fram í orðum um að öll sköpun sé dýrmæt og hafi eigið gildi. Maðurinn 

hefur þær skyldur  bæði að taka tillit til hennar og sjá til þess að hún dafni vegna eigin 

verðleika en ekki aðeins vegna hagsmuna mannsins. Í stefnunni er yfirlýsing um 

umhverfisfræðslu í söfnuðum og kirkjumiðstöðvum.  

     Umhverfisstefnan virðist að einhverju leyti hafa verið höfð til hliðsjónar við gerð 

námskrár og námsefnis kirkjunnar. Lögð er meiri áhersla á hana í starfi eldri barna, 

ungmenna og fermingarstarfi. Almennt er áherslan á persónulegt samband  Guðs við 

barnið/unglinginn sem er einstök sköpun Guðs og seinna jafnframt hluti af Guðs góðu 

sköpun með þá sérstöðu í sköpunarverkinu að vera samverkamaður Guðs. Áhersla í 

siðferðisboðskap ber að mestu vitni um mannmiðlægni því mikil áhersla er lögð á að 

hjálpa öðrum og sýna náungakærleik en minna er talað um umhverfisvernd og ábyrgð 

í umhverfismálum. Aðeins í bókinni Kompás sem notað er sem kennsluefni í 

unglingastarfi, birtist skýr mynd visthyggjunnar, því þar er talað ítarlega um 

umhverfismál og sagt að ekki sé hægt að greina umhverfismál frá fólki og 

mannréttindamálum, þar sem allt mannlegt atferli hafi áhrif á umhverfið og umhverfið 

á líf manna.111  Báðar söngbækurnar eru gefnar út fyrir tíma umhverfisstefnunnar og 

því er ekki sanngjarnt að greina þær út frá henni en það er mjög ánægjulegt að í 

nokkrum sálmum og söngvum kemur vistguðfræðin fram. Það kemur á óvart að enn 

er að finna  söngva sem ekki eru í samræmi við kristinn boðskap í söngbók sem er 

ætluð barnastarfi þjóðkirkjunnar. Þar á ég við sálmana Áfram Kristsmenn krossmenn 

og  Ég er ekki fótgönguliði, og það kemur mér líka á óvart á tímum þegar talað er fyrir 

jafnrétti kynjanna, að finna sönginn Ég vil líkjast Daníel, sem ég tel ýta undir 

kynjamisrétti.112 Laglínur þessara söngva eru skemmtilegar og tilvalið að semja nýja 

texta við þær þegar Sálmabók barnanna verður endurskoðuð næst.  

     Úr nógu er að velja þegar kemur að fermingarfræðsluefni. Margt í elstu bókinni 

sem nefnd er að ofan er enn í fullu gildi í dag þótt annað þyki úrelt og því er það á 

valdi fermingarfræðara að velja vel hvað er notað í þeirri bók og nýta tækifærið 

jafnframt til að fræða börnin um breyttan hugsunarhátt um nýtingu náttúrunnar. Það er 

upplagt að koma með fræðslu um sjálfbærni og að framlag hvers og eins skiptir máli 

fyrir heildina og tengja það guðfræðinni. Það er líka ábyrgðarhluti og verkefni fyrir 

leiðtoga í barnastarfi kirkjunnar að velja söngva sem eru í samræmi við námskrá og 

eru með sömu boðun  og heppilegt væri þeim til hægðarauka að mörkuð væri 

sameiginleg stefna um hvers konar boðun skuli stefnt að.  

 
2.8 Grunnskólanám 

Í þessum kafla verður gerð grein fyrir aðalnámskrá grunnskólanna og námsefni í 

kristinfræði, trúarbragðafræði,  siðfræði, umhverfismennt og náttúrufræði.113 Greining 

	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  
111	  http://kirkjan.is/efnisveita/node/3635, sótt 1. júní 2013	  	  
112	  Rut er  tákngervingur kvenlegra eiginleika og Daníel karlmannlegra: 
	  	  	  	  	  	  ,,Ég vil líkjast Daníel og ég vil líkjast Rut, 
       því Rut hún er svo sönn og góð, 
       og Daníel fylltur hetjumóð. 
       Ég vil líkjast Daníel og ég vil líkjast Rut.” 
Sálmabók barnanna nr. 67 
113	  Mikið af kennsluefni er á veraldarvefnum og margt er aðeins aðgengilegt skólum og kennurum. 
Tenglar eru á það á nams.is, vef námsgagnastofnunar.	  

verður gerð á á námskrá og námsefni út frá mannskilningi, heimsmynd og guðsmynd 

þar sem því verður viðkomið.114  

     Aðalnámskrá grunnskóla 2011 liggur hér undir til greiningar. Í inngangi hennar eru 

skilgreindir sex grunnþættir í íslenskri menntun. Það eru læsi, sjálfbærni, heilbrigði og 

velferð, lýðræði og mannréttindi, jafnrétti og sköpun.115 Námsgreinum hefur fjölgað 

mjög mörg undanfarin ár og í námskránni er þeim raðað í átta flokka. Markmið 

greinanna er að stuðla að skilningi nemenda á mörgum þeim hugmyndum og 

hugsjónum sem liggja til grundvallar viðhorfum okkar til umhverfis, auðlinda, 

menningar og sögu og að nemendur tileinki sér réttsýni, gildismat og ábyrgð, sem 

meðal annars byggir á hæfni til þess að setja sig í spor annarra og hæfni til þess að sjá 

fyrir afleiðingar gerða sinna fyrir eigin hag, umhverfið og þjóðfélagið í heild. Greinar 

og námsþættir eru ekki aðgreind í aðalnámskránni en skólunum látið eftir að haga 

greinaskiptingu eftir því sem skynsamlegast, hentugast og árangursríkast er við 

hverjar aðstæður. Sett er fram viðmiðunarstundaskrá sem er rammi um vægi 

námsgreina og námssviða í tímaramma skólanna og sýnir hversu hátt hlutfall af 

heildarkennslutíma skuli ætlað fyrir hverja grein.  Skólarnir hafa því frelsi til að 

ákveða sjálfir hversu mikið er kennt í hverju fagi en verða að uppfylla kröfur 

námskrárinnar þar sem  kveðið er á um hæfniviðmið sem fela í sér þekkingu og leikni 

innan hverrar námsgreinar og lykilhæfni sem stefnt er að í lok 4. 7. og 10. bekkjar. 

Samfélagsgreinar saman standa af sögu, landafræði, þjóðfélagsfræði, 

trúarbragðafræði, lífsleikni og heimspeki ásamt siðfræði. Markmið samfélagsgreina er 

að stuðla að skilningi nemenda á mörgum þeim hugmyndum og hugsjónum sem 

liggja til grundvallar viðhorfum til umhverfis, auðlinda, menningar og sögu. Þegar 

sjónum er  beint að trúarbragðafræði segir í námskránni að trúarbragðafræði sé ætlað 

að auka skilning á ríkjandi trúarbrögðum og ólíkum trúarhefðum með umburðarlyndi 

og víðsýni að leiðarljósi.116 Siðfræði kennir hvernig mögulegt er að rannsaka siðræn 

gildi, efla siðvit og ræða saman um siðferðileg álitamál.117 Náttúrugreinar innihalda 

náttúrufræði, eðlisvísindi, jarðvísindi, lífvísindi og umhverfismennt. Um 

náttúrugreinar segir að Íslendingar þurfi, sem hluti af samfélagi þjóða, að vera 

meðvitaðir um að tækni, mannlegar ákvarðanir og gjörðir hafi áhrif á sameign allra 

	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  
114	  Guðsmyndin verður greind í kristinfræði eingöngu.	  
115	  Aðalnámskrá grunnskóla 2011, bls. 36	  
116	  Sama heimild, bls. 196	  
117	  Sama heimild, bls. 196	  

jarðarbúa og allir eigi að geta tekið virkan þátt í samfélagi þar sem umræður og 

ákvarðanir grundvallist á upplýstum og gagnrýnum viðhorfum. Umhverfismennt miði 

að því að fólk gefi umhverfi sínu gaum og beri umhyggju fyrir því.118 

Náttúrufræðinám í grunnskóla þurfi að taka viðmið af því að náttúran er viðkvæm og 

hana þarf að umgangast af mikilli gát og virðingu.119 

     Hæfniviðmið fyrir nemanda sem er að ljúka 10. bekk eru  mörg og stór. Hann á 

meðal annars  að gera sér grein fyrir nýtingu auðlinda og umhverfis og gildi 

verndunar hvors tveggja með hliðsjón af sjálfbærri þróun, geta útskýrt 

margbreytileika trúarbragða og lífsviðhorfa og greint áhrif þeirra á líf einstaklinga, 

hópa og samfélaga. 

 

Greining og túlkun. 

Mannskilningurinn sem birtist í námskránni um samfélagsgreinar lýsir 

mannmiðlægni. Greinunum er ætlað að hjálpa nemendum að bregðast við áskorunum 

úr umhverfi og nærsamfélagi og gera þeim grein fyrir ábyrgð sinni í samskiptum við 

aðra og umhverfið. Áhersla er á efla skilning nemenda á ákveðnum 

grundvallargæðum (réttlæti, þekking, frelsi, vinátta, virðing, ábyrgð) mannlegs lífs og 

hvernig þau leiða til skyldna, réttinda og gilda. Mannskilningur sem fram kemur í 

náttúrugreinum sýnir að mestu leyti mannmiðlægni í stöðu mannsins gagnvart öðru 

lífi, ábyrgð mannsins gagnvart náttúrunni, notkun mannsins á auðlindum og viðhorfi 

til sjálfbærrar þróunar. Þó kemur fram á einum stað visthyggja þar sem segir í 

hæfniviðmiði fyrir 7. bekk að nemandi geti ,,útskýrt hvernig aðlögun lífvera að 

umhverfinu gerir þær hæfari til að lifa af og fjölga sér”.120 Heimsmyndin er af heimi 

margra þjóða, sem hver og ein hefur áhrif á allar hinar, með ákvörðunum sínum og 

gjörðum gagnvart mannkyni og náttúru. Heimsmyndin sýnir heim þar sem mannleg 

samskipti eru í fyrirrúmi en umhverfið er sameign jarðarbúa og er á ábyrgð mannsins. 
121 

	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  
118	  Sama heimild, bls. 177	  
119	  Sama heimild, bls. 177	  
120	  Sama heimild, bls. 174	  
121	  Sama heimild, bls. 195	  

2.9 Námsefni  

Kristinfræði 

Aðalnámskrá sem samþykkt var 1976 markaði tímamót í kristindóms- og 

trúarbragðafræðslu þegar sett voru ítarleg markmið sem kölluðu á innihald 

greinarinnar og þá varð fræðsla um önnur trúarbrögð í fyrsta skipti viðfangsefni í 

skyldunámsskólanum.122  Við endurskoðun námskrárinnar 1989 fékk námsgreinin 

heitið Kristin fræði, siðfræði, trúarbragðafræðsla.123  Skýringar fylgdu 

markmiðsgreinum námskrárinnar og segir í þeim um nauðsyn almennrar 

trúarbragðafræðslu að í heimi síaukinnar fjölmiðlunar sé fræðsla um helstu trúar- og 

lífsskoðanir aðrar en kristna trú mikilvægur þáttur í almennri upplýsingu sem stuðlað 

geti að skilningi, umburðarlyndi og friði milli ólíkra menningarheima.124  Ljóst má 

vera að þörf fyrir trúarbragðafræðslu hefur aukist mikið síðan 1989 bæði með mikilli 

fjölgun innflytjenda en ekki síður vegna fjölgunar trúar- og lífsskoðunarhópa hér á 

landi.    

     Kristinfræði er í dag kennd sem hluti af trúarbragðafræði og ekki skilgreind 

sérstaklega. Áður var hún sér grein og í aðalnámskrá grunnskóla frá 1999 segir að 

framan af hafi eingöngu verið kennd kristin fræði og fræðslan verið skilgreind í 

lögum sem skírnarfræðsla kirkjunnar.125 Síðustu áratugi hafi greinin verið alfarið á    

ábyrgð skólayfirvalda og skilgreind af þeim. Inntakið hafi einnig breyst og 

framsetning á þann veg að hluti siðfræðinnar og trúarbragðafræðinnar hafi aukist á 

kostnað kristinfræðinnar. Töluvert er til af námsefni í kristnum fræðum fyrir 

grunnskóla. Það eru sjö bækur fyrir 1. – 7. bekk eftir Iðunni Steinsdóttur og Sigurð 

Pálsson. Fyrir efri bekki grunnskólans er kristinfræði kennd sem hluti af 

trúarbragðafræði í bókinni Maðurinn og trúin.126 Bækurnar Merkir sögustaðir, um 

Hóla, Skálholt og Þingvelli, eru samvinnuverkefni Námsgagnastofnunar og 

Biskupsstofu og eru ætlaðar nemendum á miðstigi.127 Hljómdiskurinn Trúartónar er 

með trúarleg sönglög.  

	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  
122	  Sigurður Pálsson,	  Trúarbragðafræðsla í skólum bls. 225	  
123	  Aðalnámskrá grunnskóla 1989, bls. 75-88 
124	  Sama heimild,  bls. 77 
125	  Aðalnámskrá grunnskóla, 1999, bls. 9	  
126	  Gunnar J. Gunnarsson, Maðurinn og trúin, 1995, Námsgagnastofnun 
127	  Flokkurinn Merkir sögustaðir eru þrjár þemabækur um staði sem þykja merkir af sögulegum 
ástæðum. Bækurnar fjalla um sögu staðanna, kristnitöku og siðaskipti. Bækurnar eru sagnfræðilegar 
frásagnir. Ekki gerð tilraun til að miðla guðfræði eða kristinfræði og ekki er hægt að lesa mannskilning 
eða guðsmynd út frá þeim.	  	  

     Undrið fyrir 1. bekk er safn 23 myndspjalda með kennsluleiðbeiningum á bakhlið. 

Ítarefni sem fylgir með er ætlað sem framhaldssaga sem kennari les fyrir börnin. 

Regnboginn, Stjarnan, Birtan, Brauð lífsins, Ljós heimsins og Upprisan og lífið eru 

fyrir börn í 2.- 7 bekk.128 Í formála að útgáfunni kemur fram að við framsetningu 

efnisins var leitast við að taka tillit til umræðu um kristinfræðikennslu og námsefni 

meðal kennara milli 1980 og 1990. Einkenni framsetningar er að sögur úr Gamla 

testamentinu eru yfirleitt settar fram í tímaröð svo nemendur geti gert sér grein fyrir 

sögulegu samhengi atburðanna og leitast við að skýra trúarlegar og þjóðfélagslegar 

forsendur sagnanna. Áhersla er á merkingu útvalningar og sáttmála. Sögurnar eru 

kallaðar Sögurnar sem Jesús lærði til að auka skilning á samhengi milli Gamla og 

Nýja testamentisins og leitast við að hjálpa nemendum að draga trúarlegan og 

siðferðilegan lærdóm af sögunni með heimfærslu til nútímans. Fjallað um hátíðir í 

samræmi við þroska nemenda og tekur námsefnið sífellt víðara sjónarhorn, til dæmis 

er fræðsla fyrir yngstu börnin um dymbilviku og páskadag en eldri börnin heyra um 

ósýrðu brauðin við flóttann frá Egyptalandi. Þá fær kristniboð sinn skerf og skerpt er á 

kristnu siðferði með boðorðunum tíu og klípusögum.  
     Regnboginn, sem er fyrir 2. bekk, fjallar um sköpunina og hlutverk mannsins og 

siðferðilegur boðskapur er rauði þráðurinn í efninu; koma vel fram við aðra.129 Bókin 

er tvískipt; inngangur til að vekja athygli barnanna og áhuga á umhverfi sínu, eigin 

líkama og sköpunarverkinu almennt og til að kveikja umræður. Kafli er um Biblíuna 

til að kynna nemendum trúarbók kristinna manna. Fræðsla úr Gamla testamentinu 

hefst á kaflanum ,,Heima hjá Jesú” og kynnir börnunum umhverfi og aðstæður í 

Nasaret á tímum Jesú og því næst sögurnar sem Jesús lærði; sögur úr Gamla 

testamentinu. Inn í þetta er fléttað efni um bæn, ljós og vatn. Aðventan og fæðing Jesú 

er á einföldu máli og svo eru sögur af Jesú í lífi og starfi. Þá er kynning á atburðum 

kyrruviku og fram yfir páska og að lokum er kirkjuhúsið og innviðir þess og athafnir 

kynnt. 

     Stjarnan er ætluð 3. bekk.130 Áherslan er á trú og traust á Guð, verk Guðs sem 

fyrirgefur og kallar fólk til starfa og réttlæti hans sigrar að lokum. Jesús læknar fyrir 

trú og þá sem trúa. Siðferðilegar klemmusögur eru í efninu. Ekkert er minnst á náttúru 

utan að vatn er nefnt einu sinni í tengslum við líf manna og dýra.  
	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  
128	  Iðunn Steinsdóttir og Sigurður Pálsson, 2000, Námsgagnastofnun, 	  
129	  Sama heimild	  
130	  Sama heimild.	  

     Birtan er fyrir 4. bekk.131  Hún fjallar mun ítarlegar um sögur Gamla 

testamentisins en fyrri bækur og frásögn þess endar á flóttanum frá Egyptalandi. 

Áherslan er á almáttugan Guð og traust til hans í erfiðleikum. Kaflinn um jólin segir 

frá spádómum um Jesú og svo fæðingu hans. Þá tekur við kafli um starf hans og eru 

þar fléttaðar inn sögur með siðferðilegan boðskap til nemenda. Seinast er sagt frá 

kirkjuhúsinu og athöfnum sem því tengist. 

Rauði þráðurinn er siðferðisboðskapur um samskipti milli manna og jafnrétti 

kynjanna. Frásögnin af afneitun Péturs í Grasgarðinum er notuð sem tilefni til 

siðferðisglímu nemenda.  

     Brauð lífsins er námsefni 5. bekkjar.132 Sögurnar úr Gamla testamentinu eru frá 

eyðimerkurgöngu Hebrea og landnáminu í Kanaan og enda á sigri við Jeríkó. 

Boðorðin er þarna að finna og þau eru útlistuð nánar með sögum.  

Í kaflanum um jólin er lögð áhersla á að hugsa um náungann nær og fjær og minnt á 

kærleika og miskunnsemi. Þá er stuttlega sagt frá uppruna jóla og fyrirmyndar 

jólasveinsins, Nikulásar biskups. Lífi og starfi Jesú eru gerð skil í lækningafrásögnum 

og tæpt er á spádómunum um hann. Páskafrásögnin er ítarleg og áherslan er á 
siðferðisklípur og fyrirgefningu. Síðasti hluti bókarinnar fjallar um kristniboð á 

Íslandi í upphafi byggðar. Áherslan er á að treysta Kristi, siðferðislegur boðskapur 

heldur velli og kristallast í frásögnum af Jesú og lærisveinunum (Mark. 9.33-35) 

     Ljós heimsins heitir námsefnið fyrir 6. bekk.133  Sögulegu yfirliti er haldið áfram 

og hér er sagt frá sögu Ísraelsþjóðar frá landnámi í Kanaan og þar til ríkið klofnar eftir 

lát Salomóns konungs. Í upphafi er rætt um sköpun heimsins og þar er áhersla lögð á 

spurningar um tilvist, hvers vegna en ekki hvernig sköpunin varð. Efni Nýja 

testamentisins hefst á jólaboðskapnum og texti Jóhannesarguðspjalls er lagður þar til 

grundvallar og einnig eru hér spámannatextar til að vekja athygli á tengslum milli 

Jesú og Davíðs konungs. Dæmisögur eru í heftinu og píslarsagan er rifjuð upp og rætt 

um hina kristnu upprisutrú í tengslum við dauða og sorg. Ennfremur eru 

hvítasunnunni gerð nokkur skil og rætt um frumkirkjuna.  

     Námsefni 7. bekkjar er Upprisan og lífið. Í því er áfram rakin saga Ísraelsþjóðar, 

hér um Ísrael og Júda og herleiðinguna til  Babýlon, veruna þar, heimkomu og 

endurreisn þar allt fram að fæðingu Jesú Krists. Fræðslan úr Nýja testamentinu byggir 

	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  
131	  Sama heimild.	  
132	  Sama heimild.	  
133	  Sama heimild. 

á Matteusarguðspjalli. Þá er kafli um mannréttindi og fræðsla um kirkjusöguna, 

siðbreytinguna og Martein Lúther. Kaflar um spámennina eru hugsaðir sem 

umræðuefni fyrir svipuð málefni sem tengjast börnum dagsins í dag.  

Kristinfræði fyrir efri bekki grunnskólans er í námsbókum um trúarbragðafræði. 

     Maðurinn og trúin er námsefni í trúarbragðafræðum fyrir efstu bekki 

grunnskóla.134 Kaflinn um kristna trú fjallar um upphaf, grundvöll og innihald 

kristinnar trúar, helstu kirkjudeildir, hvað sameinar og hvað aðgreinir og hvernig trúin 

er iðkuð.135 Í upphafi er sagt frá Jesú og hvernig gyðingar tóku honum, frá starfi hans, 

dauða og upprisu og hvernig kristni breiddist út. Biblían er skýrð en ekki farið í efnið 

sérstaklega, sagnfræðilegt sjónarmið ræður ferðinni. Kjarni siðaboðskapar kirkjunnar 

er sagður tvöfalda kærleiksboðið. Orð sem tengjast kristni, svo sem langafasta, eru 

útskýrð og tengd við sögu kristni og kirkjan og athafnir hennar eru skýrðar og tengdar 

við söguna og nútímann. 

 

Kennsla og trú 

Félag kennara í kristnum fræðum, siðfræði og trúarbragðafræðum heldur úti 

vefsíðunni www.kennslaogtru.is.136  Meðal markmiða félagsins er að efla fagvitund 

kennara í kristnum fræðum, siðfræði og trúarbragðafræðum, hlúa að kennurum í starfi 

og hvetja til hlutleysis við kennslu og að miðla fróðleik og kennsluhugmyndum. 

Trúarstefnur sem fjallað er um er búddasiður, gyðingdómur, kristindómur, 

hindúasiður, islam, önnur trúarbrögð og lífsviðhorf og siðfræði.  

     Í kaflanum um kristindóm er yfirlit yfir kristni í mjög stuttu máli og í 

undirflokkum er fróðleikur, kennsluhugmyndir og ítarefni. Fróðleikskaflinn 

inniheldur upplýsingar fyrir kennarann til að vinna úr og miðla áfram. Talað er um 

tilurð Biblíunnar, samsetningu hennar og tímatal. Guðspjallamennirnir fjórir fá 

sérstakan kafla þar sem talað er um frásagnir þeirra og táknmyndir, til dæmis að ljónið 

er tákn fyrir Markús. Fjöldi jólasagna er þarna einnig sem og páskafróðleikur. Í 

kaflanum kennsluhugmyndir er faðirvorið rifjað upp, sem og aðrar bænir og þar eru 

sögur og leikrit, ljóðaverkefni og táknmyndir. Undirflokkurinn ,Ítarefni´  bendir á 

bækur, kvikmyndir og vefsíður um kristna trú og á vef námsgagnastofnunar um 

páska.  

	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  
134 Gunnar J. Gunnarsson, Maðurinn og trúin, 1995, Námsgagnastofnun 
135 Sama heimild, bls. 28-44	  
136	  http://www.kennslaogtru.is/, sótt 4. júní 2013	  

     Siðfræðistefnan á vefsíðunni hefur tvo undirflokka; Fróðleik og Ítarefni. 

Fróðleikurinn inniheldur ábendingar um tvær siðfræðibækur til að lesa með 

nemendum. Önnur bókin er Geitin Zlata og fleiri sögur eftir Isaac Bashevis Singer frá 

2004 í íslenskri þýðingu Kristínar R. Thorlaciusar. Það eru sjö þjóðsögur sem minna á 

sögur Bakkabræðra og bent er á að þær henti vel til að ræða siðfræðiboðskap 

sagnanna með nemendum. Hin bókin er Óskar og bleikklædda konan eftir Eric-

Emmanuel Schmitt frá 2004 í þýðingu Guðrúnar Vilmundardóttur. Í bókinni er fjallað 

um hlutverk trúarbragða í mannlegu samfélagi. Kennsluhugmyndin er ein saga sem 

heitir Leiðarstjarnan í þýðingu Kristínar Bjargar Knútsdóttur.  

 

Greining og túlkun. 

Talsverður munur á er námsefni í kristinfræði og vefsíðunni Trú og kennsla. 

Fagmennsku er gætt við framsetningu efnis bæði í bókum og á vefsíðu en á 

vefsíðunni er hvorki hægt að lesa guðsmynd né heimsmynd út úr efninu. 

Mannskilningurinn er mannmiðlægur með aðal áherslu á siðferðisboðskap um 

samskipti milli manna en náttúrusýn bregður ekki fyrir. Guðsmyndin sem birtist í 

öðru námsefni í kristinfræði sýnir almáttugan Guð skapara,  sem enn er að starfi í 

heiminum, Guð sem á í persónulegu sambandi við manninn og hefur gert við hann 

sáttmála og Guð sem  er gerandi með fyrirætlanir og markmið fyrir heiminn. 

Mannskilningurinn er mannmiðlægur. Staða mannsins á jörðinni er að hann er æðri en 

náttúran því hann er skapaður í Guðs mynd og á að gera sér jörðina undirgefna. 

Maðurinn hefur þegið heiminn að gjöf, ásamt lífinu og þau lífsgæði sem hann nýtur. 

Þess vegna ber hann ábyrgð á heiminum og er ætlað að varðveita hann áfram, hreinan 

og óspilltan og nýta auðlindir í hófi. Vottur af visthyggju kemur fram í námsefninu 

þegar segir að allt sem lifir og hrærist í náttúrunni hafi sitt gildi. Mikil áhersla er á 

siðferðisboðskap um framkomu við náungann og að vera ábyrgur gerða sinna. 

Nemendur eru einnig hvattir til að hafa áhrif til góðs á umhverfi sitt. Heimsmyndin 

sýnir heim sem maðurinn hefur fengið að gjöf og allt miðast við að maðurinn geti 

lifað. Í því felst að koma vel fram við aðra og nýta auðlindir hóflega til þess að rýra 

ekki gæði jarðar. 

 

Siðfræði 

Námsgreinin siðfræði er kennd sem hluti af lífsleikninámskeiði. Í kafla um kennslu í 

samfélagsgreinum kemur fram að aðeins með því að efla siðfræði og félagsfærni 

nemenda á vissan hátt, verði náð hæfniviðmiðum sem lúta að lýðræðislegri þátttöku 

og borgaravitund.137  

     Leið þín um lífið er námsbók í siðfræði ætluð elstu nemendum grunnskólans.138  

Bókinni er skipt í átta kafla og í einum þeirra er fjallað um umhverfismál. Kaflinn 

hefst á kenningum og spurningum um tilurðasögu mannsins.  Lagðar eru spurningar 

fyrir nemendur um hvernig tæknin geti verið ógnun og hvort tæknileg uppfinning geti 

haft jákvæðar og neikvæðar afleiðingar. Nemendur er vaktir til umhugsunar um hvort 

siðferðilega réttlætanlegt sé að nýta uppfinninguna ef afleiðingar eru neikvæðar. Þá 

eru einnig spurningar um að hve miklu leyti mannfólkið geti leyft sér að nýta 

erfðaeiginleika plantna, fólks og dýra með tæknilegum hætti, ígrunda þurfi áhrif á 

mannfólk, dýr og umhverfi almennt. Í hluta kaflans er talað um náttúru, umhverfi og 

framtíð. Þar eru umhverfisáhrif vegna auðlindanotkunar og almennrar neyslu rædd og 

hvort almenningur geti haft áhrif eða einungis stjórnvöld með lögum og reglum. Því 

er haldið fram að umhverfismál varði alla einstaklinga og fyrirtæki, atvinnulíf og 

opinbera aðila. Sagt er að tæknin valdi því að náttúran sé nýtt og lítilsvirt og fólki hafi 

orðið ljóst á síðustu árum að það gæti leitt til siðferðilegra vandamála. Birtur er texti 

frá Sorpu, sem er byggðasamlag um sorpeyðingu höfuðborgarsvæðisins. Þar segir að 

maðurinn sé hluti náttúrunnar, eina lífveran sem geti hugsað rökrétt og gert sér grein 

fyrir áhrifum gerða sinna á umhverfið og náttúruna. Sjálfbær þróun er þar skilgreind 

sem ,,þróun sem ekki eyðir náttúruauðlindunum sem hún byggist á”. Í lok kaflans er 

samlíking við brottreksturinn úr Eden á þá leið að ef maðurinn semji sig ekki að 

náttúrunni verði hann rekinn burt og nemendur eru aftur spurðir hvort maðurinn sé 

hluti náttúrunnar og á hvaða hátt hann sé yfir hana hafinn eða standi andspænis henni 

og hvaða siðferðilegar afleiðingar það geti haft. 

	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  
137	  Aðalnámskrá grunnskóla 2011, bls. 48	  
138	  L. Brauer, dr. R Breun, dr. A. Erdmann, M. Schöne, Leið þín um lífið,  ,,Hvernig móta náttúra og 
tækni líf mitt?”  þýð. Stefán Jónsson, ritstj. Aldís Yngvadóttir, 2002, Námsgagnastofnun bls. 141-166	  

Greining og túlkun. 

Mannskilningurinn sem hér kemur fram lýsir visthyggju, maðurinn er hluti 

náttúrunnar en hefur um leið þá sérstöðu að bera ábyrgð gagnvart henni vegna 

möguleika sinna til að breyta umhverfi sínu, til hins betra eða verra. Jafnframt er gert 

ljóst að maðurinn getur ekki lifað án náttúrunnar og möguleikar hans til að lifa af 

felast í nægjusemi og sjálfbærri þróun í nýtingu náttúrunnar. Heimsmyndin sýnir heim 

sem maður og náttúra deila hvort með öðru og maðurinn verður að semja sig að 

náttúrunni til að lifa af. 

	  

Náttúrufræði 

Náttúrufræði er í flokki náttúrugreina og er ætlað að vekja nemendur til umhugsunar 

um samspil manns og náttúru. Í yngri deildum grunnskólans er námið samþættað með 

öðrum greinum svo sem samfélagsfræði og er kynning  á náttúrunni í sínum mörgu 

myndum en í efri deildum er námið hnitmiðaðra.139 

     Líf á landi er námsbók ætluð miðstigi.140  Hún kynnir líf dýra og plantna í 

mismunandi aðstæðum, í hrauni, skógum, vallendi, votlendi o.s.frv. Einn kaflinn 

nefnist manngert umhverfi og er þar minnst á áhrif mannsins og tækninnar í 

náttúrunni, virkjanir og breyting árfarvega og á land sem er sökkt. Talað er um fórnir 

og um hreina orku, vatnsaflið og rafmagnið og tekið fram að það fari að stórum hluta 

til orkufrekrar starfsemi, aðallega stóriðju.  

     Maður og náttúra er námsefni á unglingastigi, hluti af bókaflokknum Litróf 

náttúrunnar sem er námsefni í náttúrufræði fyrir 8-10. bekk.141  Í því er meðal annars 

fjallað um vistkerfi mannsins og umhverfisvandamál skoðuð út frá almennu, 

samfélagslegu og hnattrænu sjónarhorni. Sagt er að umhverfisvandamálin séu 

tilkomin vegna þess að maðurinn umgangist ekki náttúruna á réttan hátt. Mörg helstu 

umhverfisvandamál séu tilkomin vegna gjörða mannsins og því sé það hans hlutverk 

og ábyrgð að reyna að leysa þau. Talað er um vandamál sem tengjast vöruflæði og 

	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  
139	  Í námsefni yngri barna er hvorki hægt að greina mannskilning né heimsmynd.  
Námsbækur í náttúrufræði og samfélagsfræði fyrir börn í yngri deildum grunnskóla eru bókaflokkurinn 
Komdu og skoðaðu sem Námsgagnastofnun gefur út. Ýmsir  höfundar skrifa bækurnar sem eiga að taka 
mið af áherslum í náttúrufræði og samfélagsgreinum. Þetta eru margar  bækur sem taka á mismunandi 
efni, svo sem landnámi, umhverfi, líkama og himingeimnum.  
140	  Sólrún Harðardóttir Líf á landi, ritstj. Hafdís Finnbogadóttir og Tryggvi Jakobsson, 2012, 
Námsgagnastofnun, bls. 83	  
141	  Susanne Fabricius Maður og náttúra, þýð. Þuríður Þorbjarnardóttir, 2012, Námsgagnastofnun, hér 
bls. 33-34	  

samgöngum, umhverfi og umhverfisvandamálin; hlýnun jarðar vegna 

gróðurhúsaáhrifa, ósonlagið, loftmengun, ofauðgun vatns og lands, umhverfiseitur og 

úrgang. Brýnt sé að nota endurnýjanlega orkugjafa því þeir valdi ekki eins miklum 

umhverfisskaða og jarðefnaeldsneyti. Hver kaflahluti útskýrir á einfaldan hátt orsakir 

og afleiðingar tilsvarandi umhverfisvandamáls. Hverjum hluta lýkur með skoðun 

jákvæðra umhverfismála og hvað hver og einn getur gert til að draga úr vandamálum í 

framtíðinni. Í kaflahlutanum um gróðurhúsaáhrifin er í brennidepli spennandi 

umfjöllun um þær loftslagsbreytingar sem hafa orðið á jörðinni á síðustu öldum og 

við hverju megi búast í kjölfar vaxandi gróðurhúsaáhrifa. Þá er lýst þeirri vinnu sem 

fram fer til að skapa sjálfbæra þróun á jörðinni þar sem fólksfjöldinn hefur vaxið 

gríðarlega á síðustu öld. Vistfræðileg, félagsleg og efnahagsleg sjálfbærni eru kynntar. 

Að lokum er því lýst hvernig nemendur geta sjálfir lagt af mörkum til að stuðla að 

jákvæðum breytingum í umhverfinu. Lögð er áhersla á að orku- og 

umhverfisvandamálin komi öllum jarðarbúum við og tekið fram að mat sérfræðinga 

Sameinuðu þjóðanna sé að íbúar ríku þjóðanna verði að draga úr orkunotkun sinni og 

minnka um allt að helming til að fátæku þjóðirnar fái tækifæri til að bæta lífskjör sín. 

Réttlátan heim fyrir alla menn er hvatningin í lokin. 

 

Greining og túlkun.  

Mannskilningur sem birtist í námsefninu lýsir visthyggju, maðurinn er hluti af 

umhverfinu en með þá sérstöðu að hann hefur haft meiri áhrif á umhverfið en aðrar 

lífverur og beri því ábyrgð á umhverfisvandamálum heimsins. Hann hafi skyldur til að 

finna leiðir til að koma á jafnvægi í náttúrunni og það muni leiða til betra lífs fyrir alla 

á jörðinni. Heimsmyndin sem birtist sýnir heimsmynd þar sem hvorki menn né náttúra 

lifa í jafnvægi heldur í heimi á leið til eyðingar. Framtíðarheimsmyndin sýnir 

manninn lifa í nægjusemi, sátt og samlyndi með öðrum mönnum og náttúrunni.142 

	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  
142	  Töluvert er einnig til af námsefni í náttúrufræði á vef Námsgagnastofnunar; nams.is, og eru það 
kennsluleiðbeiningar, myndbönd og alls kyns verkefni. Sumt efnið er eingöngu ætlað skólum og þarf 
aðgang að því. Efni sem ég gat skoðað var meðal annars kynning á dýrum, uppvexti þeirra og 
heimkynnum í náttúrunni, náttúrufyrirbærum og fleira í þeim dúr. Ekki var unnt að greina í þeim 
mannskilning eða heimsmynd og eru þau því nefnd neðanmáls. 

Umhverfismennt 

2013 kom út bókin Sjálfbærni eftir Sigrúnu Helgadóttur.143 Bókinni er grófskipt í 

fjóra kafla með nokkrum undirköflum. Í einum kaflanum er sagt frá starfi Brundtland-

nefndarinnar og ráðstefnunni í Ríó 1992. Undirkaflinn ,,Við höfum val” segir frá 

tilkomu mannsins fyrir um 150 þúsund árum og sérstöðu hans sem felist í að læra af 

reynslu og tileinkun þekkingar, samhjálp og aðlögun að aðstæðum. Sjálfbærni hafi 

verið lengi samofin menningu fólks áður fyrr. Vegna þeirrar sérstöðu manna að geta 

bæði mótað umhverfi sitt og líka breytt markvisst hegðun sinni og atferli, eigi 

mannkyn þá möguleika að snúa þróuninni við til sjálfbærrar þróunar, til að virða 

lýðréttindi og jafnrétti til handa öllum. Viðurkenna þurfi að sjálfbær þróun, samþætt 

úr umhverfismálum, efnahagsmálum og samfélagsmálum, sé lífsnauðsynleg til 

áframhaldandi og mannsæmandi mannlífs á Jörðu. Sagt er frá Jarðarsáttmálanum á 

ráðstefnu Sameinuðu þjóðanna, um sjálfbæra þróun í Jóhannesarborg 2002. Hvatinn 

að samningu hans voru skelfilegar staðreyndir um fátækt margra en ríkidæmi fárra og 

eyðileggingu jarðar og lífríkis, mengun, útdauða tegunda og rýrnunar auðlinda og 

náttúrugæða.144  Enn fremur segir að í sáttmálanum séu 16 grunngildi sem öll beinast 

að því að fólk sýni náttúru og lífríki virðingu og umhyggju og að stuðlað sé að 

félagslegu og efnahagslegu réttlæti. Í desember 2002 hafi allsherjarþing Sameinuðu 

þjóðanna ákveðið að árin 2005 – 2014 yrði áratugur menntunar til sjálfbærrar þróunar 

og falið Menningarstofnuninni að stýra því verki. Í framhaldi af starfi Sameinuðu 

þjóðanna, ótal samþykktum og ályktunum um sjálfbæra þróun og menntun til hennar 

hafi margar þjóðir samþættað menntun til sjálfbærni í námskrám sínum. Sagt er frá 

skýrslu hjálparsamtakanna Oxfam frá 2013 þar sem fram kemur að árstekjur hundrað 

ríkustu manna heims séu fjórfalt hærri en sú upphæð sem þarf til að útrýma fátækt í 

heiminum. Áhersla er lögð á að allar lífverur skipta máli í vistkerfinu, vistkerfisins 

vegna og annarra lífvera og út frá sjónarhóli mannsins skipti líka hver tegund máli, 

því í hverri þeirra búi möguleikar til fæðu og lyfja.145 ,,Fólk verður að viðurkenna og 

skilja að það er hluti af náttúrunni. Það þýðir ekkert að ætla sér að sigrast á náttúrunni 

til að lifa heldur þarf fólk að sigrast á sjálfu sér og umgangast náttúruna með hófsemi 

	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  
143	  Sigrún Helgadóttir Sjálfbærni, ritröð um grunnþættir menntunar á öllum skólastigum, ritstj. Aldís 
Yngvadóttir og Sylvía Guðmundsdóttir, 2013, Mennta- og menningarmálaráðuneytið og 
Námsgagnastofnun.	  
144	  Sama heimild, bls 16.	  
145	  Sama heimild, bls. 36.	  

og virðingu.”146 Sagt er að markmið umhverfismenntar sé að fólk öðlist 

umhverfisvitund, skynji hvaða hegðun er við hæfi í náttúru og samfélagi, sé hófstillt 

og sýni bæði fólki og umhverfi tillitsemi, virðingu og kurteisi. 

 

Greining og túlkun. 

Mannskilningurinn kemur fram í greinilegri áherslu á visthyggju. Maðurinn er hluti af 

náttúrunni og verður að umgangast hana af hófsemi og virðingu. Náttúran hefur eigið 

gildi jafnt og maðurinn en vegna þeirrar sérstöðu sinnar að geta breytt umhverfi sínu 

ber maðurinn ábyrgð á umhverfisvandamálum sem hafa upp hafa komið. Honum beri 

skylda til að finna leiðir til að snúa til þróunar sjálfbærni af þeirri braut sem leiðir til 

eyðileggingar jarðar. Heimsmyndin er af heimi þar sem maður og náttúra eru á leið til 

glötunar, vegna verka mannsins, nema brugðist verði við með róttækri breytingu á 

hugsunarhætti og hugsað verði út frá heildinni en ekki manninum einum og hans 

þörfum. 147 

 
2.10 Lokaályktanir. 	  	  	  	  	  

Námskrá er ætlað að mynda ramma og leggja línur um að hverju skuli stefnt með 

kennslunni. Með greiningu á námskránni og því námsefni sem ég hafði aðgang að er 

hægt að ganga úr skugga um hvort námsefnið sé í samræmi við markmið í námskrá. Í 

greiningunni er lítill munur á mannskilningi milli námsgreina og er visthyggjan 

ríkjandi þótt mannmiðlægni sé líka til staðar. Bæði í námskrá og í námsefni yngri 

barna í kristinfræði ber meira á mannmiðlægni en visthyggju. Þótt námskráin leggi 

áherslu á ábyrgð mannsins á náttúrunni þá er ekki hægt að lesa út úr henni þann 

skilning að maðurinn sé einn hlekkur í vistkeðjunni en það kemur hins vegar 

greinilega fram í siðfræði, náttúrufræði og umhverfismennt, þar sem mikil áhersla er á 

að maðurinn finni leiðir til að semja sig að náttúrunni og hennar ferli við að 

endurnýjast. Heimsmyndin er nokkuð einsleit milli námskrár og efnis og sýnir heim 

sem maður og náttúra byggja saman en það ríkir ekki jafnvægi því maðurinn hefur 

farið offari í nýtingu náttúrunnar og megináherslan í námsefni því sem hér hefur verið 

greint, er að aðeins með þróun sjálfbærni í sátt við náttúruna geti maðurinn snúið 

	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  
146	  Sama heimild, bls. 38	  
147	  Til er kennarahandbókin Ein jörð fyrir alla um ókomna tíð sem Námsgagnastofnun gaf út 2005.  
Fram kemur á vef stofnunarinnar nams.is að efnið sé ætlað öllum bekkjum grunnskólans og tengist 
öllum námsgreinum og sé ætlað að stuðla að jákvæðu viðhorfi til umhverfisins og ábyrgri umgengni.  

núverandi ástandi til betri vegar með meiri möguleikum til betra lífs fyrir alla 

jarðarbúa.  

 
2.11 Niðurstöður  

Einkenni  nýrrar guðsmyndar sem kallað hefur verið eftir síðustu áratugi er að Guð  

holdgerist í heiminum, ekki einungis í Jesú eins og áður, heldur heiminum sem 

slíkum. Guð er uppspretta allrar tilvistar, allt er skapað af Guði og er gott og 

heimurinn er í Guði. Guð er með okkur hér og nú og við mætum honum alls staðar í 

heiminum, einnig í náttúrunni. Guðsmynd umhverfisstefnu þjóðkirkjunnar speglar að 

mestu leyti hina nýju guðsmynd en holdtekningu Guðs í heiminum sjálfum er ekki að 

finna í stefnunni. Guðsmyndin sem boðuð er í barnastarfi kirkjunnar er speglar einnig 

þessa mynd að einhverju leyti en þar er kennt um Guð sem er sístæður skapari alls og 

öll sköpun er því góð, Guð á í persónulegu sambandi við hvert og eitt og elskar hann  

skilyrðislaust og er alltaf nálægur. Guðsmyndin sem birtist í námsefni yngri barna í 

grunnskólanum er af sama meiði en þar er Guð líka með fyrirætlanir og markmið fyrir 

heiminn.  

     Þegar litið er á mannskilning í námsefni bæði  kirkju og skóla er það áberandi 

mannmiðlægni sem gætir hjá yngri nemendum og í öllu efni er áhersla á siðferðilegan 

boðskap gagnvart náunganum en minni gagnvart náttúrunni. Hjá eldri nemendum 

eykst áherslan á umhverfið og þeir eru hvattt er til að sýna ábyrgð og nægjusemi í allri 

umgengni bæði í náttúrunni og heima við. Í efni eldri barna hefur visthyggjan leyst 

mannmiðlægnina af hólmi.  

     Heimsmyndin víkkar einnig eftir því sem börnin eldast og meðan yngri börnin sjá 

heim þar sem allir eiga að vera góðir hver við annan og heimurinn er Guðs góða 

sköpun, er þeim hleypt inn í erfiðu málefnin um umhverfisspjöll af manna völdum 

þegar þau eru talin hafa þroska til og þau eru hvött til að velta fyrir sér hvernig hægt 

sé að bregðast við, bæði hvert og eitt og líka á stærri vettvangi til að takast á við 

umhverfisvandamálin. 

 
2.12 Ályktanir og lokaorð 

Námsefni sem rannsakað hefur verið hér að ofan er aðeins hluti af því gríðarlega 

magni sem til. Ótalmargt efni má finna á vef Námsgagnastofnunar sem er bæði til í 

bókum og aðeins á vefnum og er ætlað fyrir skólana til að hlaða niður. Það efni er mér 

óaðgengilegt því skólarnir þurfa aðgangsorð þar inn á. Einnig eru kennarar afskaplega 

duglegir að búa til eigið kennsluefni fyrir nemendur. Þetta er einnig auðvelt að 

heimfæra upp á leiðtoga í æskulýðs- og fermingarstarfi kirkjunnar. 

     Niðurstöður þessarar rannsóknar eru líka bundnar af því að eingöngu var 

rannsakað námsefni en ekki fylgst með kennslu á því. Óneitanlega hefði verið 

áhugavert að geta gert hvoru tveggja til að átta sig á hvernig námsefnið er framreitt 

fyrir nemendur, því þar er hinn eiginlegi fjársjóður. Hlutverk kirkju og skóla í þessum 

efnum er alls ekki hið sama. Einkunnarorð þjóðkirkjunnar eru biðjandi, boðandi, 

þjónandi og leggja áherslu á þá meginþætti kirkjulegs starfs að tilbiðja Guð, boða trú 

á hann og þjóna náunganum í kærleika. Fræðsla kirkjunnar hefur það að markmiði að 

styrkja sérhverja manneskju til þess að öðlast dýpri skilning á kristinni trú og þroskast 

sem manneskju og koma börnum til manns í trú, von og kærleika. Grunnskólinn hefur 

allt annað markmið en hlutverk hans sem og leikskóla og framhaldsskóla er að stuðla 

að almennri menntun þegnanna.  

     Spurningarnar sem ég lagði fram í upphafi um guðsmynd, mannskilning og 

náttúrusýn hafði ég til hliðsjónar þegar ég las yfir námskrár og námsefni. Fyrir yngri 

börnin er áberandi að fræðslan og boðunin í kirkjunni fjallar að meginefni um 

samskipti Guðs og Jesú við manninn. Mannmiðlægni er ríkjandi og siðferðileg boðun 

í samskiptum við aðra rauður þráður gegnum efnið. Náttúran er Guðs góða sköpun og 

eftir því sem börnin verða eldri fær hún meiri sess í efninu.  

     Þjóðkirkjan setti sér umhverfisstefnu 2009 og í áætlun til að fylgja henni eftir er 

kveðið á um umhverfisfræðslu í söfnuðum. Þessa verður ekki vart í námsefni yngri 

barna en í námskrá fyrir fermingarstörfin, 13 – 17 ára og í farskóla leiðtogaefna, er 

tekið fram að stuðla eigi að meðvitund um umhverfisvernd og þróunaraðstoð ásamt 

jafnrétti kynjanna, neyðarhjálp og skyldu okkar sem kristinna einstaklinga. 

Mannskilningur í námsefni kirkjunnar fyrir eldri hópinn eða unglingana er að 

maðurinn beri ábyrgð á eða gagnvart umhverfinu en látið liggja milli hluta hvort hann 

hann sé hluti af því eða sérstakur ráðsmaður Guðs. Skýrt kemur fram í 

umhverfisstefnunni og í námskránni sá mannskilningur að maðurinn sé hluti 

náttúrunnar en um leið með sérstöðu sem felur í sér ábyrgð á umhverfinu. Það stingur 

í stúf við hvoru tveggja að ekki komi skýrt fram ákveðinn mannskilningur í 

námsefninu. Barnasöngvarnir eru einnig með mannmiðlægan mannskilning utan 

sálmur Karls Sigurbjörnssonar Nú skrúða grænum.  

     Það er ljóst þegar námsefni fermingarstarfanna er rannsakað að munur er á 

mannskilningi, guðsmynd og náttúrusýn. Námskráin var samþykkt árið 2010 og 

námsefni sem samið er fyrir þann tíma lýsir ekki sama skilningi og námskráin eða 

nýrra námsefni. Það er allt í lagi að nota námsefnið áfram ef fræðarar eru meðvitaðir 

um þetta og geta svarað spurningum barnanna þar að lútandi eða að fyrra bragði. 

Ánægjulegt var að sjá að í efni fyrir þroskahömluð fermingarbörn gætir sama 

skilnings og í námskránni þótt efnið sé frá árinu 2000.  

     Ég talaði ekki markvisst við kennara hvorki í grunnskóla og eða í kirkjulegu starfi, 

um hvernig kennslan færi fram en ég var kennari yngri barna til margra ára og hef því 

reynslu af kennslu í þeim námsgreinum sem þeim eru kenndar. Það reynir á 

kennarann að flétta mikilvægi umhverfisins in í kennsluefni sem fjallar mest um 

samskipti meðal manna en börn eiga auðvelt með að sjá stóra samhengið í vistfræði. 

Ég leitaði inn á vefsíður skólanna eftir skólanámskrá ef það mætti verða til að sjá 

betur hvernig náminu væri hagað, hvað ætti að kenna og þess háttar en skólanámskrár 

voru mjög mismunandi eftir skólum og eftir aldri nemenda. Í yngri deildum voru þær 

mjög almennt orðaðar, til dæmis að hver nemandi skyldi fá kennslu við sitt hæfi en í 

efri bekkjum  var námsefni nákvæmlega tiltekið og hver áherslan væri í því 

námskeiði.  

     Margar leiðir eru til að koma námsefni til skila en leiðtogar í sunnudagaskóla og 

barnastarfi leggja sig fram við að börnin njóti þess að koma og efninu er komið til 

skila á skemmtilegan hátt. Einn sunnudagaskólakennara hitti ég á förnum vegi og 

þegar við tókum tal saman datt mér í hug að inna eftir hvort eitthvað væri komið inn á 

umhverfisvernd í kennslunni. Það er ánægjulegt að segja frá því að þessi kennari hafði 

í þemaverkefnum um sköpunina fengið börnin til að vinna sérstaklega að 

umhverfisvernd. Þannig voru unnin verkefni með tóma morgunverðarpakka sem 

börnin komu með að heiman og úr þeim gerðu nemendurnir hirslu fyrir blöðin sem 

þau fengu í sunnudagaskólanum í stað þess að þau færu í plastpoka. 

Morgunverðarpakkarnir urðu einnig að  tímaritaboxum, fjársjóðskistum og körfum og 

í sunnudagaskólanum var nánast ekkert keypt heldur reynt að nýta alla afskurði og 

afganga sem til féllu. Þá talaði kennarinn um náttúruna og að án hennar gæti enginn 

lifað og því þyrfti að ganga mjög vel um hana og gæta hennar. Það má því ef til vill 

leiða að því líkur að umhverfisfræðsla sé komin undir áhuga og skilningi fræðarans á 

efninu, en gæti verið markvisst í efninu, einmitt í gegnum verkefni eins og þarna voru 

unnin. 

     Efnisveita Þjóðkirkjunnar er fjölbreytt og yfirgripsmikil og sífellt bætist efni við 

frá barnastarfsfólki og fermingarfræðururm sem senda inn skemmtilegar hugmyndir 

eða útfærslur á verkefnum efnisveitunnar. Hún er þannig í stöðugri endurnýjun og á 

henni er hlekkur inn á Ljósaskrefið sem er umhverfisfræðsla og áætlun fyrir kirkjur. 

Að ósekju mætt þar einnig vera hlekkur inn á jafnréttisstefnu og jafnréttisáætlun sem 

var samþykkt 2009 af Kirkjuþingi.  

     Námskrá grunnskólanna er viðamikil sem vera ber og opin. Eftirtektarvert er 

hversu mikið hefur verið þrengt að kristinfræðikennslu sem slíkri, þrátt fyrir sögu 

hennar í menningu Íslands,  en nú er hún hluti af trúarbragðafræði sem er einn þáttur í 

samfélagsgreinum. Námskráin er mjög miðuð að siðferðisboðun, svo nemendur geti 

átt samskipti við aðra, sett sig í þeirra spor og vilji vinna í anda lýðræðis, jöfnunar, 

umhyggju og virðingu fyrir mönnum og af ábyrgð gagnvart náttúru. Mér fannst 

áhugavert í yfirferð minni á námsbókum og námsefni skólanna að í námsefni yngri 

barna eru notaðar bækur sr. Sigurðar Pálssonar og Iðunnar Steinsdóttur, því mér 

virðast þær ekki fjalla á hlutlausan hátt um kristni heldur miða að boðun með 

frásögnum sínum. Þar er ábyrgð kennarans mikil að geta greint á milli eigin skoðana 

og námsefnis, hvaða skoðanir sem hann aðhyllist.  Við námsefnisgerð fyrir eldri 

nemendur sýnist mér fyllsta hlutleysis gætt og engin boðun finnst. Námsefnið verður 

nánast eins og kennsluefni í sögu, hvort heldur verið er að fjalla um kristni eða önnur 

trúarbrögð. Með hliðsjón af því er sérstakt að hliðstætt efni sé ekki notað fyrir yngri 

börnin. Í umhverfismennt og siðfræði er þó ákveðin boðun, þar er hamrað á ábyrgð 

mannsins á hnattrænum vandamálum og mannskilningurinn og heimsmyndin sem 

birtist er að maðurinn er hluti af náttúrunni en þó með sérstöðu og standi vilji til að 

mannkyn lifi af, þá verði að breyta lífsháttum frá græðgi og sóun til sjálfbærni, 

nægjusemi, jafnréttis og samstöðu. Það hljómar kunnuglega og er í samhljómi við stef 

heimspekinganna von Wright og Bexell og Grenholm, sem og guðfræðinganna 

McFague og Johnson og hina nýju guðsmynd þeirra um heiminn sem líkama Guðs, 

sem manninum beri að hlúa að á alla vegu og maðurinn er hluti af. Stef íslensku 

guðfræðinganna eru líka hluti af sama tónverki. 

     Það hefur verið áhugavert að vinna að þessari rannsókn og ánægjulegt að sjá 

sífellda þróun í námsefnisgerð innan kirkjunnar og margþætta þróun í námsefni 

grunnskólanna. Mér finnst hins vegar vanta að stefnur sem kirkjan hefur sett sér séu 

hafðar til hliðsjónar þegar verið er að vinna námskrár og námsefni.  

     Kirkjan hefur markað sér stefnu í fjölmörgum málum og áður eru nefndar 

fræðslustefnan, sem er í endurskoðun um þessar mundir, og umhverfisstefna frá 2009. 

Í jafnréttisstefnu frá 2009 segir að tekið verið mið af kynjasamþættingu við gerð 

fræðsluefnis til nota í barna- og æskulýðsstarfi. Gefið verði út efni fyrir tvær til fjórar 

samverustundir í æskulýðsstarfi um kynjasamþættingu og jafna stöðu og jafnan rétt 

kvenna og karla. Án þess að hafa rannsakað barnaefni með tilliti til þessa þá 

óneitanlega truflar enn og aftur söngurinn um Daníel og Rut og við lauslega skoðun 

þá get ég ekki séð að stefnan hafi verið höfð til hliðsjónar.  

     Ég tel eðlilegt að reynt sé að fylgja eftir stefnum sem kirkjan hefur sett sér við 

námsefnisgerð. Nýlega skilaði  Guðrún Áslaug Einarsdóttir, cand. theol.,  grein   í 

meistaranámi í verkefnastjórnun við Háskólann í Reykjavík.148  Í henni er greint frá 

rannsókn sem hún gerði vorið 2013 á hvort og á hvaða hátt þjóðkirkjan nýtir 

stefnumiðaða stjórnun í starfi sínu og voru fjórar stefnur til rannsóknar, þar á meðal 

umhverfisstefnan. Niðurstaðan var að stjórnunin var viðhöfð að einhverju leyti en 

innviðir stjórnkerfisins í heild styðji ekki við stefnumiðað starf. Stundum geti 

innviðirnir verið hindrun eins og kom í ljós með umhverfisstefnuna sem hafði verið 

kynnt með bréfi til sókna en fáir vissu af henni eða höfðu innleitt hana. Eftirfylgd með 

stefnum í formi aðstoðar við innleiðslu og framkvæmd vanti sárlega og innleiðingin í 

sókn eða prófastdæmi fari eftir áhuga og vilja forsvarsmanna þeirra. Auk þess kom 

fram að heildarstefna kirkjunnar var ekki höfð til hliðsjónar við mótun stefna eins og 

eðlilegt hefði þótt. Stefnurnar eru því einnig hver af sínu taginu en ekki mótaðar eftir 

einu módeli sem hefði mátt byggja á.149  Endurskoðun og eftirfylgd er tilviljanakennd 

og ábótavant. 

     Mér finnst bagalegt þegar vantar inn í námsefni og leiðtogahefti tillögur um 

hvernig iðka og æfa megi umhverfisstefnuna og jafnréttisstefnuna sem ég tel afar 

mikilvægt að innræta ungviðinu frá fyrstu skrefum í barnastarfi en hins vegar er 

ánægjulegt að námsefni skuli vera í símati í barnastarfinu sjálfu þar sem leiðtogar 

koma á framfæri á efnisveitunni hvernig gengur og einnig nýjum hugmyndum.  

	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  
148 Guðrún Áslaug Einarsdóttir, Nýtir Þjóðkirkja Íslands stefnumiðaða stjórnun í starfi sínu, 2013.  

